
Jesus Tté Buaé Kit Lucas to

Lucas

Wém t0 yékkuo i' kit e' wak kié Lucas. Ie' to ikit
wém ekol kie Teofilo e' a. Welepa to ibikeitse to
Teofilo dor romawak ekol ena ie' dor kéképa taié
ese. Lucas t0 ie' a yékku0 1' kit as1 o' Jesus td ena
1wa s'woblag'itod e' jcherwa ie' wa yésyésé.

Yékkuo 1' ki Lucas tso' ikkachok to Jesus dé'bitu
sulitane tsatkok, Israel aleripa ena pé' ulitane.
Jesus ké dé'bitu Israel aleripa € a. Lucas to iche to
Jests kune' kd i' ki sulitane kimoie. Nies Lucas ki
ikiane t0 s'wa ijcherwa to Jesus dé'bitu iYé kkachok
se'a.

I tso' kitule Colosenses 4.14 ena Filemodn 24 ena
2 Timoteo 4.11, e' wa se' wa ijcher t6 Lucas bak
Pablo wapituk. Welepa t0 ibikeitse t0 ie' ké dor
Israel aleri. Ie' bak kaneblok s'kapey6kwakie. Nies
welepa t0 ibikeitse to ie' t0 yékkuo i' kit ka kie
Roma ee Jesus kune' e' ki duas de dabom teryok
(60) ena dabom kuryok ki sulitu (79) e' shu ulat.

Tte tsd kitule

1-3 A kéképa taié Teofilo,10' Jesus to sa' shua mik
ibak ka 1' ki eta, e' paka' sa' a wépa itsa su'bitu
do ibata ekké e'pa td. Ie'pa dor Jesus tte buaé e’
kanéukwakpa. Taié sa’' malepa imag' shte yékkuo
ki, eré ké idé'ttsa wes ikiane shte es. E' kueki ye' to
iwa chakéwa bua'iewa itsa do ibataé. Es ye'isué to
buaé idir shtémi be' a yékkuo i' ki seraa wes ibak es
4 as be' éna iar to tté wa be' woblane, €' dor moKki.

Juan S'woskudkwak kurke e’ biyd yéne

5> Mik Herodes bak judiowak bltie eta sacer-
dote tso' ekol kie Zacarias. Judiowak sacerdotepa
fi dapa'oule erule erule kaneblok Skékol wé a.
Zacarias dor sacerdotepa erule kie Abias wakpa e’
ekol. Ie' alakol kie Elisabet, e’ dor fiies sacerdotepa
ditséwO wes iwém es. 6 Ie'pa bol serke yésyésé
Skékol woa. Ie'pa to Skékol tte me'bak daldiéno, e’
daloieke buaé, ké ki i sulu tté ta'. 7 Eré Elisabet ké
dota’ alaé. Nies ie'pa bol dor kéképalatke.

8 Etokicha ta mik Zacarias ena imalepa kane
iwakanéuk Skékol wé a, 9 eta ie'pa iné ile wa wes
ie'pa woblar es isugie td yi kane shkokwa Skékol
weé shua iyi masmas fia'uk Skékol a. Eta idettsa to
Zacarias kawota shkokwa. 10 Mik ie' tso' Skékol wé
shua iyi masmas fia'uk, e' dalewa taié s'daparke
u'rki ttok S'yé ta. 11 E' wosha ta Skékol biyochOkwak
ekol e' kkachéwa ie' a ka' tso' iyi masmas fia'woie
Skékol a e' ula buakka. 12 Mik ie' t0 Skékol
biydchokwak sué ta ie' tkinewa suane taié iyoki.
13 Eta biyochokwak to iché ie' a:

—A Zacarias, k& be' suanuk. I kié be' t6 Skékol
a, e' mera€itdo be' a. Be' alakol dor Elisabet, €'
doraé alaé, e' wak wém. Ie' kié muka a' t0 Juan.
14-15Te' dOraé kéképa taié Skékol woa. E' kueki e' be'
ttsé'weraé buaé kaneé. Nies ie' to taié pé' ttsé'weraé
buaé. Ie' ké 1 shkoshko yepa. Kam ie' kur eta Wikol
Batse'r doraé ie' ki taié. 16 Ie' t0 Israel aleripa taié,
e' kerane ie'pa Kékol yulokne. 17 Ie' déraé Skékol
yOki kewe itté pakok. Ie' to ipakeraé Wikol Batse'r
diché taié e' wa wes Skékol ttekol kie Elias bak ka
iaiaé es. Ie' ipakeraé as iyé er buarne ila'r ki ena

ila'r er buarne iyé ki. Nies ipakeraéitd as wépa
to Skekol tte dalosewéwa, esepa e' wobla'u senuk
yésyésé. Es ie' tO ie'pa patteraé Skékol datse e
panoie.

18 Eta Zacarias t6 Skékol biyochOkwak a ichaké:

—:I wa be' ye' a ikkachémi to tté e' dér moki?
Ye' dor kéképalatke. Nies ye' alakol dewatke
kéképalatke, ta ¢wes sa' alala kOkamiia?

19Te' iiuté:

—Ye' dor Gabriel. Ye' kanebloke Skékol a. Ie' ye'
patké tte buaé i' chok be' a. 20 Eré be' ké wa ye'
tte kloone, e' kueki be' ttd woblérdawa ké ttdpaia do
mik be' ala kune eta. Mik 1 chéyo be' a e' kéwo de,
eta be' ttorane.

21 E' dalewa ie'pa tso' Zacarias panuk u'rki, e'pa
to ibikeitsé, “;I to ie' woklo'wé, e' ké dottsa bet
Skékol wé a?” 22 Mik ie' dettsa, eta ie'pa to isué
to ie' ttd woblénewa, ké ie' ttoia ta ula & wa ie' to
iwa kkaché ie'pa a. Eta ie'pa éna iane t0 ilé suéito
kabsueie. Es ie' ate me'ie.

23 Mik ie' kane one Skékol wé a, eta imiane iu
a. 24 E' ukuoki ta ie' alakol Elisabet duneka. Ie' e’
tkéwa iu a do si' skel, ké dé'ttsa wéro. 25Ie' to iché,
“Tkképa Skékol to alamé ye'a. Esie' er buaé ché ye'
a, ekké ye'jaéne.”

Jesus kurke e’ biyd yéne

26 Elisabet duneka e' ki si' de terol, eta Skékol to
ibiyO0chOkwak kié Gabriel, e' patké Nazaret, ka e’
ate Galilea. 27 Ee busi serke ekol kié Maria. Ie' kam
ser wém ta, eré ie' tte meule wém ekol kié José e’
a senowa ie' ta. José dor blu' bak kie David e' aleri

ekol. 28 Eta Skékol biyochokwak dewa wé Maria tkér
ee, taichéito ie' a:

—¢Is be' shkene? Skékol er buaé ché be' a. Ie'
tso'ie be' ta.

29Tte e' t6 Maria tkiwéwa ta ibikeitséito, “; 16k ye'
shke'wé es?” 30 Eta Skékol biydchdkwak to iché ie'
a:

—A Maria, Skékol er buaé ché be' a, e' kueki ké
be' suanuk. 31 Be' durkaraé, be' ala kurdaé wak
dor wém, ikie mukabo Jesus. 321e' doraé kéke taié,
dald taié. Ie' kirdaé Skékol dor iyi ulitane tsata, e’
Ala. Skékol to ie' meraka blu'ie wes iyé bak kie
David es 33 as Jacob aleripa wéttsuito blu'ie kekraé
ké erta'wa.

34Eta Maria t6 ichaké Skékol biydchokwak a:

—Kam ye' ser wém ta, eta ¢wes 1 ché be', e' wa
tkdomi ye' ta?

35 Skékol biyochokwak iiuté:

—Wikol Batse'r doraé be' ki, Skékol dor iyi uli-
tane tsata e' diché ardaé be' ki. E' kueki be' ala
kurdaé, e' serdaé Skékol € a. Ie' kirdaé Skékol Ala.
36 Nies be' yami kie Elisabet kéképalatke cheke t6 ké
idota' al?é, e' ala kurdaé. Si'i' wa ta ie' ki ide si'
terol. 371 kos or Skékol a, ké 1 ku' daréré ie' a we.

38 Eta Maria to iché:

—Ye' dor Skékol kane méso, as ie' to iu ye' ta wes
be'iché es.

Eta Skékol biydchokwak mia.

Maria mia Elisabet pakok

39 E' ukuoki ta Maria dali ié ta imia bet Elisabet
pakok. Elisabet serke Judea ka dor kabataie ee.
40 Mik ie' dewa Zacarias u a, eta ie' t0 Elisabet
shke'wé. 41 Mik e' ttsé Elisabet t0, eta ila woti'ne

taié ie' shua ta Wikol Batse'r de iki taié. 42Ie' ttémi
daréréeé ta ichéitdo Maria a:

—Skékol er buaé ché be' a alakolpa ulitane tsata.
Nies ie' er buaé ché be' ala kurmi e' a. 43 Ye' siaré
iwes €' a ie' er buaé ché to ye' Kéképa mi e' de ye'
pakok? 44 Mik be' to ye' shke'wé e' ttsé yo, e' bet ta
ye' ala woti'ne ye' shua ittsé'ne buaé e' kueki. 45 I
yé' Skékolto be' a, e' klo'wébo to iwa tkoraé€, e’ kueki
ayécha buaé be' dor.

46-49 Maria t0 iché:

“Ye' dor Skékol kaneé méso €sela siaré ese &,

eré e'ska'ie' er de.

E'kueki ie' kikekeka ye' to.

Ie' dor ye' tsatkOkwak, e' to ye' ttsé'weke buaé.

Ie'diché taié iyi ulitane tsata, e' to 1 buaé shuteé we
ye'a.

E'kueki i'tami ye' yérdaé: jAyécha buaé!

iSkékol dor batse'r!

50 Wépa to ie' daloieke, esepa sueke ie' to kekraé er
siaré wa.

511 ké or yi a ese wéito idiché taié wa:

Pé' e' ttsOka taié esepa t0 1 bikeitseke wé ese
woklo'wéito.

52 Ka wokirpa uyéttsaitod ikulé ki,

e' skéie s'siarépa tkékaito.

53 Wépa siaré ké wa iku' fie,

esepa albuaé méito taié.

Eré inukol blupa esepa patkémiitd ula wochka.

>4]srael aleripa dor ie' kane mésopa.

Ka iaiaé ie' t0 ie'pa a iyé' t0 ie' to ie'pa sueraé er
siaré wa.

Tte e' ké ché'waie' éna.

55Esie' to iyé'bak Abraham a,
Ries ie' aleripa kos daia ie' itoki e'pa a.”

Es Maria to iché. ' ~ o
_ 56 Maria sené Elisabet ska' dd si' mafiat ta imiane
iu a.

Juan S'woskudkwak kune'

57 Mik Elisabet ala kurke e' kéwo de, eta iwa
kune wém. 58 Mik pé' serke tsinet ena iyamipa
ekka, e'pa ibiyd ttsé to Elisabet sué Skékol to er
siaré wa, eta ie'pa kos ttsé'ne buaé wes Elisabet es.
59Mikila kune' e' ki kd de pakol (8), eta ie'pa debitu
ila tottola kkuolit térke tsir, e' kéwo tko'uk wesie'pa
woblane es iwa kkachoie t0 ala e' dor judiowak.
Ie'pa éna iyé kie Zacarias, e' kie makka iki. 60 Eré
imi to iché:

—Au, ie' kirdaé Juan.

61Te'pa to iché:

—Keé yi ku' be' yamipa shua kie es. Eta ¢1 kueki
be' ikie mekeka es?

62 Eta ie'pa ula kkaché ichakoie ala yé a, “¢Ima
be'énaikie makka?” 63Etaiyé to kaltak kié, e' ki ie'
to ishté to “ikie Juan.” E't6 ie'pa kos tkiwéwa. 64 E'
wosha ta Zacarias ttékane, eta Skékol kikéka ie' to
taié. 65Pé' serke tsinet, e'pa kos tkirulune taié. Nies
p€' kos serke Judea kébata a, e'pa shua itté buneka
taié. 66 Ie'pa ulitane to itté ttsé e'pa to ibikeitsé:
“Ala e' doraé kéképa taié.” Ie'pa isué to Skeékol tso'
ie'ta, e' kueki ie'pa t0 ibikeitsé es.

Zacarias to Skékol kikéka
67 Eta Wikol Batse'r de taié Zacarias ki, e' wa ie'
ttémi Skekol ttekolie ta ichéito:

68 “Skékol dor Israel aleripa Kékol,

e' deie'icha kos tsatkok,

e' kueki ikikokaso taié.

691e' t0 S'tsatkOkwak diché taié, e' patké ekol,

e' dor ie' kane méso bak kie David e' aleri.

70E' dor wes Skékol ttekdlpa batse'r

bak ka iaiaé e'pa to iyé'at es.

71Skékol to iyé'atbak td ie' to se' tsatkeraé s'holokpa
ula a,

hies wépa éna se' ar sulué esepa kos yoki.

721e' t0 itte batse'r me' se' yépa bak ka iaiaé e'pa a

to ie' se' sueraeé er siaré wa,

e' ké ska'ie' er ché'wa.

731e'to iy€é' se' yé bak kd iaiaé kie Abraham e' a

7416 se' tsatkeraéito s'bolokpa ula a

as se'serie' a ké suarta’,

75iiies as se' ser batse'r ena yésyésé ie' woa se' tso'ia
ttsé'ka e' dalewa.

76 A ye' bébéla, mik be' de kéchke,

eta be' miraé kewe s'pattok

as se' to Skekol kidwa buaé mik ide eta.

E' kueki be' kirdaé Skékol dor iyi ulitane tsata, e'
ttekol.

771srael aleripa a be' t6 tté pakeraé

as ie'pa wa ijcher t0 i sulu wambleke ie'pa t0,

e' olo'yemi Skékol to ie'pa ki itsatkoie.

78 Skékol to se' sueke er siaré wa,

e' kueki ie' to S'tsatkokwak patkekebitu se' a datse
kajala

olo ta' taié wes diwo tskir bla'mi es.

79Wépa tso' kloulewaisulu ula a wes s'tso' stui a es,

weépa tso' idudkewatke e' & kinuk,

esepa woOa ka fi'weraé ie' to as itsatkérdak.

Ie'pa wéttseraitod sene béré ie' ta e' fialé ki.”

Es Zacarias to iché.

80Juan talane de kéchke ta Wikdl Batse'r tso' taié
ie'a. Ie'sené ka wé ke yi serku' ee ddo mik ikéwo de
e' kkachoie Skékol ttekolie Israel aleripa a eta.

2

Jesus kune'
(Mateo 1.18-25)

1Juan kune', e' kéwo ska' ta, Roma wokir kibi kie
Augusto, e'to ka kostso'ie' ula a, e' wakpa kié shtok
ké seraa. 2 (I dor s'kié tsg kite mik Cirenio dor kd
kie Siria e' wokir e' kéwo ska' ta.) 3 Sulitane kawota
shkokne ka wé iyépa datse ee e' kié shtok.

4-5José dor David bak Israel blu e' aleri. David
kune' Belén ate Judea ee. Eré José serke Nazaret
ate Galilea ee. E' kueki ie' mia Maria ta Belén ' kie
shtok. Ie'pa tté meuletke fii a senowaie, eré kam
ie'pa serwa fiita. Maria batsd dur. ¢Ie'pa tso' Belén,
e' dalewaie' ala kurke, e' diwo de. 7Wé s'kapokero,
e' wé a, ké ka kuneia ie'pa a kapoie. E' kueki ie'pa
miyal iyiwak wé a kapokro. Eta ee ie' ala tsa kune
wak wém, ipatréwaitd datsi'tak batsi wa mékaito
iyiwak tioie ese kulé' a ka' skéie.

Skékol biyochOkwakpa to tté buaé ché obeja
kko'nukwakpa a
8 E' nafiewe tsinet Belén obeja kko'nukwakpa tso'
iiyiwak kko'nuk. 9 E' bet ta Skékol biyochOkwak
de ekol ie'pa ska' ta Skékol olo taié e' olo buneka
ie'pa pamik, e' yokj ie'pa suane taié. 10 Eré Skékol
biydchOkwak t0 iché ie'pa a: “Ké a' suanuk, tte buaé
datse ye' wa a' a, e' to pé' ulitane ttsé'weraé buaé.
11T'fe a' tsatkOkwak kune David ka a, e' dor Skéképa

pairine'bitu idi' wa a' bldie e'. 12 A' t6 ie' kueraé
parratulewa datsi'tak batsi wa tér kulé' tso' iyiwak
tioie ese a. E'wa a' wa ijchertdichéye'to a' a, e
dor moki.”

13E' bet ta Skékol biydchokwakpa ki de taié shute,
e' to Skékol kikekeka ta ichekerakito:

1‘{ “;Skékol tso' ka jai a, e' kikokaso!
iNies wépa a Skékol er buaé chd as esepa ser béré
fita kai' ki!”

15 Mik Skékol biyochdkwakpa miyalne kd jai a, eta
obeja kko'nukwakpa to iché il a:

—Mishka Belén, 1 ché Skéekol to se' a, e' wa sauk.

16 Eta ie'pa miyal bet, ta Maria ena José
kuérakito, ta iyéne to ala ar iyiwak tio kulé a.
17 Mik ie'pa isué, eta i kos ché Skékol biyochdkwak
to ie'pa a ala e' ki, e' pakéne ie'pa t0 itso'rak ee
e'pa a. 18 Mik wépa t06, i ché obeja kkd'nukwakpa,
e' ttsé, eta e'pa kos tkirulune. 19 Tté e' kos bleke
Maria t0 ier a ta ie' iwa bikeitseke &. 20 Eta obeja
kkoé'nukwakpa miyalne. I Kkos ttsé ie'pa to, sué ie'pa
to, e' ki ie'pa t0 Skékol kikekarami.

Alala Jests tsémi Skékol wé a
21 Mik alala ki ka de pakél (8), eta ie'pa itéttola
kkuolit tée tsir ta ikié mékarakito Jesus wes Skékol
biydchokwak iyé' Maria a kam ie' buklurka e' yoki

es.
22 Mik Jesus kune' e' ki kd de dabom tkéyok (40),
eta MariaenaJosé miae' batse'uk™ wes tté daldiéno

2:22 ¢' batse'uk: E' batse'we i' e' k& dor wes se' bribriwak e'
batse'1 es awa wa 1 wa.

kit Moisés to e’ td iché es. Ie'pa wa ila mi mé Skékol
a Skékol wé ate Jerusalén ee. 23 Skékol tte daldiéno
e'kiitso'Kkitule e' td iche: “Alakol ala tsd kune wém,
e' kirdaé batse'r Skékol a.” E' kueki ie'pa wa ila
mi meé Skékol a. 24 Nies ie'pa mia iyiwak muk jche
Skékol a e' batse'woie wes Skékol tte daloiéno to
iche es: e' dor du kie tdrtola, et wé'fie ena et alaki
0 nubdl pupula bot.

25 E' kéwo ska' ta wém serke Jerusalén kié
Simeon. Ie' serke yésyésé wes Skékol ki ikiane es.
Skékol to Israel aleripa tsatkeke e' kéwo paneke ie'
to. Wikol Batse'r tso' ie' a, 26 €' t0 ie' a iyé": “be’
ké blérpawa kam be' t6 wé pairine'bitu idi' wa a'
bluie patkeraé Skékol to e' sau e' yoki.” 27 Ie' ittsé
Wikol Batse'r wa to ie' kawota shkok Skékol wé a, e
kueki ie' mia demi ee. Ee fiies José ena Maria demi.
Ie'pa wa ilala Jesus mi wakanewé wes Moisés tté
dal6iéno t0 iché es. 28 Simedn t6 alala kéka ula a ta
Skékol kikékaito ta ichéito:

29 “A Skékol, ye' dor be' kané méso,

1yé'be'to ye' a, e' wa suéyo.

E'kueki ire', ye' dudwami béré.

30Sa' tsatkokwak patké be' to e' wa suéiayo ye' wak
woObla wa.

31E'patké be' t6 kd ulitane wakpa a.

32]e' doraé wes ka olo es, pé' ké dor judiowak

esepa er fi'woile as ie'pa éna be' tté mokié e' wa ar.

Nies Israel aleripa dor be' icha, e'pa kikardaka taié
ie' batamik.”

Es Simeodn to iché.

33Jesus ché Simeon to Skékol a, e' tod Jesus mi ena
iyé tkiwéwa. 34Ie' t6 ikié Skékol a as e' er buaé cho
ie'pa a ta ichéitd Maria dor Jesus mi e' a:

—Skeékol ibikeitsbak to ala i' kueki se' Israel
aleripa taié tsatkérdaé fiies e'pa tai€ weirdaé. Ie'
to Skékol olo kkacheraé se' a, eré taié pé' to ie'
waterattsa. 35 E' t0 1 bikeitsekeso e' wa kkacheraé.
Be' er a idalérdaé taié wes tabe tiewa be' wak er a

S.
36-38 E' wosha ta alakol debitu ekdl ie'pa ska' kie
Ana, e' dor Skékol ttekol. Ie' yé kie Fanuel, e' dor
Aser aleri. Ie' dor kéképalatke. Ie' sene'wa mik iia
busi eta. Ie' sene’' wém e' ta duas kul (7) é ta iwém
blénewa. Ie' schonewa e' ki duas de dabom paryok
ki tkel (84). Ie' serkeie Skékol wé a idaloiok fié
nafieé S'yé ta tte wa ena batse wa. Ie' to wéstela
chémi Skékol a alala Jesus kueki. Nies ipakéit6 taié
Israel aleripa malepa tso' itsatke panuk esepa a.

José ena Maria miyalne Nazaret

39 Mik José ena Maria e'pa t6 1 kos kanewé wes
Skékol tté daldiéno to iché es, eta ie'pa miyalne
Nazaret ate Galilea ee, e' doriwakpa ka. 49 Alala ta-
lar &, e' tso' buaé, fiies ie' yorke buaé, ikabikeitsOke
taié ta Skekol er buaé choke ie' a.

Jesus ate Skékol wé a

41 Duas bit ta Jesus mi ena iyé mi'ke Jerusalén
Judiowak Yépa Yérulune Egipto e' kéwo tko'uk.
42 Mik Jesus ki duas de dabom eyok ki bok (12), eta
ie'pa miyal kawo e' ska tko'uk wes ie'pa woblar es.
43 Mik ikéwo tka, eta ie'pa miyalne iu a, eré Jesus
ate Jerusalén, e' ké jcher imi wa iyé wa. 441Ie'pa
to ibikeitsé t6 ie' dami iyamipa ta. Ie'pa shké ka

et ta ie'pa isué to Jesus k& ku' ie'pa ta. E' kueki
ie'pa iyulémi iyamipa dami taié e'pa shua. 45 Eré
ie'pa ké wa ie' kune, e' kueki ie'pa miane Jerusalén
iyuldkne.

46 K4 de boiki es, eta ie'pa t0 Jesus kué Skékol wé
a. le' tkér s'wobla'uk tté daloiéno wa wakpa shua
ikittsok ena ichakok. 47 Jesus to iiuteke e’ ttsé ie'pa
kos t0 e'pa wokrarulune ittsok ena isauk t6 wes ie'
wa lyi jcher taié. ¥ Mik imi ena iyé to ie' sué ee, eta
ie'pa tkinewa. Eta imi t6 iché ia:

—A ala, ¢i6k be' e’ wamblé sa' ta es? ¢16k be' to
be'yé ena ye' eriawé ekké? Sa' be' yulé taié.

49Tesus to ie'pa iuté:

—¢: 16k a' ye' yulé taié? ;Wes a' ké wa ijcher to a'
ye' kueraé ye' Yé u a?

50Eréichéie'to, e’ wa ké ane ie'pa éna.

51 Eta imiane ie'pa ta Nazaret ta ie' to ie'pa ttd
iuteke buaé kekraé. E' kos bleke imi to ie' er
a. 52 Jesus talarke buaé, fies ie' ki yorke taié,
kabikeitsOke bua€, wér buaé Skékol wa, fiies s'ditso

wa.
3
Juan S'woskudkwak
(Mateo 3.1-12; Marcos 1.1-8; Juan 1.19-28)

1-2K4 et ta Skékol tté Juan dor Zacarias ala e'ta wé
ké yi serku' ee ipatkoie itte pakok. E' kéwo ska' ta
wém kie Tiberio e' dor Roma wokir Kibi. Ie' tkéneka
ka e' wokirie, e' ki duas de dabom ey0k ki skel (15).
Ie' dikia ka tsitsirpa wokirpa tso'. E'pa kie dori' es:
Poncio Pilato dor Judea wokir, Herodes dor Galilea
wOkir, e' él kie Felipe e' dor Iturea ena Traconitide €'
woOkir ena Lisanias dor Abilinia wokir. E' kéwo ska'

ta Ands ena Caifas e'pa dor judiowak sacerdotepa
wokirpa. E' kéwo ska' ta Skékol tté Juan ta ka sir
poé wé ké yi serku' ee. 3Eta Juan mia di' kie Jordan
kkomik pé' serke ee, e'pa a Skékol tte pakok. Ie'
to iché ie'pa a: “A’ er mane'u Skékol a as a' nui
olo'ydito a' ki ta a' e' woskudlor iwa kkachoie.”
4 Isaias dor Skékol ttekol e' to Juan tté kit ka iaiaé
Skékol yékkud ki, e' to iche:
“Ka sir poé wé ké yi serku', ee yile ttoraé aneule, e’
to icheraé:

‘A’ er mane'd Skékol datse e’ yoki,
e' dOr wes fala yueso yésyésé ie' yoki es.
5 Kablé kos kawoOta wa iéka seraa,
Nies kabata ena kakkuo kos kawota we fiikkéeé,
fala shkuli'shkuli', e' kos kaw0ta yéttsa yésyésé,
Nies Nala sulué, e' kos kawota paiklettsa buaé.
6 Skékol to s'tsatke, e' sueraé sulitane td.” ”*
Es Isaias iyé'.

7Pé' debitu taié Juan ska' as ie' to ie'pa woskud
ta ie' to ie'pa a iché: “jA' dor s'kito'ukwakpa sulué
wes tkabé es! ;Yito a' aiché to a' tkomishkar Skekol
to a' we'ikeraé siaré e'ula a? 8 A'senu yésyésé, e' wa
iwérmiwa t0 moki a' er mane'wétke Skekol a. Ké a'
to ibikeitsok t6 a' dor Abraham aleripa e' € kueki
Skékol ké to a' we'ikepa. Ye't0 a' a iche t6 Skékol ki
ikiane, e'taie't0 ak ikké yuemi Abraham aleripaie.
91e' dor wes kal bikokwak es. Ie' tso'tke kal ulitane
ké worta' ese kos bikokok fia'wewa bo' a.”

10Eta ie'pa t6 Juan a ichaké:

—¢:E'maiwemisa' to?

1Te'to ie'pa iiuté:

* 3:6 Isaias 40.3-5

—Yi wa datsi' tso' bot, e' etka mu wé ké wa ita'
ese a. Es fiies yi wa chke tso', ese to chke kakmu
weé ké wa ita' ese a.

12 Inukdl shtokwakpa Roma wokirpa a, e'pa
welepa debitu Juan ska' asie' to ie'pa woskud, ie'pa
to ie' a ichaké:

—A' s'wobla'ukwak, ¢1 wemi sa' to?

131e' t0 ie'pa iiuté:

—KEeé a' to inukol shtok kos ikawota shte e' tsata.

14 Nies fiippokwakpa welepa ie' a ichaké:

—Ne' ta ¢1 wémi sa' to?

Ie' to ie'pa iuté:

—K&@& a' s'paufiuk inukdl yottsaie. K& a' kachok
s'fia'woie. Kos a' patorke, ekké é klo'y, ta a' ttsé'nu
buaé iwa.

15 W¢ pairine'bitu idi' wa s'bluie e' datske bet,
e' wa panuk sulitane tso'. E' kueki ie'pa tso'
ibikeitsok to isalema Juan dore'. 16 Eré Juan té iché
ie'pa ulitane a: “Moki ye' a' wiskueke di' wa. Eré
ye' itoki idatse ekdl, e' t0 a' ierawa Wikol Batse'r
a ena bo' a. Ie' dor kéképa taié ye' tsata, e' kueki
ie' klokkuo kicha & ké wotsénanuk ye' siarla e' a.
171e' to se' woppera€ wes iyiwd woppe es. Ibua'bua
bleraéito idichakud a, eré isulusi uyerawaitod bo'
ké woitta'wa e' a.”

18 Es Juan ie'pa patté tte ese wa taié. Es ie' td
S'tsatkOkwak tté buaé e' pakeke ie'pa a. 19 Nies
Juan t6 Herodes dor Judea wokir, e' ufié. Herodes
serke ie' wak él e' alakol kié Herodias e' ta. Nies ie'
to 1 sulu ska wamblé taié. E' kueki Juan ie' ufié.
20 Herodes t0 1 sulu wamblé taié, eré e' kiie ta ie'
to Juan wotOkwa patké s'woto wé a.

Jestis wosune
(Mateo 3.13-17; Marcos 1.9-11)

21 Mik Juan bak sulitane woskudk, eta fiies ie' t6
Jesus woskué. Mik Jesus tso'ia ttok S'yé ta, e' dalewa
ké jai kkobunane 22 ta Wikol Batse'r de ie' ki wér
nubol su. Eta ttd ttséne ka jai a, e' to iché:

—Be' doOr ye' ala dalér taié ye' éna, e' wér ye' wa
buaé shute.

Jesusyépabak e'pa kié
(Mateo 1.1-17)

23 Mik Jesus ki duas de dabom mafiayok (30)
ulatok, eta ie' to Skékol tte pakémitke. Ie'pa to
ibikeitsé to ie' dor José ala. José dor Eli alaf, 24 e’
dor Matat ala, e' dor Levi ala, e' dor Melqui ala, e’
dor Janai ala, e' dor José ala, 25 e' dor Matatias ala,
e' dor Amos ala, e' dor Nahum ala, e' dor Esli ala, e’
dor Nagai ala, 26 e' dor Mdhat ala, e' dor Matatias
ala, e' dor Semei ala, e' dor Josec ala, e' dor Juda
ala, 27 ' dor Johandn ala, e' dor Resa ala, e' dor
Zorobabel ala, e' dor Salatiel ala, e' dor Neri ala,
28e' dor Melqui ala, e' dor Adi ala, e' dor Cosam ala,
e' dor Elmadam ala, e' dor Er ala, 29 e’ dor Josué ala.
e' dor Eliézer ala, e' dor Jorim ala, e' dor Matat ala,
30e'dorLeviala, e'dor Simedn ala, e' dérJuda ala, e'
dor José ala, e' dor Jonam ala, e' dor Eliaquim ala,
31e' dor Melea ala, e' dor Mena ala, e' dor Matata
ala, e' dor Natan ala, 32 e' dor David ala, e’ dor Jesé
ala, e' dor Obed ala, e' dor Booz ala, e’ dor Sélah ala,
e' dor Nahason ala, 33 e' dor Aminadab ala, e' dor
Admin ala, e' dor Arni ala, e' dor Esrom ala, e' dor
Fares ala, e' dor Juda ala, 34 e’ dor Jacob ala, e' dor

T 3:23 Kie ikképa kos dér wépa & kie.

Isaacala, e'dor Abraham ala, e' dor Térah ala, e' dor
Nahor ala, 35 e' dor Serug ala, e' dor Ragau ala, €'
dor Péleg ala, e' dor Heber ala, e' dor Sélah ala, 36 e’
dor Cainan ala, e' dor Arfaxad ala, e' dor Sem ala,
e' dor Noé ala, e' dor Lamec ala, 37 e' dér Matusalén
ala, e'dor Enocala, e'dor Jéred ala, e' dor Mahalalel
ala, e' dor Caindn ala, 38 e' dor Ends ala, e' dor Set
ala, e' dor Adan ala. Adan dor Skékol ala.

4
Béto Jesus erkiowé
(Mateo 4.1-11; Marcos 1.12-13)

1Jesus tso' Jordan di' kkomik, ie' a taié Wikol
Batse'r tso'. E'to ie' tsémi ka sir poé wé keé yi serku’
ee. 2Ee ie' sené doka kd dabom tkéyok (40), e'
dalewa bé tso' ie' erkiouk 1 sulu wamblok. E' kéwo
kos ta ie' ké chkane yés, e' ukudki ta ie' dué bli wa.
3Etabé toie'aiché:

—Be' dor Skékol Ala, e'ma ichd ak se a to iydonu
chkeie.

4Jesus to iiuté:

—SKkeékol yékkuo to iche: “Ké se' senuk chke é
mik.”*

S E'ukuoki ta bé to ie' tsémi kabata kakkeé a, ta
ee ka kos wes ka tkoke ekké kkachéito ia bet. 6Ie'
toichéia:

—Ka kos suébo e' meule ye' ula a, e' kueki yi a
ye' éna imak, ese a ye' imeke. Ye' be' yuemi ka
kos €' bluie. Nies iyi buaé tso', inukél tso', i tso' kd
ulitane ki, e' kos wakie be' yuémiye'to. 7Be' e'tkéwa
kuchéwo ki ye' worki ye' daloiok, e' ta e' kos doraé
be'ula a.

* 4:4 Deuteronomio 8.3

8 Eré Jesus ie' iuté:

—Skékol yékkuo to iche: ‘Skékol dor a' Kekol, e' é
daloid; ie' & a a' sent.’T E' kueki be' e' skottsa ye'
yOki banet.

911 E' ukudki ta bé wa imitser Jerusalén ta
iduékaito Skekol weé e' bata ki kakkeé ta ichéito ia:

—Skeékol yékkuo to iche:

‘Skékol to ibiyochOkwakpa patkeraé be' kkd'nuk be'
tsatkok.
Ie'pabe' kl§'weraka iula a asbe' k1o ké térwa dk ki.’}

Es Skékol yékkuo to iche, e’ kueki be' dor Skékol
Ala, e'ma be' e' pp80mi dottsa iski.

12Eré Jesus iiuté:

—Nies Skékol yékkud to icheé: ‘A’ ké kawo ta' a'
Kékol wotsiriuk.’$

13Mik bé ké wa i ska kune Jesus erkiowoie, eta ie'
iméat do iéttOkicha.

Jesus dene Galilea
(Mateo 4.12-17; Marcos 1.14-15)

14 Jesus minea dene Galilea. Kekraé Wikol
Batse'r diché tso' ie' a taié. Ie' tté buneka ki e'
kos a. 15 Judiowak fii dapa'wo wé kos tso', e' a
ie' to s'wobla'weke Skékol tté wa ta sulitane to ie'
kikekeka buaé.

Nazaret wakpa to Jesus uyéttsa ikd Ki
(Mateo 13.53-58; Marcos 6.1-6)
16Jesus demine Nazaret wé ie' talane ee. Mik ju-
diowak eno diw0 de, eta ie' dewa ie'pa fil dapa'wo
weé a wes ie' woblane es. Eta ee ie' e' duéser Skékol
yékkud aritsok ie'pa tso' ee, e'pa kukua. 17 Yékkuo

T 4:8 Deuteronomio 6.13 § 4:9-11 Salmo 91.11-12  § 4:12
Deuteronomio 6.16

kit Skékol ttekol kie Isaias e' t0, e' mé ie'pa to ie' a

sué. Ie' ishuppée ta ikuéitdo weé Skékol kane méso

bua'iewa e' tté tso' kitule ee. E' to iche i' es:

18 “Skékol Wikol to ye' pairi'bitu idi' wa tté buaé
pakoie s'siarépa a,

e' kueki ie' tso' ye'a.

Ie' to ye' patké'bitu ichok s'tso' kloulewa 1 sulu ula a
esepa a to ‘a’ yérdattsa.’

Ie' t0 ye' patké'bitu wépa wobla ké wawér esepa
wobla bua'ukne.

Ie' to ye' patké'bitu wépa weirke siaré s'sulusipa
ula a, esepa tsatkok.

19Te' t6 ye' patké'bitu ipakdk sulitane a to Skékol er
buaé choke se' a, e' kéwo detke.”™

20 E' ukuoki ta Jesus to yékkud wotréwane mé
judiowak fl dapa'wg wé e' kimukwak a, ta ie'
tkéser iwa pakok. Kos s'daparke ee e'pa to ie'
suéwa krereé. 21 Eta ie' td iché ie'pa a:

—SKkékol yékkuo aritsé ye' to fie', e' wa tka i' ta.

221e'pa ulitane to icheke ie' dor pé' buaé. Nies tté
bua'buaé chekeito, e' to sulitane tkiwéwa. Ie'pa to
iché i a:

—A'ka, ¢ie' ké dor José ala?

231e' to iiuté:

—Ye' wa ijcher buaé a' td ye' cheraé tte i' wa: ‘A
s'’kapeyoOkwak, be' wék e' buaune.’ Nies a' td ye' a
icheraé: ‘Sa' ittsé t0 1 ké or yi a ese wé taié be' to
Cafarnaum, ese u fiies ie be' wak ka a.’

24Te' to iki ché ie'pa a:

—Moki ye' a' a iché to Skékol ttekolpa kos ké
dal6iérta' iwakpa ka ki. 25 Moki ye' a' a iché t6 mik

* 4:19 Tsafas 61.1-2

Skékol ttekol kie Elias bak, eta kali ké yéne yés doka
duas marial ki shabots ta blibak poéIsrael. E'kéwo
ska' ta alakdlpa schépa tso' taié Israel, 26 eré Skékol
ké wa Elias patkéne ie'pa ska' ikimukrak. Ie' t0 Elias
patké alakol dor schd ekol serke Sarepta, ka e' ate
tsinet Siddn, e' kimuk. 27 Es fiies mik Skékol ttekol
kie Eliseo e' bak, e' kéwo ska' ta lepra to s'teke taié
Israel. Eré ie'pa kos ké buaone. Wém kié Naaman
dor ka kie Siria e' wak, e' € buao'ne Eliseo to Skekol
batamik.

28 Mik ie'pa to tte e' ttsé, eta ie'pa kos tso' ju-
diowak fii dapa'wo wé a, e'pa uluneka taié ie' ki.
29 Je'pa iéneka ie' ki ta iuyéttsarakito ka e' a banet.
Ka e'tso' kabata kakkeé e' ki, ie'pa wa ie' mitser dd
katte kakkeé e' kkOmik batréemi as idudwa. 30 Eré
ie' tkami ie'pa shua ta imia.

Weém ekol a aknama tso' e' bua'wéne Jesus to
(Marcos 1.21-28)

31 Jesus mia Cafarnatum, ka e' ate Galilea. Eno
diwo bit ekké ta ie' to s'wobla'weke judiowak fil
dapa'wo wé a. 32Ie' to s'wobla'weke tte moki diché
ta' taié ese wa, e' kueki ie'pa tkinewa.

33K4a et taie'pa fii dapa'wo wé a wém dur ekol e'
a aknama 6 wimblu sulusi tso', ie' to iché aneule:

34 —A Jesus Nazaret wak, sa' muat béreé. ¢lie be'
tso' sa' tsiriuk? ;Be' debitu sa' eukwa? Ye' wa be'
suule. Ye' wa ijcher t0 yi be' dor. Be' dor batse'r
patké'bitu Skékol to e'.

35Jesus to aknama e' ufié:

—iBe' siwa'bléwa, be' e' yéttsa wém se a!

Eta aknama to wém e' éro iski sulitane worki,
ta ie' ¢' yéttsa ia k& wa wes wém gne. 36 Sulitane
tkinewa iweblok ta ifii chakérak:

—¢Tté wése dor fie'? Tte diché ta' taié e' wa wém
wi wimblupa sulusi ké e' yoktsa ta ie' yélur je'.

37 Eta Jesus tté buneka taié ka e' kos a.

Jesus to Simon yak bua'wéne
(Mateo 8.14-15; Marcos 1.29-31)

38 Jesus e' yéttsa judiowak fil dapa'wo wé a ta
imia Simo6n u a. Ee Simon yak kiri'weke dué dalolo
to taié. Ie'pa kkoché Jesus a to ibua'une. 39Eta Jesus
e' woéwa ie' ki ta due dalolo ufiéito ta ibuanene. E'
bet taie' ' kéka ta ilé yulémiito ie'pa a fie.

Jestus to s'’kirirke taié esepa bua'wéne
(Mateo 8.16-17; Marcos 1.32-34)

40 Diw6 mi'kewatke ta tai€é pé' wa iyamipa
kiri'weke dueé tsakié t0, esepa debitu taié Jesus
ska'. Ie' ula mékaie'pa kirirke kos ki ekol ekol, ta es
ie' t6 ibua'wenerak seraa. 41 Nies e' shua taié s'tso’
tteke aknamapa t6. Mik ie' to ie'pa bua'wéne, eta
aknama e' yélur ie'pa a ta aknamapa t6 iché ie' a
aneule:

—iBe' dor Skékol Ala chokle!

Eré ie' to ie'pa uné. Ie'pa wa ijcher to ie' dor wé
pairine'bitu idi' wa s'bluie e'. E' kueki ké ie' wa
ie'pa kane ttok.

Jests to Skekol tté pakeé judiowak fil dapa'wo wé
kosa
(Marcos 1.35-39)
42 Bule es ka fiine ta Jesus e' yéttsa mia banet wé
ké yi ku' ese ska'. Eré ie'pa to ie' yulé. Mik ie'pa to

ikué, eta ie'pa t6 ima'wé woklo'we as ké imi'. 43 Eré
ie't0 ie'pa iuté:

—1I bluie Skékol tso' e' tté buaé pakok ye' kawota
nies judiowak serke ka malepa a esepa a, eseie ye'
patkéne'bitu.

44 E'kueki ie' mia tté pakok judiowak fii dapa'wo
we tso' taié Judea e' a.

S

Jesus tté wa nima klone taié
(Mateo 4.18-22; Marcos 1.16-20)

1 EtOkicha ta Jesus dur s'wobla'uk batsori kie
Genesaret e' kkomik (batsori e' kié fiies Galilea).
Taié pé' dapane ie' ska' Skékol tté pakekeito e'
Kittsok, e' ké wa ie' shkoia. 2 Nima klo'ukwakpa
dene tso' ikla' skudk, e'pa kano ar boto, e' sué Jesus
t0. 3Ta ie' e'iéka kano eto a, e' dor Simon kano. Ie'
to ikié Simon a: “Be’ we'ikey0, kano patkdémi béré
wowik.” TIe'e' tkéser kano a ta ie'pa wobla'weito.
4 Mik ie' s'wobla'wé one, eta ie' td iché Simoén a:

—Kano patkéumi di' shua ta a' t6 kla' uydmi
nima klo'woie.

5Simon to ie' iuté:

—A s'wobla'ukwak, nafieé sa' ima'wé, eré ké sa'
wa iwa klone yés. Eré be' ttd wa ye' to kla' uyekene.

6 Mik ie'pa t0 ikla' uyémi ta iwa klo'wérakito taié,
e'to kla' batseeketke. 7 Ta iula kkaché iyamipa tso'
kano €ét6 a e'pa a to a' shkd sa' kimuk. Iyamipa
debitu ie'pa kimuk ta kano botd wa iérakito chié,
tsir eta kano woturkewatke di' a. 8 Mik e' sué Simoén
Pedro t0, eta ie' e' tkéwa kuché ki Jesus kld ska' ta
ichéito ia:

—iA Skéképa, ye' dor pé' sulusi, be' e' skottsa ye'
yOki!

9Nima klone taié, e' t6 Simon Pedro ena iyamipa
kos tso' ie' ta, e'pa tkiwéwa taié, e' kueki ie' to iché
es. 10Nies Santiago ena Juan dor Zebedeo ala'r e'pa
tkirulune. Ie'pa kanebloke Simon ta nima klo'uk.
Eta Jesus t6 iché Simon a:

—K@& be' suanuk. Be' ké td nima klo'wepaia. T'
tami be' wa s'ditso bituraé ye' ska'.

11Etaie'pato kano ikléka, ta iyi kos tuléatie'pa to
ee ta imiyal Jesus ta.

Weém ekol kiri'weke lepra to e’ bua'wéne Jesus to
(Mateo 8.1-4; Marcos 1.40-45)

12 Etokicha ta Jesus tso' Judea ké et a. Eta ee wém
debitu ekél kiri'weke lepra™ to. Mik ie' to Jesus sué,
eta ie' wOéwa d0 iski ta ikkOché taié Jesus a:

—A kékeépa, be' ki ikiane, e' ta be' a ye' buarmine
asye' batse'rne.

13Jesus to ikéwa ula wa ta ichéitd ia:

—T6, ye' ki ikiane. Be' dene batse'r.

E' wosha ta ie' buanene, ké ki lepra ku'ia. 14 Eta
Jesus to ie' aiché:

—Keé ichar yi a. Be' yu e' kkachok sacerdote a.
I muk Moisés t6 a' ka' e’ batse'woie, ese tsumi meé
Skékol a ie'pa a ikkachoie.

ISEré Jesus tté tineka taié shute. Taié pé' doke ie'
ska'ie' tte kittsok, fiies as ie' to ie'pa buaune. 16 Eré
taié ie' mi'ke banet ttok S'yé ta wé ké yi ku' ese ska'.

£

5:12 lepra: E' dor due s'méwoie ese. Judiowak t6 iklo'wé to due e’
to yi tteke ese dor fid. Esepa batsekettsa banet ké a kawo ta' senuk
pé' malepa shua. Nies ie'pa ké a kawo ta' shkowa Skékol wé a.

Jesus to wém ekol kraulewa e’ bua'wéne
(Mateo 9.1-8; Marcos 2.1-12)

17 EtOkicha ta Jesus tso' s'wobla'uk ta ee farise-
owakpa ena s'wobla'uk tté daldiéno wa wakpa tu-
lur Jesus tso' s'wobla'uk e' kittsok. Ie'pa datse ka
kos tso' Galilea fiies Judea ena Jerusalén. Jesus wa
Skékol diché tso' s'kirirke ese bua'wone. 18 Eta
weépa welepa debitu e'pa wa wém kraulewa debitu
ekol ka'laki. Ie'pa énaidué tsakmiu shua wé Jesus
dur ee as ie' to ibua'une. 19 Eré taié s'tso’, e' kueki
ie'pa ké a itkdbmi wes u shua. E' kueki ie'pa mika u
bata ki t6 u jchée ta idué émirakitd enaé déttsa iski
wé Jesus dur pé' tso' taié e' shua ee. 20 Mik Jesus t6
isué t0 moki ie'pa erblé ie' mik, eta ie' t0 iché wém
kirirke e' a:

—A yami, 1 sulu kos wamblébo, e' nui olone be'
ki.

21 Eta s'wobla'uk tté daloiéno wa wakpa ena
fariseowakpa t0 ibikeitse: “;Ima wém wi erbikd to
ie' doryie'to Skékol ché sulué es? Skékol é a se' nui
olo'yarmi.”

22 Eré 1 bikeitsok ie'pa tso' ' suéwa Jesus to bet.
E'kueki ie' to ie'pa a ichaké:

—:I kueki a' ibikeitseke es? 23 Ye' t§ wém i’
bua'wemine as ishkone, e' ta ¢wes a' to iklo'wemi
to ye' ké a inui oloyanuk iki? 24 Ye' dor S'ditso Ala,
su e' to a' a ikkache t6 ye' wa kawo ta' kd i' a nuil
olo'yoie.

Etaie'to iché wém kraulewa e' a:

—Be' e' kdka, be' ka'la kdka ta be' yune u a.

Jr 5:19 u bata ki: Ie'pa u ké dor wes se' bribriwak u es. Ie'pa u
tsabata dor kkueie klokata ta'.

25 E' woOsha ta ie' e' kéka sulitane worki ta ka'la
a ie' debitu, e' kékaitd ta imiane iu a Skékol
kikekaramiito taié. 26 Ie'pa wokrarulune iweblok ta
Skékol kikékarakito taié. Ie'pa suane ta ichéitorak:

—1I sué se' td i'fie, ' k& suule se' wa yés.

Jesus to Levi kié ittOkataie
(Mateo 9.9-13; Marcos 2.13-17)

27 E' ukuoki ta Jesus mia, e' t6 wém sué ekol kie
Levi, e' dor inukol shtokwak Roma wokirpa a. Ie'
tkér ikanebloke e' wé a. Ta Jesus to ie' a iché:

—Be' shkd ye' ta ye' ttokataie.

28 Eta Levi e' kéka t6 1 kos méat ta imia Jesus ta.

29 E' tsali ta Levi to ikéwo tko'wé buaé chke wa
di'ye wa Jesus dalGioie. Inukdl shtokwakpa de taié.
Nies pé' kua'kipa de, e'pa tulur chkok Jesus ena
ittOkatapa ta. 30 Mik fariseowakpa ena s'wobla'uk
tte daloiéno wa wakpa to isué, eta ie'pa to ichémi
Jesus ttokatapa a:

—clok a' chkdke di' yoke inukol shtokwakpa ta ena
pé' sulusipa malepa ta?

31Jesus to ie'pa iuté:

—We¢épa ké kirirku' esepa ké& ki s'kapeyoOkwak
kiane. Eré wépa kirirke esepa ki s'’kapeyodkwak
kiane. 32Ye' ké dé'bitu wépa e' bikeitsd to iserke
yésyésé esepa kiok. Ye' dé'bitu pé' sulusipa kiok as
ie'pa er mane'u.

I kueki Jestis ttokatapa ké batséta’
(Mateo 9.14-17; Marcos 2.18-22)
33Judiopa wokirpa welepa to iché Jesus a:
—Juan S'woskudkwak ttokatapa batsoke taié, ttoke
S'yé ta taié, wes fariseowakpa klépa to iweke

es, eré be' ichapa chkoke ena di'yoke kekraé ké
batsota'.

34Jesus t0 ie'pa iuté:

—Mik s'kiule ulabatsé kéwo tko'uk ta ¢wes
ie'pa batsdmi wém ulabatske ese tso'ia ie'pa ta e’
dalewa? 35 Eré ikéwo doraé eta ie' mi'datser ie'pa
yOki. E'je' ta ie'pa batsoraé.

36 Nies Jesus t0 ie'pa wobla'wé t6 judiowak tteé
kéchke e' ké shuturpaka ie' tté pa'ali ta. E' kleéitod
tte i' wa:

—XKe yi t6 datsi' pa'ali tak teepa batsewa datsi'
kéchke woyuowaie. IwésO es, e' ta e' t0 datsi'
pa'ali we'ikéwa, fiies itak pa'ali ké mene buaé datsi'
kéchke ki. 37 Nies vino pa'ali ké térta'ka iyiwak
kkuolit youle ibloie ese kéchke a. Itékaso es, e' ta
mik ibacha'nebity, eta ikkuolit kéchke jchéemiito.
Es vino ena ikkuolit weirwami éme. 38 E' kueki
vino pa'ali tekeka ikkudlit pa'ali a. 39 Yi t6 vino
bacha'bacha yeke, ese to ibikeitseke t0 e' ya' bua'
vino pa'ali tsata. E' kueki ie' ké éna vino pa'ali
yakia. Es fiies a' t0 ibikeitseke t0 ye' tté pa'ali e' ké
dor buaé.

6

Jestus ttokatapa to trigo woiklée eno diwd a
(Mateo 12.1-8; Marcos 2.23-28)

1 Etokicha ta eno diwo a Jesus dami trigo shua
ta ittokatapa to trigo woiklérami ta iwosiéito irikirik
ula wa ta ikatéramirakitd. 2 Eta fariseowakpa
welepa to ie'pa a ichaké:

k—gi kueki a' tso'1 ké kéwo ta' we eno diwd a ese
uk?

3Jesus to ie'pa iuté:

—1 o' David t6 ka iaiaé ;e' ké aritsule a' wa
Skékol yékkuo ki? Etokicha ta ie' ena iklépa dué bli
wa. 4Ie' dé'wa Skékol wé a ta pan meule Skékol
a e' klo'wéito fiéitd. Nies ie' t6 iblaté iklépa a ta
inérakitd. Sacerdotepa € a pan e' kéwo ta fie. Eré
a' éna iane t0 1 @' David to fie' ké dor sulué Skéekol
Woa.

5 Nies Jesus to iché ie'pa a:

—Ye'dor S'ditso Ala, e' wa kawo ta'ichoie to 1dor
buaé 61 dor sulué we eno diwo a.

Weém ekol ula siulewa e’ bua'wéne Jestis to
(Mateo 12.9-14; Marcos 3.1-6)

6 Eno diwo ska ta Jesus dewa judiowak fii
dapa'wo wé a ta ee ie' to s'woObla'wémitke. Ta
ee wém detkér ekol e' ula buakka siulewa.
7 S'wobla'uk tte daloiéno wa wakpa ena
fariseowakpa éna ie' kkatak ile ki, e' kueki ie'pa
tso'ie' weblok t0 wém ne' bua'wemineito eno diwo
a. 8Eré ibikeitseke ie'pa to, e' suéwaie' to, e' kueki
ie' to iché wém ula siulewa e’ a:

—Be' e' kdka ta be' e' dudser ie sulitane woshaé.

Eta wém e' duéser. 9 Jesus t0 iché ie'pa a:

—A' chakeyo: ¢I kéwd ta' se' a we eno diwd a: 1
buaé 61 sulué? ;S'tsatkok 0 s'ttokwa?

10E" ukuoki ta ie' to ie'pa ulitane weblé e’ pamik
ta ichéito wém ula siulewa e’ a:

—Be' ula shuléo.

Ta ie' t0 iwé es eta iula buanene. 11 E' t0 ie'pa
uluweéka taié, ta ifii chakérak, ¢wes se' to Jesus
wemi?

Jests to ittekolpa tsa dabom eyok ki bol e'’pa

shushté
(Mateo 10.1-4; Marcos 3.13-19)

12 E' kéwo ska' ta Jesus mia kabata a ttok S'yé
ta, ee ie' tté ie' ta nafeé. 13 Mik kd fine, eta
ie' to ittokatapa kié dapa'wé ie' ta. E' shua ie' to
wépa shushté dabom eyok ki bol (12), e'pa kiéitd
ittekodlpa tsd. 14 Ie'pa kie i' es: Simdn, e' kié méka
Jesus to Pedro; Andrés dor Simodn €él, Santiago,
Juan, Felipe, Bartolomé, 15> Mateo, Tomds, Santiago
dor Alfeo ala, Simon kine Celote, 16 Judas dor San-
tiago ala ena Judas Iscariote t0 Jesus wOmekettsa
ibolokpaae'.

Jesus to s'wobla'wé flies s'bua'wéne

(Mateo 4.23-25)

17 Jesus biteatkene kabata a ittekolpa tsa e'pa
ta, e' e woklo'wé kakkue ki. Ee iklépa tso' taié ie'
panuk. Nies pé' datse Judea ena Jerusalén, esepa
de taié. Nies pé' de taié datse Tiro ena Sid6n. K&
bot e’ ate dayé kkomik. 18 Ie'pa ekképa kos debitu
Jesus to s'wobla'weke e' Kittsok fiies as ikirirkerak
e' bua'uneitd. Nies wépa tteke wimblupa sulusi
to esepa bua'wéitd. 19 Taié diché tso' ie' a e' wa
s'kirirke kos e' buanene, e' kueki sulitane éna ie'
kakwa.

I wér buaé Skékol wa
(Mateo 5.1-12)

20Jesus to ittOkatapa weblé ta ichéitd ie'pa a:

“A’ wépa dor siaré ké wa 1 ta' taié, esepa tso' 1
bluie Skékol tso' e' a, e' kueki ayécha buaé a'.

21 «“A' wépa tteke bli to ka i' a, esepa ttsé'rdaé do
weé', e' kueki ayécha buaé a'.

“A’ wépa iuke ka i' a, esepa jafiurane buaé, e’
kueki ayécha buaé a'.

22«Ayéchabuaé mik pé'éna a’' ar sulué, a' wateke,
a' cheke sulué, a' cheke to a' dor pé' sulusipa ye' dor
S'ditso Ala e' tté kueki. 23 Mik e' tkoke a' ta, eta ké a'
erianuk. E' skéie a' ttsé'nd buaé. Aishkuo ta kd jal
aibuaé merdaé a' aiskéie €' kueki a' ttsé'ni kaneé.
Ké a' éna ichdkwa to ka iaiaé ie'pa yépa bak Skékol
ttekolpa we'ikok es.

24 “Eré weéstela ina a' wa lyi tso' taié ka i' a esepa
ta, ' ukuoki ta ké i ska ta'ia a' ttsé'woie buaé.

25 “Westela ina a' wa 1yi tso' taié fie wé' i'fie ta
esepa ta, e' ukuoki ta a' tterane bli to.

“Weéstela ina a' jafiuke buaé ka i' a e'pa ta, €'
ukuoki ta a' eriardaé, iuraé siare.

26 “Weéstela ina a' ta mik sulitane t6 a' kikéka, es
ie'pa yépa bak ka iaiaé e'pa tdo kachOkwakpa e' chd
t0 1e'pa dOr Skékol ttekolpa, e'pa kika'ka.

S'bolokpa ché Jestis to
(Mateo 5.38-48;7.12)

27 “Eré a' tso' ye' ttd Kittsok, esepa a ye' to iche:
a' bolOkpa dalérits6. Wépa éna sulu a' ar, esepa al
buaé u. 28 Wépa alibchdke a' ki, esepa a a' er buaé
ché. Wépa to a' cheke sulué esepa ki ikid S'yé a to
ikimu. 29Yito a' ppé a'aswo ki, e' ta a' aswo etta mu
ia ppeé. Yito a' paio kikke tsémi, e' ta fiies @' paio mu
ia. 30Yi to ile kak kie a' a, ' ta imu ia. Yi wa a' iyi
mitser; ' ta ké a' to ikidkneia. 31 A’ senu s'malepa ta
wes a' ki ikiane to ie'pa ser a'ta es.

32 “Wépa t0 a' daléritseke, esepa & ské daléritseke
a' to, e' ta ¢e' ki Skékol to weéstela chemi a' a? jAu!
Nies pé' sulusipa t6 wépa to ie'pa daléritseke, esepa

ské daléritseke. 33 Wépa to 1 buaé weke a' a, esepa
é a a' to iské weke buaé, e' ta se' ki Skékol to a'
kikékami? jAu! Nies pé' sulusipa to iweke es. 34A't6
iyi peiteke, wépa klo'wé a' td t0 imeraneito, esepa
& a, e' ta se' ki Skékol to a' kikeékami? jAu! Nies pé'
sulusipa t0 iyi peiteke fii a, mik ie'pa t6 iklo'wé to
imerdane eta. 35 A' bolokpa daléritsé. I buaé i ie'pa
a, lyi peitd ie'pa a, ké iské panane. A' to iweke es,
e' ta Skekol to a' a iské merane buaé. Ie' er buaé
choke s'sulusipa a ena wépa ké to wéstela cheta’
ie' a esepa a. A' to iweke es, e' ta a' to ikkacheraé
to mokié a' dor ie' dor lyi ulitane tsata, e' ala'r.
36 S'malepa sau er siaré wa wes S'yé t0 a' sueke er
siaré wa es.

Ké se' kane s'kichatok
(Mateo 7.1-5)

37«Ké a' s'’kichatok, e' ta Skékol ké to a' kichatepa.
Ké a'ichok yi a to Skékol mu to be' tsaid, e' ta Skékol
ké to a' tsaiepa. I sulu st wamblé ie'pa to a' ki,
ese nu_i olo'yd ie' pa ki, e' ta a' nui olo'yeraé Skékol
to a' ki. 38 Kos a' to 1 mé s'malepa a, ekké a' a
imerdane. E' kueki iyi kakmu s'malepa a, eta iske
merane Skekol to a' a. Eré ie' tO imerane a' a taié
wes dako'ukud wa iéso chié wotioule buaé iki wa
ie doka ikkd a katotoé tsa tkénettsamitke es.”

39 Nies Jesus to tté kleé ie'pa a i' es: “,Wé a' wa
isuule t6 s'wobla ké waweér, ese t0 ekol wobla ké
wawér ese ulaiemi? ¢E'paké brutarmibolé kauk a?
40 Wé woblarke ese ké dor iwobla'ukwak tsata. Mik
iwoOblagne, e' je' ta idoraé wes iwdbla'ukwak es.

41 “Kaltak jchela tsir tso' a' yami wobla a, ese sué
a' to, eré ;1 kueki kaltak bérie tso' a' wak wobla a,

ese k& sune a' wa? 42 ;Wes a' ichemi a' yami a:
‘A yami, suy0 kaltak jchela tsir tso' be' wobla a, e’
yettsa’? Eré kaltak bérie tso' a' wobla a, e' ké sune a'
wa. jA' e' 0 sulué! Kaltak bérie tso' a' wobla a, ese
yo6ttsa kewe, es kaltak jchela tsir tso' a' yami wobla
a, ese wérmi a' a buaé yettsa.

Kal buaé ena kal sulusi
(Mateo 7.17-20; 12.34-35)

43 “Kal buaé ké worta' kalwo suluie, iiies kal
sulusi ké worta' kalwo bua'ie. 44 Kal wérkewa iw0
ki. Higowd 0 uvawo ese ké shteta'so dika' kicha
mik. 451 bikeitsekeso, ese & chekesd. E' kueki wém
dor buaé, ese er dor buaé, e' kueki ie' serke buaé,
ttd yésyésé. Eré wém dor sulué, ese er dor sulug, e’
kueki ie' serke sulué, ttd sulué.

U yuOkwak bol
(Mateo 7.24-27)

46 ;] kueki a' to ye' kieke: ‘A Skéképa, a Skéképa,’
eré ké a' to ye' tte iuteku'? 47Yi datse ye' ska', ta ye'
ttd ttseke ta iwa iuteke, suyo a' a iche t6 wes ese
dor. 48 Ese dor wes wém ekol to u yué es. E'to u
chkitobié iskié, ka dor ak &, ese a. Mik di' pone taié,
tkami u ki taié, eré u ké minetser iwa, iy0ule buaé
e' kueki. 49Ereé yi to ye' tt0 ttsé eré ké iwa iuteku’,
ese dOr wes wém ekol to u yué, eré ké wa itGbinewa
iskié, tkékaitO jaléjalé iyOk € bata ki es. Mik di' pone
taié e' tkami u ki, eta u mitser iwa, ké 1 ateia.

7

Jesus to RippOkwakpa wokir ekol e' kané méso
bua'wéne
(Mateo 8.5-13; Juan 4.43-54)

1 Mik Jesus t6 s'wobla'wé one, eta imia demi
Cafarnaum. 2 Eta ee Roma fippokwakpa dOka cien,
e' wokir serke ekol. E' kane méso ekol kirinewa
taié duOkewatke. Iwokir éna ie' dalér taié. 3 Mik
HippOkwakpa wokir t0 Jesus tté ttsé, eta ie' to iché
judiowak kueblupa welepa a: “A’ yu Jesus ska' ta
ichd ie' a: ‘Be' we'ike sa' to, be' shkd fippOkwakpa
woOkir, e' kane méso ekol duoke tai€, e' bua'ukne.” ”
4-5 Mik ie'pa demi Jesus ska' ta ikkdchérak taié ie'
woa:

—NippOkwakpa wokir e' éna se' judiowak dalér
taié. Ie' wak to se' fil dapa'wo wé e' yuok patké' se'
a. E'kueki sa' a ta buaé idir to be'ie' kime.

6 Eta Jesus mia ie'pa ta. Eré mik ie'pa dokemitke
NippOkwakpa wokir ' u a, eta ie' to iyamipa welepa
patké ichok Jesus a: “A kéképa, ké be' e' tsiriuk. Be'
dor kéke taié, e' dowa ye' u a, e' k& dor ye' siarla e’
a. 7E' kueki ye' ké dé'ro be' ska'. Eré ikéwo é mu
ta ye' kané méso buardane. 8 Ye' wokirpa ta', e'pa
ttd iutdk ye' kawota. Nies ye' dor fiippokwakpa taié
e'pawokir, ie'pa kawota ye' ttd iutok. Mik ye'to ekol
a icheke, ‘Be' y&’ ta imi. Ekol a ye' to icheke, ‘Be’
dou’ taide. Nies ye' té icheke ye' kaneé méso a, ‘Tyi 0’
ta iwéito. Ye'iklo'wé t6 be' wa kawo ta' Iyi ulitane
tsata, e' kueki ye' wa ijcher to be' to ikéwo mé, e' ta
ye' kané méso buardane.”

9 Mik Jesus to tte e' ttsé, eta e' to ie' tkiwéwa. Ie'
wotréene ta ichéitd pé' dami ie' itoki e'pa a:

—Ye' iché a' a to Israel aleripa kos shua, ké yi
kune ye' wa erblok ye' mik wes wém i' es.

10 Eta mik fippokwakpa wokir yamipa dene u a,
eta ie'pa to isué to ikane méso kirirke, e' buanene.

Alakol ekdl schd ala blénewq e’ shke'wékane Jestis
to

11 E' ukuokj ta Jesus mia ka kie Nain ee. Ie' dami
ittOkatapa ta, fiies pé' damiie'pa ta taié. 12Mik ie'pa
de tsinet ka e' a, eta ie'pa isué to taié pé' datse, e’
wa s'nu datse micho wotewa. Déuto e' mi dor schd,
ie' ala ekol 8me wém, e' blénewa. Taié ka e' wakpa
to ie' pablerami. 13 Mik Skéképa Jesus to isué, eta
ie' wa iwér siaré ta ichéito ia:

—Keé be'iukia.

14 E' bet ta ie' dewa tsinet ka'la ki smu dami
e' o'mik ta ka'la kéitdo. Weépa wa idami e'pa e’
woklo'wéwa. Jesus t0 iché s'nu a:

—A duladula, be' a ye' to iche, jBe' ' kdka!

15 E' bet ta s'nu shkenekane e' tkéser ta itté. Eta
Jesus to imé imi a. 16 Kos pé' tso'ie'pa ta e'pa suane
taié, Skekol kikéka ie'pa to taié ta ichérakito:

—Skekol ttekol chdk ekol, e’ de se' shua.

Nies ie'pa t6 iché:

—SKkékol de se' dor ie' icha esepa kimuk.

17Etaiwé Jesusto e' tté buneka taié Judea ké kos
e' a, Nies ka tso' Judea pamik e’ a itté tineka.

Juan S'woskuGkwak ttOkatapa de Jesus ska' ichakok
(Mateo 11.2-19)

18 Juan S'woOskuOkwak ttOkatapa t0 1 kos weke
Jesus to, e' paké Juan tso' s'woto weé a e’ a. E' kueki
ie' td ie'pa bol kié 19ta ichéitd ie'pa a:

—A' yu Skéképa Jesus a ichakok to ¢be' dor we
pairine'bituidi' wa s'bludie yéule to idatse e', 0 yi ska
paneia sa' to?

20 Mik ie'pa de Jesus ska' ta ie'pa t6 iché ie' a:

—Juan S'woskuOkwak t6 sa' patké be' a ichakok
to ¢be' dOr weé pairine'bitu idi' wa s'bluie yéule to
idatse e', 0 yi ska paneia sa' to?

21 E' wosha ta Jesus t0 s'kirirke due tsakié wa,
esepa bua'wé taié. Nies s'tteke wimblupa sulusi to,
ena s'wobla k& wawér esepa bua'wéito taié. 22 E'
ukuoki ta ie' to iché Juan ttokatapa bol a:

—A' yune Juan ska' ta 1 sué a' to, 1 ttsé a'
to, e' kos pakd ie' a. Ichd ie' a to s'wobla ké
wawér esepa woObla waweénene; s'kraulewa keé
shko esepa shkéne; wépa kiri'weke lepra t0 esepa
buanene batse'nene; s'kukud ké wattsér esepa
wattsénene; s'duowa shkenekane; fiies Skékol tte
buaé e' pakane s'siarépa a. 23 {Yi ké yoki ye' sulune,
ayécha buaé ese!

24 Mik ie'pa miyalne, eta Jesus t0 Juan tté
pakémitke pé' a, ta ichéitd ie'pa a: “Mik a' dé'ro
ka sir poé wé ké yi serku' ee Juan sauk, eta ¢ima
a' erbikd wém wése suemi a' to? A' ké dé'r0 wém
ése, kabikeitsd wi a dia a wes kua'’ké woppe siwa'
t0 es, ese sauk. 25 A' k& dé'r0 wém ese sauk, e’
ta ;wém wése sauk a' dé'r6? A' ké dé'r0 wém e’
paid datsi' bua'bua wa, ese sauk. A’ wa ijcher to
wepa e' paid es ena iyi bua'bua tso' iwa taié e'
ttsé'woie buaé, esepa serke blu' u a. 26 Eré ;wém
weése sauk a' dé'r6? A’ dé'ro wém dor Skéekol ttekol
ese sauk. Ye't0 a' a iche t6 moki Juan dor Skékol
ttekol, eré ie' ké dor e' é. Ie' dor Skékol ttekol ese
tsata. 27 Skékol yékkuo ki itso' kitule wé Skékol to
iché wé pairi'bituito idi' wa s'bluie e' a, e’ to iche 1’
es:

‘Ye' tso'tke ye' tte pakokwak patkok be' yoki kewe

be' fialé yudk.”™
Skékol tte pakokwak e' dor Juan. 28 Ye'iche a' a t6
s'ditso ulitane shua, ké yi ku' Juan tsata. Eré 1 bludie
Skékol tso', e’ shua yi dor ésela, ese dor ie' tsata.”

29 (Mik pé' ulitane fiies inukél shtokwakpa Roma
wokirpa a, e'pa to Jesus s'wobla'weke e' ttsé, eta
ie'pa to iché to Skékol tte dor yésyésé. Ie'pa dé' as
Juan t6 ie'pa woskud iwa kkachoie t0 ie'pa t0 Juan
tte klo'wé, e' kueki ie'pa to iché es. 30 Eré farise-
owakpa ena s'wobla'uk tté daloiéno wa wakpa ké
wa Juan tte kloone, e' kueki ie' ké wa ie'pa wosune,
es ie'pa to Skekol er buaé choke ie'pa a e' watéttsa.)

31Jesusto iché: “;Ima a' chémiye'td? ¢Wes a' dor?
32 A'dor wes ttei'toiche es: Ala'rla tso' inuk u itoki.
Shabdotspa arke taié ta iché iyamipa a: ‘Sa' to pulé
bla'wé, eré a' ké kloténe'; sa' to s'eriar ttseittsé, eré
a' ké iine'” 33 E' wa dor t6 Juan S'woskudkwak de
batsota', ké blo' yeta ta a' to iché to aknama tso' ie'
a.34E' ukuok1 taye'dor S'ditso Ala, e' de ké batsota',
blo' yeta', ta a' to ye' cheke t6 ye' chko taié, blo’
ye taié, fiies t6 ye' dor inukol shtokwakpa ena pé'
sulusipa malepa, esepa sini'. 35 A' t0 ye' cheke es
eré isueraso bulebok ta to wépa serke wes Skékol
siwé t0 iche es, esepa dor yésyésé.”

Jestus mig upakok Simon dor fariseowak e’ ska’

36 Fariseowak ekol kieé Simon, e' to Jesus kié
chkok ie' u a. E' kueki Jesus mia ie' ska' ta ie'pa €'
tuléser chkok. 37 Eta alakol sulusi serke ka e' a, €'
wa ijchenewa to Jesus tso' chkok fariseowak e’ u
a. Ie' wa kid masmas de e' ukkuo youle ak bua'bua
kie alabastro ese wa. 381Ie' de dur Jesus ska', €'

* 7.7 Malaquias 3.1

iuke Jesus tsikka, iwOri0 yénane taié Jesus k1o ki,
e' pasiwéito itsa wa, ta Jesus kld woalattsémiito ta
kid masmas téitd Jesus kld ki. 39 Mik fariseowak
to Jesus kié chkok e' to alakol sué, eta ibikeitséito:
“Wém wi mu dor Skekol ttekol moki, e'ma ie' éna
iarmi alakol wése tso' ie' kok. Ie' éna iarwami to e'
dor alakol sulusi.” 40 Jesus iché ie' a:

—A Simon, ile tso' ye' wa yénoie be' a.

Ie' iiuté:

—A s'wobla'ukwak, ichd fia.

417esus to iché:

—WEeém b0l fiarke inukol peitOkwak ula a. EKOI
Narke cien skeyok (500), i€ékol fiarke dabom skeyok
(50). 42 Ie'pa bol ké a ipator, e' kueki inukol
peitokwak t0 inui olo'yé ie'pa ki. Ye' to be' a ichake
to ie'pa bol, ;jwéne ék éna inukol peitokwak dalérmi
kibiie?

43 Te' iiuté:

—Ye' a ta, wéne nui olone Kibiie e' ék.

Jesus to iché:

—Buaé be'iiuté.

44 Eta Jesus to alakol sué ta ichéité Simon a:

—Alakol i' sad. Mik ye' dewa be' u a, eta be' ké
wa ye' a di' meéne ye' k10 skuoie, eré alakol i' to ye'
k1o skué iworioé wa ta ipasiwéito itsa wa. 45 Be' ké
wa ye' shkeone woalattse wa wes s'woblar es. Eré
ie' dewa ie, eta ie' td ye' kld woalattsémi taié.

46 Be' ké wa kid ésela, e' téne ye' wokir ki wes
s'woblar es. Eré ie' to kid masmas tueé daréréé ese
té ye' klo ki. 47 E' kueki ye' iche be' a to ie' éna ye'
dalér taié e' wa iwénewa to 1 sulu wamblé ie' to taié,
e'nuioloneie'ki. Eré wépa ké éna ye' dalérta’ taié€,
e' wa iwénewa to esepa ki inui olone elkela é.

48 E' ukudki ta ie' iché alakol e’ a:

—1I sulu kos wamblé be' to e' nui olone be' ki.

49 Imalepa kiule chkok fies tso' ee, e'pa fii
chakérak:

—A' iche ¢yi ie' dor e' ttd es? Skékol € a se' nui
olo'yarmi.

S0Eré ie' to alakol a iché:

—Be' erblé ye' mik, e' to be' tsatkée. Be' yune
bére.

8

Alakolpa to Jesus kimé

1 E' ukuoki ta Jesus mia i bluie Skékol tso' e' tté
buaé pakok ka blublu ena ka tsitsir tso' e' a. Ie'
ttekolpa tsa dabom ey0k ki bol, e'pa shkoke ie' ta.
2 Nies alakGlpa welepa buag'ne ie' t6, e'pa shkoke ie'
ta. E'pa welepa bak weinuk wimblupa sulusi wa,
nies dué wa. Ie'pa ekdl, kie Maria Magdala wak,
e' a aknamapa yé'ttsaito doka kul. 3 Nies Juana dor
Cuza alakol, ' shkoke ie' ta. Cuza dor Herodes dali
kko'nukwak. Nies Susana ena alakolpa malepa taié
shkoke ie' ta. Ie'pa to Jesus ena ittOkatapa kimeke
taié,1tso'ie'pa wa ese wa.

Té kuatkokwak, e’ pake
(Mateo 13.1-9; Marcos 4.1-9)
4Pé' ¢' yélur ika ki debitu taié Jesus ska'. Ie' td
ie'pa a itte kleé i' es: 5 Wém mia ekol té kuatkok
ta ie' to iwd ppé ululu té ki* Mik ie' tso' iwd ppok,
eta ditsow0 wele anewa fala ska' ta pé' dakeélor iki,
e' t0 ifiatélur, fies du debitu to ikatéwa. 6 DitsOwoO

* 8:5 té kuatkok ppé ululu: Ie'pa woblar té kuatkok wo ppélur té
kos e'Ki.

wele anewa aklo a ta e' kuolo ta itskine buaé.
Eré ka tsabe ké ta' ee, e' kueki bet ta isinewa.
7 Ditsow0 wele anewa dlka chka shua. lea chka
ena ditsowo talane fiita, eré dika'chka e' aléka iki.
8 Eré ditsowo wele ane 1yok bua'bua ki, ese tskine
talane wone buaé. Iklo wele wone dOka cien eyok
(100) elka elka.

Mik Jesus to iché one, eta iki chéitd ie'pa a
aneule: “jA' éna ye' ttd0 ttsak, e'ma ikukuebld
bua'ie!”

I kueki Jestis té s'wobla'weke kleaule
(Mateo 13.10-17; Marcos 4.10-12)

9Jesus ttokatapa to ie' a ichaké:

—Tte wakleébd, ¢ima e' wa dor?

10 Te' t6 iché ie'pa a: “I bluie Skékol tso' e' tté
bléulewa, e' kéw0 meneat a' a ijchenoie. Eré pé' tso'
taié ké éna ye' tté klo'wak, esepa a ye' to ikleeke as
ie'pa t6 iwebld je', eré ké ie'pa a iwa wér, fiies as
ie'pa to ittsd je', eré ké ie'pa a iwa ar.

Té kuatkokwak tté e’ wa paké Jestis to
(Mateo 13.18-23; Marcos 4.13-20)
11«Tté wakleéyo e' wa dori' es: Skékol tté pakeso
e' dor wes ditsow0 kuatkeso es. 12 Pé' welepa ta
itkdmi wes itka ditsow0 anewa fala ska' fie' ta
itka es. Esepa to Skékol tté ttsé, eré bé de ie'pa
ska' ta iyéttsaito ie'pa er a as ie'pa ké to iklo'u ta
itsatkér. 13 Welepa ska ta itkdmi wes itka ditsowo
anewa daklo a fe' ta itka es. Esepa to Skékol tte
ttsé ta iklo'wérakito ttsé'ne buaé wa eré ekuolo é.
Ie'pa ké a e' tkérwa daréréé Skekol tté a. Mik ie'pa
weinemitke ie' tte kueki, eta ie'pa anemine tottola.

T 8:10 Isaias 6.9

14 Welepa ska ta itkdmi wes itka ditséw0 anewa
dika'chka shua fie' ta itka es. Esepa t0 Skékol tte
ttsé, eré ie'pa to iyi tso' ka i' ki e' bikeitseke kibiie.
Ie'pa er me'rie inukol enai tso' ka iki to s'ttsé'weke
buaé ese ki. Ese kos t0 Skékol tte kui'wéwa ie'pa
er a, ta ie'pa ké sene buaé Skékol tté a. 15 Eré
welepa ska ta itkoke wes itka ditsow0 anewa iyok
buaé ki fie' ta itka es. Esepa t0 Skékol tte ttsé ta
iklo'wé er buaé wa moki. Ie'pa to iiuteke buaé ta
iwa daldiekerakitd kekraé. E' kueki ie'pa t0 1 buaé
kos ese wé wes Skékol ki ikiane es.

Bo'wo tté
(Marcos 4.21-25)

16 «“Mik bo'wO wotskékasd, eta k& sO
ipabikepawa, k& so ipatkepawa ka' dikia. E'
skéie itkekeka kakke s'yamipa datse esepa wo
a ka fii'woie. 17 Es fiies tte tso' bléulewa i'fie ta, ese
jcherdawa sulitane wa aishkuo ta. I ché ye' to, €'
ké wa ane ie'pa éna i'fie ta, eré e' wa ardaé ie'pa
éna aishkuo ta.

18 «“Yj ¢' yuak buaé ye' tté wa, ese a iki meraéy6
asie'énaiwa ar buaé. Eré yi ké e' yuak ye' tte wa, 1
bikeitsé ese t0 t0 ane iéna, e' kos yérdattsane iy0Oki.
E'kueki ye' ttd kukuebl6 a' to bua'ie.”

Jesuis mi ena ie’ €lpa debitu ie' weblok
(Mateo 12.46-50; Marcos 3.31-35)

19 Eta Jesus mi ena iélpa ena ikutapa e'pa debitu
ie' weblok. Eré ie' tkér wé pé' tso' taié€ e' shua, e’
kueki ie'pa ké dé'waie' ska'. 20E' biy6 ché yile to ie'
a:

~ —Be'mienabe’ élpa ena be' kutapa e'pa shkd be'
weblok.



Lucas 8:21 XXXixX Lucas 8:28

211e' t6 iiuté:

—Ekéké, eré ye' to a' a iche t6 wépa to Skekol tte
ttsé taiwa iutéitd, esepa dor wes ye' mi ena ye' élpa
ena ye' kutapa es.

Siwa' taié e’ woklo'wé Jesus to
(Mateo 8.23-27; Marcos 4.35-41)

22 Etokicha ta Jesus e' iéka kano a ittdkatapa ta, ta
ichéito ie'pa a:

—Mishka batsori wishet.

Eta ie'pa miyal. 23 Ie'pa mirwaia ta ie' kapowa
kano a. E' dalewa siwa' batsineka taié t0 di' uyéka
taié ta kano a di' iénekami katsirkewatke. 24 E'
kueki ie'pa t0 iti'wéka ta ichérakito ia:

—ijA s'wobla'ukwak! jA s'wobla'ukwak! iSe'
dudlurmil!

Eta ie' e¢' kéka ta siwa' ena di' yoli uiéitd ta
iwoklonewa miane alamié.

25 E'ukuoki ta ie' to iché ie'pa a:

—¢Wes a' erbloke ye' mik, e' de?

Eré ie'pa suanéka taié, tkinewa taié ta ifii
chakéka:

—¢Yi dOor wém wi? E' ttd daloié di' to ena siwa'
to!

Weém ekol a aknamapa tso'taié e' bua'wéne Jesus

(Mateo 8.28-34; Marcos 5.1-20)

26 E' ukuoki ta ie'pa mia demi kd kie Gerasa ate
batsori wishet Galilea woshaé ee. 27 Mik Jesus
e' yéttsa de ka si ki, eta wém ekol de ie' ska', e’
a aknamapa tso'. Ie' dor Gerasa wak. Iaiaé ie'
sene'misume, ké serku'ia u a, ie' serke po a. 28 Mik
ie' t0 Jesus sué, eta ie' aneka taié ta ie' tkéwa kuché
ki. Ie'iché Jesus a:

to

—A Jesus, be' dor Skékol dor iyi ulitane tsata e’
ala. ¢I6k be' de ye' tsiriuk? Ye' muat béré. Ye'
kkocho taié be' a to ké ye' we'ikar.

29 Jesus t6 ichétke wimblu sulusi a kewe: “Be’ €'
y6ttsa wém se a.” E' kueki wimblu to ie' a iché es.
Iaiaé ie' we'ikbitu aknama to. Kekraé aknama to
ie'wo aliweke. E' kueki pé' to ie' mueke iula a iklo
a tabechka daloie wa, eré e' batsélor ie' to tottola
ta aknama to ie' ki aliwéka patkémi wé keé yi serku'
ese ska'. 30Eta Jesus to ie' a ichaké:

—¢Ima be' kie?

Ie' iiuté:

—Ye' kié Taié Wakpa.

Ie' a aknamapa tso' tai€, e' kueki ie' to iuté es.
31 Ie'pa kkochoke taié Jesus a: “Ké sa' patkarmi
kauk taié tso' iskié e' a.” 32 Tsinet kabata kuli' a
kochi iéter taié chkok, e' kueki wimblupa kkdchoOke
Jesus a: “Kaw0 mu sa' a e' tiukwa Kkochipa jal a.”
Jesus td ikéwo mé ie'pa a. 33Etaie'pae’ yélurwéma
ta ie' tiélur kochipa a. Kochi kos poneka tunemirak
ka spé mik brutolonemi batsori a ta ee iduolur.

34 Mik kdchi kkd'nukwakpa t0 isué, eta itkayalmi
ta itté ppékarakitd kda e' wa'fie. 35 Pé' de taié
iweblok to 1 tka. Mik ie'pa de Jesus ska', eta wém a
aknamapa yérulune taié, e' su¢ ie'pa to itkér Jesus
worki datsi' iéne éna ka anene buaé. E'to ie'pa
suawé. 36 Weépa t0 1 tka e' sué, e'pa to ipaké ie'pa
a t0 wes wém a aknamapa bak e' buanene. 37 K4
e' wakpa ulitane suane taié, e' kueki ie'pa kkoché
Jesusa: “Be'e'yottsasa'kaa.” EtaJesuse'iékakano
a ittOkatapa ta ta imiatke. 38 Eta wém a aknamapa
yérulune e' kkOché Jesus a: “Ye'shkakmibe'ta.” Eré
Jesus to iiuté:



Lucas 8:39 xli Lucas 8:47

—Au, be' ¢' tsuat. 39 Be' yune be' u a ta i kos wé
Skékol to be' a, e' pakd sulitane a.

Taie'mig, taikgshuaé wé Jesustoie'a, e' pakéitd
sulitane a.

Jesus to Jairo ala busi shke'wékane fiies alakol
bua'wéneito ekol
(Mateo 9.18-26; Marcos 5.21-43)

40 Mik Jesus dene batsori ioshet, eta pé' tso' taié
ie' panuk, e' kuekiie'pa to ie' kiéwa ttsé'ne bua' wa.
41 Eta wém ekol kie Jairo e' de. Ie' dor judiowak
fi dapa'wg wé e' wokir ekol. Ie' ' téwa wowakkot
Jesus worki ta ikkOchOke taié ie' a: “Mishka bet ye'
ua.” 42Jairo ala dor ekla & wak dor alakol ki duas
tso' dabom eyok ki bok ulatok (12), e' dudkewatke.

Jesus miria, e' dalewa tai€ pé' dami, e' térdami ie'
mik. 4$3E'pa shua alakdl dami ekél e' du'mi alakdlpa
dué wa e' ki duas de dabom eyok ki bok (12). I
kos tso'ie' wa e' ewéwait0 yés s'’kapeyokwak Ki, eré
ké yi a ibuanene. 44 Ie' dewa tsinet Jesus tsi kker
ta idatsi' bata kéwaitd. E' wisha ta ipé woklone ta
ibuanene buaé. 45 Eta Jesus to ichaké:

—cYito ye' ké?

Sulitane to iché:

—KEeé sa' wa be' kane.

Pedro t0 iché ia:

—A s'wobla'ukwak, pé'tso'taié e' térdami be' mik.

46 Eré Jesus to iché:

—Ye'ittsé to ilé tka ye' diché wa. E' kueki ye' wa
ijcher t0 yile t0 ye' ké.

47 Mik alakol buanene, e' to isué to ké ie' a €'
blénukia ta ide Jesus ska' painéka taié suane wa. Ie'
e' tkéwa kuché ki Jesus worki ta ie' e' chéka sulitane

kukua t0 1 kueki Jesus kéwait0. Ie' to iché: “Mik ye'
to be' kéwa, e' woshaé ta ye' buanene.” 48 Jesus to
ichéia:

—A ala busi, be' erblé ye' mik, e' kueki be'
buanene. Be' yune béré.

49 Je' ttokeia alakol ta, e' dalewa ekdl bite Jairo u
a, e' debitu ta iché Jairo a:

—Be' ala busi blénewatke. S'wobla'ukwak ké
tsiriwaria.

S0 Mik e' ttsé Jesus to, eta ie' t0 iché Jairo a:

—Keébe'tkinuk. Be'erbld ye' mik & be'ala busila
buardane.

51 Mik ie'pa de Jairo u a, eta Jesus ké wa yi kane
shkokwa wé busila nu me'r ee. Pedro ena Santiago
ena Juan ena ala yé ena imi, e'pa & kiéwait0 e' ta.
52E' dalewa sulitane iuke aldrke taié. Eré Jesus to
ie'pa aiché:

—Keé a' iukia. Busila ké du'wa, ikapOme'r €.

53 Sulitane wa ijcher t6 busila duowa, e' kueki
ie'pa to ie' wayuéka jafieitséka taié. 54 Eré Jesus to
busila ula klo'wéwa, ta iché ie' a:

—ijA tayéla, be' e' kdka!

55 Eta ishkenekane, e' bet ta ie' e' kéka ta Jesus to
iché ie'pa a:

—Itid.

56 Iyé ena imi tkirulune iweblok. Eta Jesus to
ichéie'pa a:

—I tka{e, e'ké charyi a.

9

Jestus to ittokatapa patké s'wobla'uk
(Mateo 10.5-15; Marcos 6.7-13)

1 Jesus t0 ittOkatapa dabom eydk ki bol e'pa
dapa'wé ta diché méitd ie'pa a aknamapa uli-
tane tré'woyal. Nies kaw0 méito ie'pa a s'kirirke
bua'wone. 2Ipatkérak i bluie Skékol tso' e' tté buaé
pakok fiies s'’bua'ukne. 3 Ta ie' t6 iché ie'pa a:

—Mik a' mi'ke, eta ké i tsarmi. Shko kéli, sku', iyi
Nanoie, inukol, datsi' ska, ese kos ké tsarmi.

4Mik yile t0 a' a iché a' kapdro, eta a' tso' kd e' a
e' dalewa a' kaporo ie' u € a. 5 Eta ka wele wakpa
ké wa a' kinewa, e'ta a' e' y6lur ka e' a, ta kapo tso'
a' klottd mik, e’ pp60 a' to. E' t0 ie'pa a ikkacheraé
to ie'pa dor Skekol boldkpa.

6 Eta ie'pa miyal judiowak ké tsitsir kos a Skékol
tte buaé pakok fiies s'kirirke bua'ukne.

Herodes to ibikeitséka taié to yi dor Jesus
(Mateo 14.1-12; Marcos 6.14-29)

7-8 Herodes dor Galilea wokir, mik e' t0 1 kos
weke Jesus t0 e' tté ttsé, eta ie' to ibikeitséka taié
to yi dor Jesus. Welepa t0 icheke t0 Jesus dor
Juan S'woskudkwak kotewa e’ shkenekane. Welepa

to icheke t6 ie' dor Skéekol ttekol bak kie Elias e'
shkenekane. Welepa t0 icheke t0 ie' dOr Skékol

ttekolpa ska bak esepa wele shkenekane. 9 Eré
Herodes to iché:
—Ye' wak to Juan kuli' tokok patké', e' ta wém tté
ttséyo tso' Iyi uk taié s'tkiwe ekké se' dor yi?
E'kueki Herodes éna sulué Jesus suakwa.

Pé' doka mil skeyok e'pa tié Jesus to
(Mateo 14.13-21; Marcos 6.30-44; Juan 6.1-14)
10 Mik Jesus ttekolpa tsd e'pa dene, eta i kos wé
ie'pa to, e' pakéne ie'pa t0 Jesus a. Eta Jesus to
ie'pa kiémi e' ta do tsinet ka kie Betsaida w¢ ké yi

serku' ee. 11 Eré mik pé' malepa wa ijchenewa, eta
ie'pa mi itokj ta ie'pa kiéwaitd buaé. I bluie Skékol
tso' e' tté buaé paké ie' to ie'pa a fies s'kirirke
bua'wéneito.

12 Mik ka tuirketke, eta Jesus ttOkatapa dabom
eyOk ki bol (12) e'pa de ie' ska' ta ichérakito ia:

—Ka i' ki ké 1 ku' katanoie fanoie, e' kueki ie'pa
yudmi asie'pami'kd tso' tsinet ena pé' serke tsinet
esepa ska' chke tauk fié ena kapokro.

13Jesus to ie'pa a iché:

—Ie'pa tié a' to.

Ie'pa to iiuté:

—Sa' wa pan skel ena nima boto e' é tso'. Ké sa'
mine iki tauk, e' taitso'sa' wa e' ké dokka ie'pa taié
ekkeépa tioie.

14 Weépa tso' ee doka mil skeyok (5000), e' kueki
ittokatapa t0 iché es. Eré Jesus t0 ie'pa a iché:

—A' t0 ie'pa ko e' tkokser iski ek tsini ek tsini
dabom skeyodk (50) dabom skeyok. 15 Es ie'pa to
iwé ta pé' ulitane e' tkéser. 16 E' ukudki ta ie' to pan
skel ena nima boto, e' klo'wé ta ikd sué ka jai a ta
wéstela chéitd Skékol a. E' ukudki ta ie' to pan ena
nima blaté mé ittOkatapa a as ie'pa to iwatio pé' a.
17Mik ie'pa chké de wé', eta ibata ate, e' shtérakit®d
iéne dOka kkoéla dabom eyoOk ki bok (12).

Pedro to iché to Jesus dor wé pairine'bitu idi' wa
S'bluie e’
(Mateo 16.13-19; Marcos 8.27-29)
18 EtOkicha ta Jesus tso' ittOkatapa € ta. Ie' tso' S'yé
ta ttok, ta ee ie' to ie'pa a ichakeé:
—¢Ima pé' to iche to ye' dor yi?
191e'pa to iiuté:

—Welepa t6 icheke t6 be' dor Juan
S'woskuOkwak. Welepa ska to icheke to be' dor
Skékol ttekol bak kié Elias e' shkenekane. Welepa
ska to icheke t6 be' dor Skékol ttekolpa bak ka iaiaé
e' wele shkenekane.

20Te' to ie'pa a ichaké:

—Eré ¢ima a'iche, ye' dor yi?

Pedro to iiuté:

—Be' dor wé pairine'bitu idi' wa sa' bluie e'.

Jestus e' biyd ché to ie' tterawa
(Mateo 16.20-28; Marcos 8.30-9.1)

21 Eré Jesus ké wa ie'pa kane yi a ichok yi dor ie'.

22 Nies ie' td iché:

—Ye' dor S'ditso Ala, e' weirdaé taié. Judiowak
kueblupa ena sacerdotepa wokirpa ena s'wobla'uk
tte daloiéno wa wakpa to ye' waterattsa. Ye' tter-
awa, e' ki ka de maiiat eta ye' shkerdakane.

23-24 E' ukuoki ta ie' to iché ie'pa ulitane a:

—Yi e' tsatkak ittéwa yoOki, ese k& ula a sene
michoé ddpa. Eré yi e' mettsa ttéwa ye' dalérmik,
ese ula a idoraé. E' kueki yi e' yuak ye' ttokataie,
ese ké kane tkinukia e' ki. E' skéie kekraé ikawota
e' chok do ittewa W('jtéulewg krus mik ekké. Es ie'
kawota shkok ye' itdki. 25 Iyi ulitane tso' ka i' a, €'
de a' ula a, eré sene michoé ké dé'a'ula a, e'ta e’
dor ¢lie bua' a' a? 26 Mik ye' dor S'ditso Ala, e' dene
ye' olo wa, fiies ye' Y& olo wa, fiies ibiydchdkwakpa
batse'r e'pa olo wa, eta wépa jaéne ye' ki, esepa ki
ye'jaérdaé fiies. 27 Moki ye'td a'aiché td a'tso'ie, '
welepa t0 1 bluie Skékol tso' e' sueraé kam iblérulur
e' yoki.

Jesus to ilo ta' taié e' kkaché ittokatapa a
(Mateo 17.1-8; Marcos 9.2-8)

28 E' ki k& de pakol (8) ulatdk, eta Jesus mia
kabata a ttok S'yé ta. Pedro ena Juan ena Santiago
e'pa mitser iwa e' ta. 29 Ie' tso' ttok S'yé ta, eta
iw0 manenettsa mia kua'ki daloloé fiies idatsi' mia
sarurué wofiarke dal6loé. 30 E' wOsha ta wépa de
iéter bol tso' ttok ie' ta. Ie'pa dor Skékol ttekodlpa
bak k4 iaiaé kie Moisés ena Elias e'pa. 31Ie'pa olo
buneka taié daloloé. Ie'pa iéter kapakok Jesus ta
wes ie' tterawa pé' to Jerusalén as iwa tkd wes
Skékol ki ikiane es. 32 Pedro ena iyamipa bdl,
e'pa tteke kapewa t0 taié. Eré mik ie'pa tinekane
bua'ie, eta ie'pa t0 Jesus olo taié e’ sué, fiies wépa
boliéter ttok ie' ta e'pa suérakito. 33 Mik Moisés ena
Elias mitkene, eta Pedro t0 iché Jesus a:

—A S'wobla'ukwak, buaé se' tso' ie. Su sa' to
ula yuéka mafatkuela, etkue be' a, etkue Moisés a,
etkue Elias a.

Eréicheke Pedroto e' wa ké aneie'éna. 34Pedro
ttokeia, €' wo sha ta mochka t0 ie'pa kitéwa. E' to
ie'pa suawé taié. 35 Mochka shua ie'pa t0 tt0 ttsé to
iche: “Se dor ye' ala, e' pairi'bitubak ye' t6 idi' wa
a' bluie. Ie' tto iutd.”

36 Mik ie'pa to tte e' ttsé, eta ie'pa to isué to Jesus
ate dur ekorla. Eréittséie'pato,isuéie'pato,e'blé
%e'pa to ier a, ké ie'pa wa ipakane yi a d6 aishkudo

a.

Duladula ekol tteke aknama to e' bua'wéne Jesus
to
(Mateo 17.14-21; Marcos 9.14-29)

37Bule es ta ie'pa tso' kabata a e'pa biteyal, eta
taié pé' de Jesus faletsuk. 38 E' shua wém tso' ekol,
e'to iché aneule:

—A s'wobla'ukwak, be' we'ikey0, ye' aladulakol
say, e' dor ye' ala ekol &. 39 Mik wimblu sulusi
to ie' éna ka chowéwa, eta ie' aneka taié, painéka
katotoé, ta ikkd a ishuya deka taié. Kekraé ie'
we'ikekeito siaré. Wimblu ké éna ie' akwa. 40 Ye'
kkoché taié be' ttOkatapa a to wimblu tré'ashkar
eré ké ie'pa a igne.

41Jesus t0 iché ie'pa ulitane a:

—A' wakpa ké erblota’ Skékol mik, a' ké éna
ka ane. ¢Mik ye' sermird a' ta? ¢Kos ye' to a'
dalé'ttsemir0? Be' ala tsubitu fa.

42 Mik duladula de tsinet, eta aknama t0 ie' éna
ka chowéwa kéu iski ta ipaineka taié. Eré Jesus
t6 wimblu sulusi ufié tré'wéshkar ta duladula
bua'wéneitd méneitd iyé a. 431 buaé wé Skékol td
idiché taié wa e' to ie'pa ulitane tkiwéwa.

Jesus ska e’ biyd chéne to itterawa
(Mateo 17.22-23; Marcos 9.30-32)
I buaé wé Jesus to, e' chekeia ie'pa to fil a, €'
dalewa ie' to iché ittOkatapa a:
44 1 cheke ye' to a' a, e' ttsdé buaé, ké a' éna

ichOkwa: Ye' dor S'ditso Ala, e' wOmerdattsa pé' ula
a.
45 Eré i ché ie' to e' bléulewa ie'pa yoki, e' kueki
ie'pa ké éna iwa ane. Nies ie'pa suane ichakok to
ima iwa dor.

Yidor ibua'ie Skékol woa
(Mateo 18.1-5; Marcos 9.33-37)

46 E' ukuoki ta Jesus ttokatapa fii iutokerak to ie'pa
shua yi ddmi ibua'ie imalepa tsata. 47 I bikeitsok
ie'pa tso', e' suéwa Jesus to, e' kueki ie' to alala kié
ekol duéser ie' o'mik 48 ta ichéitt ie'pa a:

—A' shua yi e' woéwa imalepa dikia didshet ese
doribua'ie. E' kueki yi to alala i'se kiéwa ye' ttd wa,
ese to ye' wak kiéwa. Es fiies yi to ye' kiéwa, ese to yi
to ye' patké'bity, e' kiéwa.

Yi ké ku' fiippOk se' ta ese to se' bikeitseke er bua’
wa
(Marcos 9.38-40)

49Juan to iché Jesus a:

—A s'wobla'ukwak, wém sué sa' to ekol, e' to
aknama tré'wéyal be' ttd wa. Eré ie' ké ku' se' ta,
e' kueki sa' to iché ia to ké iwaria.

S0Jesus to iiuté:

—Yi ké ku' fippok se' ta, ese tso' se' ta. E' kueki
ké iwoklo'war.

Santiago ena Juan e'pa ufié Jests to

51Jesus mi'kekane k4 jai a, e' kéwo dokewatke,
eta Jesus t0 ibikeitsé t0 ye' mia diché wa Jerusalén,
ta imia. 52 Ie' t6 wépa welepa patkémi ie' yoki
kewe u yulok kaporoie. Ie'pa mia demi ka tso' etk
Samaria ee. 353 Eré Samaria wakpa wa ijcher t6
Jesus ena ittokatapa mi'ke Jerusalén, e' kueki ie'pa
ké wa ikinewa. 54 Mik Jesus ttOkatapa kié Santiago
ena Juan e'patdisué to Samaria wakpa ké wa ie'pa
kinewa, eta ie'pa to Jesus a iché:

—A Skékeépa, ¢be' ki ikiane to sa' to bo' kie ka jai
ale'pa ewowa?

55 Eré Jesus wotréene ie'pa sauk ta ie'pa ufiéito.
S6 E'ukuoki ta ie'pa mia kd ska tso' tsinet ee.

Weépa marial e' yuak Jestis ttOkatapaie
(Mateo 8.19-22)

571e'pa mirwa fiala ki ta wém ekol t6 Jesus a iché:

—A kéképa, ye' mi'ke be' ta kd wa'fie wé be' mirod
ee.

58Jesus to iiuté:

—Bakli' u ta', fiies dula u ta', eré ye' dor S'ditso
Ala, e' ké wa u ta' senoie.

59Jesus to iché wém ekol ska a:

—Mishka ye' ta.

Eré wém to iiuté:

—A kéképa, kaw0 mu fia, mik ye' yé blérkewa e’
nu wotdkwa, e’ ukuoki ta ye' mi'ke be' ta.

60 Jesus to iiuté:

—Weépa dor wes s'duulewa es Skékol woa, as
esepa td iyamipa nuwotd. Eré be'yu, 1 bluie Skékol
tso' e' tté pakok sulitane a.

61'Weém ekol ska to iché Jesus a:

—Ye' e' yuak be' ttokataie, eré kewe kaw0 mu fia
shkoie e' chokat ye' yamipa a.

62Jesus to iiuté:

—Yi e' yué ye' ttOkataie ta 1 kos méatitdo ye'
dalérmik, eré ibikeitséneitO tai€, eta ese ké kii bluie
Skékol tso' e' mene.

10

Jestus to ittokatapa dabom kuryok ki bol (72) e'pa
patké

1T E' ukuoki ta Skéképa Jesus t0 ittOkatapa ska
shushté doka dabom kuryok ki bol (72) patkemi ie'
yOki kewe bol bol wé ie' mi'ke ese ska'.

2Te'toiché ie'pa a: “Moki pé' tso' taié e' ki Skékol
tte buaé kiane ttse. Esepa dor wes iyiwo tso'tke

We'iaé shte es, eré ishtokwakpa ké dor tai€. E' kueki
a' to ikié kane wak a to ishtokwakpa patkd. 3 A' yu.
Ye'tso' a' patkok ye' tte pakok pé' shua wes obejala
émi namu tso' taié, ese shua es. 4 Inukol skuila ena
dali sku ena kl6kkuo ska, ese kos ké tsarmi yés. Nies
yi kué a' to fiala wa, ese ké ta a' ttok taié. 5> Mik a'
dewa yile ska', eta kewe ichd ie'pa a t6 ‘Skékol er
buaé chod a' a.” ¢Ie'pa to a' kiéwa er bua' wa, e' ta
Skékol er buaé choraé ie'pa a. Eré ké idor es, e' ta
Skékol ké er buaé ch(’)pa ie'paa. 7Ie' pa to a' kiéwa
buaé, e'ta a' e' tsuat u e' a. Tte tso' e' to iche 1' es:
‘Kaneblékwak chkomi i kanewekelto e'ské wa.” E'
kuekilmekeie'patoa anéye, e fiu,e'yd. Ue'éa
a' e'tsuat a' tso' ka e' a e' dalewa. 8 Kd wé a' demi
ta ka e’ wakpa t0 a' kiéwa buaé, e' ta1 mekeito a' a
fié e' fiu. 9 Ie'pa dudke, €' ta e'pa bua'ine. Nies ichd
ie'pa a: I bldie Skékol tso' e' kéwod dewatke tsinet
a' o'mik.’ 10 Eré ka wele wakpa ké wa a' kinewa, e’
ta a' yuie'pa fiala wa ta ichd ie'pa a: 11 ‘A’ kapo tso'
sa' klottd mik, e' ppée sa' t0 iwa kkachoie t6 a' dor
Skékol bolokpa. Eré a' wa ijchem’l to 1 bluie Skékol
tso' e' kéwo dewatke tsinet a' o'mik.” 12Ye't6 a' a
iche t6 mik Skékol to a' chakeketke inui ki aishku6
ta, eta ka e' wakpa weirdaé siaré Sodoma wakpa
bak senuk sulué e'pa tsata.

Ka mariat wakpa weirdaé siaré
(Mateo 11.20-24)

13 «“A Corazin wakpa, a Betsaida wakpa, jwéstela
ina a' ta! 1Kké or yi a ese wé ye' t0 taié a' worki,
eré ké a' er maneogne. E' dpa ye' t0 Tiro ena Sidon
e' wakpa worki, e'ma ka iaiaé ie'pa er maneg'bak.
Ie'pa t0 eriane datsi' ajaé ese ié'kabak, fiies ie'pa

e' tké'kabak muluchka ki iwa kkachoie to ie'pa
er mane'wé Skékol a. 14 E' kueki ye' t6 iche t6
aishkuo ta mik a' wochakirketke a' nui ki e' kéwo
de, eta a' wOmerdattsa weinuk taié shute Tiro ena
Sidon wakpa tsata. 15 A Cafarnaum wakpa, ké
a' to ibikeitsOk t0 a' mi'mitser ka jal a. Ie' to a'
patkerami didshet wé s'wimblu weirke ee.”

16 Eta Jesus t0 iché ittdkatapa a: “Yito a' ttd ttseke
ta iutekeito, fiies ese to ye' ttd ttseke ta iutekeito. Yi
t0 a' wateke, fiies ese t0 ye' wateke. Nies yi t6 ye'
wateke, ese t0 Skékol to ye' patké', e’ wateke.”

Jesus ttokatapa dabom kuryok kibol(72) e'pa dene

17E"ukuoki ta Jesus ttokatapa doka dabom kuryok
ki bol (72) patké' ie' to, e'pa dene ttsé'nerak buaé.
Ie'patdichéie' a:

—A Skéképa, aknamapa to sa' ttd daloié be' ttd
wa.

181e' t0 ie'pa iuté:

—T6. A' e' aléka Satanas ki je'. Ye' isué to ie'
bateshkar ka jai a wes ala wofiar es. 19Ye' t6 a'
a diché mé e' aloka tkabé ki ena baché' ki fiies €'
aloka Satands diché ki. Es ké 1 t6 a' we'ikepa. 20 Ké
a' ttsé'nuk buaé wimblupa sulusito a' ttd daloié, e' &
kueki. E'skéie a' kié tso' kitule ka jal a sene michoé
yékkuo ki, e' kueki a' ttsé'nd buaé.

Jesus ttsé'ne buaé
(Mateo 11.25-27;13.16-17)

21 Jesus tso'ia ttok ittokatapa ta, e' shua Wikol
Batse'r to ie' ttsé'wé buaé shute. Ie' td iché: “A ye'
Y&, be' doriyi ulitane tso'ka jaiaenakai'a e' KEkol.
Be' t6 tté ikké blé'wa pé' wa siwa' jcher iskié ena
erbikd taié esepa yoki. Eré ikkachéwabo s'ésela a.



Lucas 10:22 lii Lucas 10:29

Es be' ki ikiane, e' kueki be' iwé es. E' kueki be'
kikékayo.”

22Tesus tté S'yé ta one ta ichéitd pé' tso' ee e'pa a:
“Ye' Y& t0 iyi ulitane méat ye' ula a. Ye' dor Skékol
Ala, ké yi wa ijcher moki to wes ye' dor, e’ jcher ye'
Yé & wa. Nies ké yi wa ijcher moki té wes ye' Yé dor,
e'jcher ye' 8 wa. Nies wépa a ye' éna ikkachakwa
esepa wa ijchermi.”

23-24 Eta Jesus wotréene ittdkatapa kke ta ichéit6d
ie'pa éa: “Ye'to a' aiche to Skékol ttekolpa tai€ ena
blu'pabakkaiaiaé esepataiétd,isuéa'to, e’ kkeyé'
siaré sue, eré ie'pa ké wa isune. Nies i ttsé a' to, '
kkeyé' siaré ie'pa to ttsé, eré ie'pa ké wa ittséne. E'
kueki wépatdoisuéa'to e'sué, ayéchabuaé esepa.”

Samariawak buaé e' pakeé

25 EtOkicha ta s'wobla'uk tte daloiéno wa ese ekol
debitu Jesus ska', e' to ie' a ichaké itsaioie:

—A s'wébla'ukwak, ;I wémi ye' to as sene mi-
choé ddye'ulaa?

26 Jesus to ie' a ichaké fiies:

—Itso' kitule Skékol yékkud Ki? ¢Ima e' wa dor
be'a?

27 Eta s'wobla'ukwak to iiuté:

—Skékol yékkuo to iché: ‘Skékol daléritsé a' er kos
wa, a' wak kos wa, a' diché kos wa, ena a' erbike
kos wa.” Nies e' to iché: ‘A' malepa dalérits6 wes a'
wakpa ¢' dalér es.’

28Jesus to iché ie' a:

—Be' t0 iiuté buaé. Be' td iwé es, €' ta sene
michoé doraé be' ula a.

29Eré ie' e' tsatkak tte e' yoki, e' kueki ie' to Jesus
aichaké:

—Eta s'yvamipa che Skékdl yékkuo to, ¢esepa dor
s'yamipa wése?

30Eta Jesus to iiuté tte i' wa:

—WEeém ekol datse Jerusalén, e' micho Jerico, eta
fiala wa akbldkwakpa to ie' klo'wéwa. I dami iwa
kos do idatsi' e' bléwarakitd. Ie' ppérakitd taié
ta imiyal. Ie' méat tér ie'pa t0 fala ska', tsir eta
iduowa. 31Etajudiowak ekdl dor sacerdote e' dami
Nala e' ki. Mik ie' to6 wém tér shka'ule e' sué, eta
ie' tkami banet iyoki. 32 Es fiies judiowak ska ekol
dor Levi aleri kanebloke Skékol wé a, e' dami fiala
e' ki. Mik ie' to wém tér shka'ule, e' sué, eta ie' fies
tkami banet iyoki. 33 Eré samariawakpa ké mik
a' wodor, sueke a' to sulué, esepa ekdl dor wém,
e' dami fala e' ki. Mik ie' t6 wém tér shka'ule €'
sué, eta ie' wa iwér siaré. 34 Ie' de iska', ta wé
ishkane e' paskuéitd vino wa, paikléitd kid wa,
ta ipatréwaitd datsi'tak wa. E' ukudki ta ie' to
itkéka iwak burro ki tsémi wé s'kaporo ese wé a,
ta ee ie' t0 ikkd'néia ipasuéia buaé. 35 Bule es ta
samariawak to s'kaporo wé, e' wak patué inukol
doka s'’kanebld ka bot e' ské ekké, taichéie'a: ‘Wém
shka'ulei' kko'nu fia. Ile ki tué be'to ie'a, e' ta e' ki
ye'to be' patuerane mik ye' dene eta.’

36 Eta Jesus to ichaké s'wobla'ukwak a:

—Weém shka'wé akblokwakpa to e' sué ie'pa
mafal to, ¢ie'pa wé t0 idaléritsé moki wes s'’kawota
s'vamipa daléritsok es?

37 S'wobla'ukwak to iiuté:

—WeEé t0 isué er siaré wa e'.

Jesus to ie' a iché:

—Es be' yu ta id wes samariawak to iwé es.

Jestis mia Marta ena Maria ska' upakok

38Jesus ena ittOkatapa miyal flala wa dd Jerusalén,
ta ie'pa de ka tsir ese a. Ee alakol serke ekol kie
Marta, e' t0 Jesus kiéwa buaé ie' u a. 39 Marta él, kie
Maria, e' e' tkéwa tsinet Jesus ska', ta 1 cheke Jesus
t0 e' ttsok ie' tkér. 40 Eré Marta wa kane tso' taié iu
a kanewg, e' kueki ie' de Jesus ska' ta ichéito ie' a:

—A Skéképa, ye' €1t0 ye' méat ekorlau kanéuk, ¢e'
ké ki be' tkine? Iché ie' a to ye' kimu.

41Eré Jesus to iiuté:

—A Marta, a Marta, taié be' e' tkiuke kane tso'
taié be' u a e' ki, 42 eré {yi etké, e' dor ibua'ie, €'
shushté Maria t6o we. K& yi to iyepattsa iula a.

11

Jesus to ittokatapa wobla'wé ttok S'yé ta
(Mateo 6.9-15;7.7-11)
1 EtOkicha ta Jesus tso' ttok S'yé ta. Mik ie' tté one,
eta ie' ttokatapa ekol to ie' a iché:
—A Skéképa, Juan S'woOskuOkwak t0 ittokatapa
woblag' ttok S'yé ta. Es fiies sa' wobla'u ttok S'yé ta.
ZJesus t0 ie'pa a iché:
—Mik a' ttoke S'yé ta, etaichdie'ai'es:
‘A Sa' Yé, as be' daloio sa' to 1 ulitane tsata.
As be' do sa' bluie da'aie.
3 Chke kiane sa' ki senoie, e' mu sa' a ka bit ekkeé.
4Sa' malepa kos e' nui olo'yeta' sa' to ie'pa ki,
e' kueki sa' nui olo'yd sa' ki.
Ké sa’' marttsa t0 1sulu t6 sa' erkiou.’
5-6 Nies ie' td ie'pa wobla'wé tté i' wa:
—S0 ichémi to a' wele wa yami tso' ekdl, ese ska'
a' mia nafiewe ka shabots, ta a' td iché ie' a: ‘A yami,
ird ye'yamidatse banet, e' debitu ye'ska', eré ye' ké

wailta'meie'a. Be'we'ikey0, pan peitd fia mafiat.’
7 Be' yami e' t0 a' iutémi i' es: ‘K& ye' tsiriwar.
Ukko woténewatke. Ye' ena ye' ala'r, sa' e' téwatke
kapoOkwa. Ye' ké e' kdpaka 1 muk be' a.” 8 Jesus to
ichéie'paatouwake'ké e' kopaka chke muka'a, a'
doriyamie' & kueki. Eré a' to ikié kroroe, ké woklor
ekké, e'taie' e'korakataikoskiane a'ki, e meraé€ito
a' a, a' to ie' a ikié kroroé e' kueki. 9-10 “Wépa t6 {yi
kié Skékol a, esepa a imeraéitd. Wepa to iyi yulé
ie' ska' esepa to ikueraé. Weépa t0 ie' chaké, esepa
kierawaito weshke. E' kueki i kiane a' ki e' kid ie'
a, eta ie' to a' a imeraé; e' yuld ie' ska', eta a' to
ikueraé; ie' chakd, eta ie' to a' kierawa weshke.

11 “Keé ala yé wéne t6 tkabé mepa ila a nima
Kkiéito e' skéie. 12 Nies ké a' wéne to baché' mepa ila
a dakro sia' kiéito e' skéie. 13 A' dor pé' sulué eré e’
to iyi buaé meke a' ala a. E' yita buaé S'yé tso' ka
jaiae'to Wikol Batse'r meraé yito ie' a ikié ese a!”

Judiowak to Jesus kkaté
(Mateo 12.22-30; Marcos 3.20-27)

14 Etokicha ta Jesus tso' aknama tré'ukshkar wém
ekol a. Aknama t0 wém e' ttd wobléo'wa. Mik
aknama mig, eta wém ttékane buaé. Wépa kos to
isué, e'pa tkirulune iweblok. 15 Eré ie'pa welepa
to iché: “Beelzebu dor bé, e' diché wa ie' to ie'pa
tré'wekeyal.”

16 Te'pa welepa ska éna Jesus tsaiak, e' kueki
ie'patoikiéie'atoiké oryia ese uito iwa kkachoie
to moki ie' patké'bitu Skékol to. 17 Eré i bikeitseke
ie'pa to, e' suéwa ie' to, e' kueki ie' t0 ie'pa a iché:

“S'serke ka etké ki, e' il blabatsélor ta ifiippOke
iwakpa @& fita, k& woklor, e' ta ie'pa wakpa & il

eukewa ké diché ta'ia. Nies fii yamipa & e' kéka
NippOk fita, k& woklor, e' ta ie'pa sulunewa mia
siaré. 18 Esfiies Satands mu t6 aknamapa tré'wéyal,
e' ta ie' tso' nippOk iwakpa é ta. ¢Wes 1 bluie ie'
tso' e' sermiia? A'icheke to aknamapa tré'weéyal
ye' to Beelzebu diché wa, e' kueki e' ché ye' to.
19 Ye' t6 itré"upayal Beelzebu diché wa, e'ma ¢yi
diché wa a' klépa to itré'weyalmi? Ie'pa ké a
itrénukyal Beelzebu diché wa. E' kueki ¢wes a' td
ye' kkatemi t0 ye' to itré'wekeyal Beelzebu diché
wa? A' wakpa klépa t6 iwa kkacheraé to a' tte ké
dor moki. 20 Aknamapa tré'wéyalyo Skékol diché
wa, e' ta e' wa kiane yénoie t0 1 bluie Skékol tso', e
kéwo dewatke a' a.

21 “Mik wém diché taié t6 iu kkd'neke buaé tabeé
wa, 1 wa, eta ie' iyi kos tso' bléule buaé. 22 Eré mik
weém ska datse diché ta' taié shute ie' tsata, Nippok
ie'ta, eta e' ' aléka iki ta iyi mik ierbloke e' tsatkoie
ena 1 ska kos tso' ie' wa, e' yéttsa seraa iy0Oki, ta
ikakmémiitd iyamipa a.*

23«Yiké dorye'sini', ese dor ye'bolok. Yi ke to ye'
kime obeja kko'nuk buaé, ese t6 obeja po'wekemi.

Aknama dene wém a
(Mateo 12.43-45)

24 “Mik wimblu sulusi tréneshkar yile a, eta imia
ka sir poé wé keé yi ku' ese ska'. Ie' tso' ka yulok
senoie, eré ké ie' wa ikune. E' kueki ie' ibikeitsé:
‘Ye' miane wé ye' tréneshkar ee senuk.” 25 Mik ie'
demine wém e' a, eta ie' to isué to wém dor wes u
shuiriule buaé maneneé es. 26 Eta ie' mia iyamipa

11:22 Tte i' wa kiane che to Jesus e' aléka Satands ki, e' kueki ie'
t6 aknamapa tré'wekeyal.

ki yulok doka kul sulué shute ie' tsata ta ie'pa kos
desenukwéme'a. Wém e' miane sulué shute kenet
tsata.”
Ayécha buaé e’ dor yi

277esus tso' ttok, eta alakol ekol dur ee, e’ to iché
aneule:

—iAlakol to be' tsoo', be' talag', ayécha buaé e'!

28 Eré ie' iiuté:

—iAyécha buaé shute, wépa t0 Skékal tté ttsé ta
idalbiekerakit0 esepa!

Weépa dor pé' sulué esepa ké to Jestus tté klo'weta’
(Mateo 12.38-42; Marcos 8.12)

29Te'pa ki fii dapa'wé Jesus pamik, eta ie' to iché
ie'pa a: “A’ dor pé' sulué. A' to ye' a ikieke t0 1
ké or yi a ese uyo iwa kkachoie t6 moki Skékol to
ye' patké'bitu. Eré ye' to ile weraé etokicha éme
iwa kkachoie, e' dor wes Jonas ta ibak es. 301 bak
Jonas ta e' to iwa kkayé' Ninive wakpa a to Skekol
to ie' patké'bitu ie'pa pattok. Es fiies, ye' dor S'ditso
Ala, e' to iwa kkacheraé a' a t6 moki Skekol to ye'
patké'bitu. 31 Aishkuo ta mik a' wochakirketke a' nui
ki, eta alakol datse ka banet diwd tskirke e' o'mikf
bak 1ka bluie, e' e' koraka Skékol worki a' kkatok to a'
dor pé' sulué. Kaiaiaéie' dé'bitu datse kamié shute
se' blu bak kié Salomon wa iyi jcher taié, e' ttd
kittsok. Eré i'fie ta ye' dur a' shua, e' dor Salomon
tsata, eré a' ké to ye' ttd iute. E' kueki alakol e' to a'
kkateraé. 32 Mik Jonas t6 Ninive wakpa paut, e' t6
ie'pa er maneq'ttsa Skékol a, eréi'fie ta ye' duriero,
e' dor Jonas tsata, eré a' ké er mane'u Skékol a. E'

T 11:31 diwo tskirke e' o'mik: Si'kuaie tté e' dor sur. Ké se' wa
ijcher td ima e’ chémis6 bua'ie se’ ttd wa.

kueki aishkuo ta mik a' wochakirketke a' nui Ki, eta
Ninive wakpa e' koraka Skékol worki a' kkatok.

Se'wobla buaé ena se' wobla sulué
(Mateo 5.15; 6.22-23)

33 “Ké yi to bo'wod tskepaka ta ibléwaitd ©
ipatkéwgitt') kalkuo dikia. E'skéie se' to itkekeka
kéakke se' yamipa datse e pa wo a ka fii'woie. 34 Se'
wobla dor wes bo'wo es se' chka kos a. E' kueki se'
wobladorbuaé, e' ta se' chka kose'a ka olota'buaé.
E' dor wes se' er dor buaé es, i kos yésyésé buaé,
ese ki se' er me'rie. Eré se' wobla dor sulué, e' ta
se' chka kos e' tso' stui a. E' dor wes se' er sulué
es, 1 kos sulué, ese ki se' er me'rie. 35 A' ' kk6'nu
buaé as a' ké e' kito'u td a' wobla wawér buaé, eré
ké iwawér buaé. 36 A' wobla dor buaé, e' ta 1 kos
buaé, ese wér buaé a' wa. E' dor wes a' serke wé
bo'wo Narke kekra€ ee es, ké ku' stui a.”

Weéstela ina fariseowakpa ena s'wobla'uk tte
daloiéno wa wakpa ta
7)(Mateo 23.1-36; Marcos 12.38-40; Lucas 20.45-

37 Mik Jesus tté one, eta fariseowak ekol to ie'
kiémi chkok iu a. Eta ie' mia demi ee e' tkéser mesa
kulé ki. 38 Eré fariseowak e' to isué to ké ie' wa iula
pakdne wes ie'pa woblar es, €' to ie' tsiriwéka. 39F'
kueki Jesus to iché ie' a:

—A fariseowakpa, A' dor wes a' tka' kos pa
skueke a' to ikikke & es. A' wér buaé, eré a' er
sulué. A' dor akblokwakpa. A' ki s'yamipa iyi kos
e' kianettsa a' € a. 40 jA' ké éna 1 ane yés! ¢A' ké
wa ijcher to Skékol to se' chka yd', e' & t0 se' er yo'?
41S'siarépa kimu a' iyi wa, eta i kos atdaé maneneé
a'a.

42 ;A fariseowakpa, weéstela ina a' ta! Kakola tso'
iéno chkeé a kié menta ena ruda ena iska tso', ese
kos tsd meke a' to Skékol a. Eré a' ké serku' yésyésé
s'malepa ta. A' k& t0 Skékol daléritseta’, e' uk a’'
kawota fiies.

43 ;A fariseowakpa, wéstela ina a' ta! Kula' tso' a'
fi dapa'wo wé a kéképa daldiérta’ esepa a, ese ki
a' wobatso e' tkokser. A' ki ikiar t0 a' shke'we wes
kéképa taié shke'we es, wé pé' tso' tai€, e'pa wowa.

44 jwéstela ina a' ta! A’ dor wes po tso' ké jcher
yi wa e' bata ki s'shkorami es. Ishu dor fia taié alar
sulué€, e' ké alar ttséne s'wa.

45 S'wobla'ukwak tté dal6iéno wa, ese tso' ekol ee,
e' to iché Jesus a:

—A s'wobla'ukwak, mik be' to e' ché farise-
owakpa a, eta fiies be' tso' sa' chok sulué.

46 Jesus t0 iiuté:

—iA s'wobla'uk tte daldiéno wa wakpa, wéstela
ina a' ta fies! A' tté dalGiéno tai€ darérée, ese meke
a' to s'malepa a wa daloie wes dali ekkeé ie s'ki es,
eré a' ulatska é ke tieta'wa a' to ie'pa kimoie.

47 «“iwéstela ina a' ta! A' t0 Skékol ttekolpa bak ka
iaiaé e'pa po yuekene pa'ali, eré a' yépa to ie'pa
kotulur. 48 Es a' tso' iwa kkachok to 1 wamblé' a'
yépa to, e' dor buaé a' a. A’ yépa t0 ie'pa kotulur,
taifie ta a' to ie'pa po yuekene buaé.

49 «“E' kueki Skékol wa 1lyi jcher taié, e' to
iyé'atbak: ‘Ye'to ye' ttekoOlpa ena ye' tté pakdkwakpa
patkeraé Israel aleripa a, eta e'pa welepa tter-
awa le'pa to, fies welepa ska we'ikeraé ie'pa to.
50 Skékol ttekdlpa taié kotulur a' yépa to. Mik ka i'
yOne kuag, 51 eta Abel kotwa Cain to. E'itoki a' yépa
bak t6 Skékol ttekolpa taié kotmi. Ibata kotwarakito

e' dOr Zacarias. E' kotwa ie'pa t0 ka' tso' iyi moka
Skékol a e' ena iwé e' shusha. Skékol ttekolpa kos
kotulurbak a' yépa to, e' nui kierane ie' to a' ena
weépadora'es, e'paa. Mokiye'to a'aiche to Skékol
ttekolpa kos kotulur a' yépa bak e'pa to, e' nui kueki
a' ena wépa dor wes a' es, esepa weirdaé siaré.

52 “iA s'wobla'uk tte daldiéno wa wakpa, wéstela
ina a' ta! A' wa Skékol yékkuo tso', e' dor wes ukko
yottsa tso' es as se' wa ijcher to wes Skékol dor. Eré
e' kkéuk a' tso' a' malepa yoOki. A' ké wa ijcher moki
to wes Skekol dor, fiies wépa ki e' kiane jchenoie,
esepa woklo'weke a' to as ie'pa ké wa ijcher.”

53EtaJesus e' yéttsau e'a. S'wobla'uk tte daldiéno
wa wakpa ena fariseowakpa uluneka taié ie' ki.
Ie'patdie' chakémitaié tté daréréé wa. 54Ie'pa éna
ie' klo'wakwa itte ki ikkatoie.

12

A’ e’ kko'nu fariseowakpa yoki
(Mateo 10.26-27)

1-3 Eta pé' dapane taié Jesus ska' doka miles,
e'pa térke il mik taié. Jesus t0 ichémi ittokatapa a
kewe: “A' e¢' kkd'nu fariseowakpa pan wolowoka
yoki. E' wa kiane che t6 a' e' kkd'nu wes ie'pa
ser e' yoki. Ie'pa e' wambld sulué, eré ie' drak to
ie'pa dor buaé s'malepa tsata. Ké1ku' bléulewa ese
ké kkayérpawa aishkuo ta. Ese kos jcherdane. I
cheke a' to bjkeitsé a' to to keé ittséne, ese ttserane
sulitane t0. I kos cheke a' to asas ukko wotéulewa
shua, ese yérdane aneule sulitane kukua. E' kueki
a' e'kko'nu as a' ké e' 0 wes ie'pa es.

Yiyoki s'’kawdta suanuk
(Mateo 10.28-31)

4 “A ye' yamipa, ké a' suanuk yi to s'tteta'wa
esepa yoki. Ie'pa to s'ttéwa, eré e' ukuoki ta ké wes
ie'pa a se' gnukia. 5 Eré suyo a' a iche t6 yi yokj a'
ké suanuk. A' suanu Skékol yoki. Ie' to a' ttéwami,
e'ukuoki taie'wadiché ta'a' uyowa bo' ké a. Ye' to
iska chéne a' a, @' suanu ie' yoki.

6 “Dula skel tué tottola, inukol b6t woshkila &, eré
ie'pa ké ska' Skékol er chota'wa. 7 Nies a' ké ska' ie'
er chopawa. DO a' tsako bito tso' shtagule ie' wa. Ie'
ataa'tue taié tkoka dula tso' taié ese tsata, e' kueki
ké a' suanuk.

Weépa ké jaéne Jesus ki
(Mateo 10.32-33; 10.19-20)

8 “Yi e¢' cho sulitane worki to ie' doér ye' dor
S'ditso Ala, e' ttokata, e' ta ese cheraéy0 Skékol
biy6chOkwakpa worki to ie' dor ye' ttokata. 9 Eré yi
to iblé sulitane worki to ie' ké dor ye' ttokata, e' ta
fiies ibleraéy0 Skékol biyochdkwakpa worki to ie' ké
dor ye' ttokata.

10 «Yi t6, ye' dor S'dits6 Ala, e' ché sulué, e' nui
olo'yémi Skékol to iki. Eré yi t0 Wikol Batse'r ché
sulué, e' ké ki inul olorpa.

11 “Mik pé' to a' klo'wéwa tsémi kkate ye' tte
kueki judiowak fii dapa'wg wé a 0 s'shuldkwakpa
worki 0 s'wOkirpa worki, eta ké a' tkinuk t6 1 chemi
a' dor e' tsatkoie. 12 E' wosha ta Wikol Batse'r to tte
eraé a'acheiepaa.”

Inukol blu ekol e’ er me'rie inukol é ki
13Pé' dapane taié e' ekol to Jesus a iché:

—A s'wobla'ukwak, ichd ye' él a t0 sa' yé iyi ukud
ate kos e' blatdo, ye'icha mu ye' a.

14Tesus t0 iuté:

—A wWém, ye' k& dor a' iyi shuldkwak, fiies ye' ké
dor a' 1yi blatokwak.

15 Nies Jesus t6 iché:

—Sene chdk e' ké doku' s'ula a iyi tso' s'wa taié
ese wa. E'kueki a' e' kkd'nu iyi kkeche tai€ ese kos
yOki.

16 Eta Jesus to tte kleé ie'pa i' es: “Wém ekol dor
inukol blu taié, e' to {yi wowé taié shute ika ki. 17Ie'
to ibikeitseé: Ye' iyi wlOne taié ;wes e' weémi ye' to?
Ké iché'kaia iwé a.” 18 Eta ie' t0 iché: ‘Ye' éna iane
to wes ye' t0 iwemi. Suyo iwé tkettsa ské yuekane
pa'ali, bérie shute, e' a ye' iyiw0 kos ena 1 kos tso'
ye' wa e' blekeyo. 19 E' ukudki ta ie' to ibikeitsé:
lyi tso' taié ye' wa bléule, ' mik ye' sermi dd duas
taié. E' kueki su ye' enu, chkd, di'yd, ttsé'r buaé’
20 Eré Skékol to iché ie' a: ‘Be' kukud daréréé, béreé
nafiewe be' dudwaraé, eta 1 kos tso' be' wa bléule,
e' ate pé' kua'ki ula a.” ” 21 Eta Jesus t0 iché: “Es
itkOraé wé t0 iyi blé taié iwak aka i' a, eré ké serku’
wes Skékol kiikiane es, ese wak dor siaré Skékola.”

Ké a'tkinuk i ki
(Mateo 6.25-34)

22 E' ukuoki ta Jesus to iché ittokatapa a: “Ye' to
a' aiche: Ké a' tkinuk i kiane a' ki senoie, chkeie,
datsi'ie, lie, ese kos ki. 23S'tso' ttsé'ka e' k& dor chkok
éme, fiies s'chka ké dor datsi' & ioie. 24Du sau a' to.
Ie'pa ké t0 1 kuatketa' 1 woshteta' ké t0 chke bleta’,
eré Skékol to ie'pa tieke. E'yitaie'ata a' tue taié du
kos tsata. 25 A' tkirke taié e' ki, e' ké to a' a kawo ki

mepa senoie eku6lo é. 26 E' dor tottola eré ké a' a
ior. ¢Wes a' tkirke iyi male ki?

27 “A' t6 ma'ma workua bua'buaala ese sau wes
italar, ké kaneblota', ké datsi' yueta'. Eré blu' bak
kie Salomon, e' wa lyi ulitane bua'buaé bak taié,
eré ye' to a' a iche to ie' datsi' bua'bua, e' ké wér
buaé wes ma'ma weér es. 28 Kako suéso i'fie, bule ta
iflanewa, eré Skéekol to ikitkeke buaala iworkua wa.
Ie' to kako Kkitkeke es, je' yita ie' to a' kianeia erbld
buaé ie' mik, e' paieraé! 29 E' kueki ké a' er mukwa
chke ki, di'ye ki, ese kos ké ki a' tkinuk. 30 Pé' ké t6
Skékol daloie esepa tkirke taié iyi kos ekké ki. Eré 1
kos kiane a' ki e' jchertke a' Yé wa. 31 E' skéie i kos
bluie Skékol tso' e' ki a' er mu keweie. A' t6 iwé es,
e' ta fies lyi Nekké doraé a' ula a.”

Iyi buaé bleke kd jai a
(Mateo 6.19-21)

32«A ye' obejapala, ké a' suanuk i yoki. A' ké dor
taié, eré S'yé er buaé choke a' a. Ie' to a' shushté
as 1 bluie ie' tso' e' d0 a' ula a ie' ta fita. 33:1 tso'
a' wa, e' watauttsa ta iské mu s'siarépa a. I dor
buaé Skékol a, e' u, eta es a' a Iyi bua'bua blérdaé
ka jai a wes inukdl bleso, 1 ké nurta'wa, ese a es.
Ee akblOkwakpa ké a iekiblénuk, fiies powak ké a
ikatanukwa. 34 W¢ a' iyi bua'bua tso' ee a' er me'rie
fies, e' kueki a' {yi bl ka jai a.”

A'tso’ erki Jesus datsene e’ panuk

35-36 “A’ tso' erki wes kane mésopa to iwokir tso'
ulabatse kéwo tko'uk datsene, ese paneé es. Ie'pa
tso'tke ie' panuk datsi' iénetke ikanewoie, ibd'wo
tskékatke buaé. Mik iwOkir de ta ichaké ukko a,
eta bet ta ie'pa ukko ppée ie' a. 37 Wépa kué iwokir

to ttsé'ka ie' panuk mik ide eta, ayécha bua esepa.
Moki ye' to a' a iché to ie' e' paioraé wes chke
watiOkwak es ta ikané mésopa keraé€ito e' tkOkser
kula' ki ta ie'pa tieraéit6 chke buaé wa. 38 Kane
mésopa kué iwokir t0 ttsé'ka ie' panuk ka shabots
alé ¢ ka firketke alé eta, ayécha buaé esepa. 39 Eré
a' éna ianu t6 u wak mu wa ijcher t6 wekké ak-
blokwak datse, e'ma ie' ké t6 kaw0 mepa yi a dokwa
ifyi ekiblok. 40 Es fiies ye' dor S'ditso Ala, e' datsene
mik a' ké ku' ye' panuk eta, wes akblokwak es. E'
kueki a' tso' erki.”

Kané mésopa bol ekdl dor buaé, ekol dor sulué
(Mateo 24.45-51)
41Pedro to Jesus a ichaké:
—A Skékeépa, tte wakleébo ¢e' dor sa' € a 6 suli-
tane a?
42Je' iiuté: “Kane méso yésyésé kabikeitsd buaé,
ese mekeka iwQkir t0 imalepa kuebluie ie'pa tiok
kekraé mik ké iku' e' dalewa. 43 IwQkir dene ta
ikuéito iuk wes iyéneia es, e' ta ayécha e' dor buaé
ie' a. 4 Moki ye' t0 a' a iche t0 kané méso e'
merakaito, ie' wa lyi tso' kgs, e' kuebluie. 45 Eré
kane méso fie' erbikd to ‘ye' wokir ké dopane bet.’
E' kueki ie' to imalepa wépa ena alakolpa ppémi
daréréé. Nies ie' chkémi, di'yémi taié ena ie' ttémi
blo' wa. 46 Eré idiwo ena ikéwo ké wa ie' ku'
ipanuk, eta iwoOkir dorane ta iwe'ikerait0 siaré
WoOmerattsa weinuk wes pé' ké erblota’ Skékol mik
esepa es.

47 «“Kane méso wé wa i kiane iwokir ki, ese jcher
buaé, eré ie' ké wa 1 one yés, ké to ittd daloie, ese
we'ikeraé iw0Okir t0 siaré. 48 Eré kané méso wé ké

waijchertae'toisulué wamblé, e'ta ese we'ikeraé
iwOkir to eré ké taié. Wépa a imene taié kanebloie
Skékol a, esepa a ikieraéit0 tai€. E'su wépa a imene
taié shute, esepa a ikieraéito taié shute. Kos se' a
imene e' mik se' a ichakirdaé.

Jesus tté kueki se' fii blabatsoraé

(Mateo 10.34-36)

49 “ye' dé'bitu kd i' a s'alduk wes bo' taié wobatska
ese t0 s'alawe es, ' mu wobatskatke. 50 Eré kewe
ta ye' weirdaé siaré, e' kawota dalé'ttseyo, e' to ye'
eriaweke taié do mik itka eta. 51 ;A' ibikeitsé to ye'
dé'bitukai'aasa'ser béréita? Ye'iche, au. E'skéie
ye' dé'bitu a' blabatsok. 52T' ta ifiak tkénewamitke,
se' serke skel fiita, e' fii blabatsoraé ye' tté kueki,
bol fippOraé maiial ta, mafial flipporaé bol ta. 53 Iyé
HippOraé ila weébie ta ena ila fipporaé iyé ta; imi
NippOraé ila busi ta ena ila fippOraé imi ta; yak
NippOraé iyak ta.”

IT'weke Jests to e'wa ké ane ie'pa éna
(Mateo 16.1-4; Marcos 8.11-13)

>4 Nies Jesus to ie'pa a iché: “Mik a' isué t6 kali
moneka diwo mi'ke e' €ka, eta a' to icheke ‘kali
yérdaé’, eta moki iwa yérdaé. 55 Mik a' ittsé t6 siwa'
datse ka sir po€ e' éka, eta a' td icheke ‘diba ardaé’,
eta moki iwa ane. 56 jA' ' 0 sulué! A' éna iane
mik kali yérmi, mik diba armi, eré i uk ye' tso' iwa
kkachoie t6 yi dor ye', iwes ké e' wa ane a' éna? jA'
ké wa1ijcher taié wes a' ibikeitseke es!”

A'fi shulé
(Mateo 5.25-26)

57«1 kueki a' ké a ibikeits to 1 dor buaé, i dor

sulué Skékol a? s8Yile to a' kkaté nui kueki e' wa a'

mis'shulok wé a, e'taima'd shuleie' tafialakiasie'
ké t0 a' womuttsa s'shulokwak ula a we'ike. A' ké to
iwe es, e' ta s'shulokwak t0 a' wOmerattsa s'shkékipa
ula a ta e'pa to a' woterawa s'wOto wé a. 59Ye' to a'
aiche to ké a' dopattsa dd mik a' to nui e' patuéttsa
seraa eta. E' kueki a' er manea Skékol a kam iwa
do a' ki e' yoki.”

13

S'kawota er mane'uk Skékol a

1E'€ kéwo ta pé' welepatso' ee, e'pa to iché Jesus
a to Galilea wakpa wépa welepa tso' iyiwak jchok
me Skékol a iwé a. E' dalewa Pilato to ie'pa ttokulur
patké ta ipé shutuéka iyiwak jchéne e' pé ta.

ZJesus to iché ie'pa a: “¢Ima a' erbikd? ¢Galilea
wakpa kotulur fie'pa dor pé' sulusipa tkdka imalepa
tsata, e' kueki ie'pa weine es? 3 Ye' to iché au, ké
idor es. Eré a' ké er mane'y, e' ta fiies a' wakpa
kos dublurdaé. 4 Nies u tso' Jerusalén kié Siloé, e'
youle kakkeé ak wa, mik e' anebitu aneka ie'pa Ki,
eta ie'pa duo doka dabom eyok ki pakol (18). ¢Ima
a' erbikd? ¢le'pa duolur fie'pa ki inul tso' tkdka
Jerusalén wakpa malepa tsata? >Ye'to a' aiche au,
ké idor es. Eré a' ké er mane'u Skéekol a, e' ta fies a'
duolurdaé.”

Higuera klo tté wa pake Jesus to
6 Jesus tO tté kleé ie'pa a i' es: “Wém ekol wa
kal kie higuera tso' tkéule elka idali shua. Ie' mia
iw0 yuldk, eré ké iwo ta' yés. 7 E' kueki ichéitd
idali kkO'nukwak a: ‘I' ta duas mafial, ye' de kekraé
higuera wo yulok, eré ké iwo ta'. E' kueki it6obo
as ké iku' ar éanas.’” 8 Eré idali kko'nukwak t0 iché:

‘A kéképa, as iaria duas ek. Suyo iwi paikle kapoli
tkeka iki. 9 E' wa s0 isu€ to duas ét0 ta iwlrmi e'ma
buaé idir. Ere ké iwone, €' ta iteeraso.” ”

Alakol ekol wokbulewa e’ bua'wéne Jesus to

10 Eno diwo et a Jesus tso' s'wobla'uk Skékol tte
wa fii dapa'wo wé etkue a. 11 Eta ee alakol tso' ekol
tteke wimblu sulusi t6 wokoulewa. Ie' kirirke es,
e' ki duas de dabom ey0k ki pakol (18). Ké ie' a e’
wodurka yésyésé. 12 Mik Jesus t6 isué, eta ikiéito e'
ska' ta ichéito ia:

—A tayé, be' buanene. Dué t0 be' kiri'weke, e’
ula a be' tkashkar.

13 Eta ie' ula méka iki ta iwddunekane yésyésé
ta Skékol kikékamiito taié. 14 Eré Jesus to alakol
bua'wéne eno diwd a, e' kueki judiowak iii
dapa'wo wé e' wokir uluneka iki taié. E' kueki ie'
to iché pé' dapane ee e'pa a:

—Domingo etd shua ka tso' kul. K4 terdl dor se'
a kanebloie. K& terol shua a' shké ie bua'wéne. Ké
a' kine eno diwo a bua'weéne.

15Jesus to iché ie' a:

—ijA' €' 0 sulué! Eno diwo a a' ulitane to a’'
iyiwak wottseeke ta itsekemi di' yok. 16 Tayé i'
dor Abraham aleri, e' tso' kloulewa Satanas ula a
doka duas dabom eyok ki pakol (18) wes iyiwak
moulewa es. Eré i'fie dor eno diwo, eré ;wes a' ké
ki ikiane t6 iwottseéey0 aknama yoki?

17 Mik Jesus to e' ché, eta ibolokpa jaéneka taié.
Eré pé' malepa ttsé'nerak buaé, i buaé kos wé Jesus
to e' kueki.

Mostaza wo tté
(Mateo 13.31; Marcos 4.30-32)

18 Nies Jesus t6 iché: “I bluie Skékol tso' ;wes €'
dor? ¢Tte wé wa yo ikleemi? 19 E' dor wes mostaza
wo tkéwa wém ekol to iy0k a es. Mostaza wo dor
tsirlala, eré itskine talane bérie kalie, ese ula tsaka
du u yudke.”

Pan wolowoka tté
(Mateo 13.33)

20 Nies Jesus td iché: “I bluie Skékol tso' stté wé wa
y0 ikleemi? 21 E' dor wes pan wolowoka wotué tayé
to harinachka manay0k a es. E' tdo harinachka, e’
kos wolowéka taié.”

UkKko tsitsir
(Mateo 7.13-14,21-23)

22 Jesus dami Jerusalén fialé wa, eta ee ka tso'
tseé, ka blublu ena ka tsitsir, e' wakpa wobla'weke
Jesus to. 23 Eta yile t6 ie' a ichaké:

—A kéképa ¢yéne t0 ké yi tsatkérpa taié?

Ie' iuté:

24 _—Tsatke wékko dor tsir. Taié pé' to ima'weraé
shkokwaia, eré ké ie'pa dopawa. E' kueki a' e’ diché
16 shkokwaia. 25 Mik u wak e' kéka t6 ukko wotéwa,
eta a' tso' u'rki, e'pa to ie' kieke ukko a. A' to
ichakeke: ‘A kéképa, be' ukkod kkoppd0 sa' a.” Eré
ie' to a' iuteraé: ‘Ké ye' wa a' suule.” 26 Eta a' to
icheraéie'a: ‘Sa’' chka' be'ta. Sa'di'ya' be'ta. Be'to
sa' woblag' sa' kd a.” 27 Eré ie' to a' iuteraé: ‘Ké ye'
wa a' suule. A' dor 1 sulu wamblokwakpa, a' ydshka
bénet ye' yoki.” 28 Mik a' to0 Abraham, Isaac, Jacob
ena SKkekol ttekolpa kos e'pa sué 1 bluie Skékol tso'
e' a, eré a' uyanettsa banet, eta a' iuraé siaré a' ka
yilitdawa weine kueki. 29 S'dits6 datse ka wa'fie,
esepa doraé chkok buaé ibluie Skékol tso' e' a. 30Es

se'welepa ké daldiérta'kai' a, esepa daloiérdaé taié
aishkuo ta. E' su se' welepa daldiérta’ taié ka i' a,
esepa atdaé ibataie aishku0 ta.

Jesus eriane Jerusalén wakpa dalérmik
(Mateo 23.37-39)

31E'wosha ta fariseowakpa welepa de Jesus ska'
ta ichéitOrak ia:

—Herodes éna be' ttakwa, e’ kueki be' yushka ka
banet.

32Jesus to ie'pa iuté:

—A' yu ta ichd s'kito'ukwak fie' a: ‘I'fie ena bule
ye' tso' aknamapa tré'ukyal, fiies s'lbua‘'ukne, boiki
ta ye' kane ene.” 33 Ye' mitke i'fie, €' shkdmi
bule boiki tkoro Jerusalén wé ie'pa woblane Skékol
ttekolpa bak e'pa ttokulur ee, e' kueki ye' ké ttepawa
ie.

34 A Jerusalén wakpa, Skékol ttekolpa kaos
ttekewa a' to kekraé! Nies itté pakokwakpa patkeke
ie'to a' a, e'pa ttekewa a' to ak wa! jwekke ye' erkie
to ye' mu a' dapa'we e' ska' wes dakro mitchke to
ila'rla dapa'we ipik dikia es, eré ké a' ki ikiane yés!
35Ye' tt0 ttsd, Skékol ke t6 a' ka kkd'nepaia. Ye' t6 a'
aiche to a' ké to ye' suepaia do mik ye' dene eta. E'
kéwo ska'ta a' to ye' cheraé: ‘jAyécha buaé yi datse
Skékol tto wa e'’

14

Weém ekol iéneka taié e’ bua'wé Jestis to
1 Etokicha ta eno diwo a Jesus mia chkok farise-
owakpa wokir ekdl, e' u a. Eta ee fariseowakpa
welepa tso' iweblok krereé ikkatoie ile ki. 2 Eta
weém ekol kirirke iéneka tai€, e' de dur Jesus worki.

3 Eta Jesus t0 ichaké s'wobla'uk tté daldiéno wa
wakpa a ena fariseowakpa a:

—¢Kawo ta' se' a s'bua'ukne eno diwo a?

1Eréie'pakéwaie'iuténe yés. Eta Jesusto wéme'
klo'wé ta ibua'wéito ta ichéito ia: ‘Be' yushka.” 5 Eta
ie' to iché fariseowakpa a:

—A'ala 0 a' baka anemi di' biule uk a eno diwo
a, e' ta bet a' mia iyoktsa.

6Ie'pa ké a ie' iuténe yés.

Skawaota e’ 6kwa s'malepa yoki

TJesusisué to pé' shkefiaule chkok, e'pa welepa to
kula' tso' kéképa daloiérta’ tai€, esepa a ese shushté
e' tkoie. E' kueki ie' to ie'pa patté i'es:

8 —Mik yile t6 a' wele shkefié ulabatse kéwo
tko'uk, eta ké a' e' tkokser kula' tso' kéképa taié a ese
kulé ki. Isalema kéképa daloiérta’ taié a' tsata ese
de,9eta yito a' shkefié, e' to iche a' a: ‘Be' we'ikeyo,
kula'se mu kéképai'a e'tkoie.” Eta a' jaérkami taié,
miraé e' tkokser kula' tso' se' ésepa a ese ki. 10E'
skéie, mik yi to a' shkefié, eta a' e' tkéser kula' tso'
se' ésepa a ese kulé ki. Es mik yi to a' shkefié, e’
de a' ska', eta ie' t0 iche be' a: ‘A yami, be' yu e’
tkokser kula' tso' kéképa a, ese kulé ki’ Es pé' kos
tso' ee, e'pa t0 a' daldieraé wes kéképa taié es. 11Yi
e' ttsOka tai€, ese ardawa diOshet, eré yi e' woéwa,
ese kikardaka taié.

12Weém t0 ie' shkefié chkok, e' a Jesus to iché fiies:

—Mik be' t6 pé' shkefieke chkok be' ska' 6 di'yok
be' ska', eta be' sini'pa ena be' élpa ena be' yamipa
malepa ena inukol blupa serke tsinet be' pamik,
esepa kos ké shkefiar. Ie'pa to be' shkefiemine,
eta es be' ula a iské detke. 13 E' skéie mik be'

kawo tko'uke, eta s'siarépa ena s'yulépa ena s'klo
bachiulewa ena s'wobla ké waweér, esepa shkefiu.
14 Je'pa ké a iské menukne be' a. Eré mik s'ser
yésyésé, esepa duowa shkeneka aishkuo ta, eta
Skékol to be' aiské meraég, e' to be' ttsé'weraé buaé.

Kéwo taié e' tko'wé
(Mateo 22.1-10)

15 Weém ekol tkér chkdk mesa ki ie'pa ta, mik e' to
iché Jesus to e' ttsé, eta ie' to iché ia:

—Weépa kawo tko'weraé buaé aishkuo ta 1 bluie
Skékol tso' e' @, ayécha buaé esepa.

16Jesus t0 ie' a iché:

—Weém ekol to kawo tko'weke taié ta ie' to taié
pé' shkené. 17 Mik ikawo tko'uke e' diwo de, eta ie'
to iché ikané méso a: ‘Se' kawo tko'uke, e' tso'tke
kaneoule e' kueki be' yu s'kiule kos e'pa a ichok to
a' shké kawo tko'uk.” 18 Eré ie'pa ulitane t6 iché
kaneé méso a: “‘Wéstela be' ta, eré sa' wotkérke taié,
ké sa' dopa.’ Itsa to iché ie' a: ‘Erpa ye' to ka tué e’
saukye'mi'ke, e' kuekiye'ké ddpa. Ye'kkochd be'a
to e'olo'ydye' ki’ 19Iska td iché: ‘Baka wé'fie tuéyo
kanebloie dabop, e' wa ma'uk ye' mi'ke, e' kueki
ye' ké dopa. Ye' kkochd be' a to e' olo'y0 ye' ki’
20 1gkol t6 iché: ‘Ird ye' ulabatséwa, e' kueki ké ye'
dopa.’ 21Tkané méso biteane iwdkir ska' taikos ché
ie'patdie’ae’ chéneie'td. Etauwakulunekataié ta
ichéito ia: ‘Be' yu bet fiala kibi ki, fiies fiala malepa
ki, ta s'siarépa ena s'yulépa ena s'wobla ké wawér
ena s'kld bachiulewa, esepa tsubitu ie kawo tko'uk
ye'ta.” 22 Béré ta kane méso dene, e' td iché iwokir
a: ‘Akéképa,1uk be'to ye' patké, e' wétke ye'to, eré
be'ukam waiér.’ 23 Eta iwdkir to ichéie' a: ‘Be' ska

yUne u tso' banet ese falé kos wa, eta pé' ké shkdokwa
ye'u a as iwa iérka. 24 Ye' t6 iche t6 wépa shkefia'
ye' to kewe, e'pa ké wéne kawo tko'upa ye'ta.’

Jestus ttokataie sene e’ dor daréré
(Mateo 10.37-38)

25Taié pé' mir Jesusitokitaie' e' wotrée ta ichéitd
ie'pa a: 26 “Yi senak ye' ttokataie, eré ké iéna ye'
dalér iyé, imi, ilakdl, ila'r, iélpa, ikutapa tsata, fiies
iwdk tsata, e' ta ese ké ddpa ye' ttokataie. 27 Yi
ké e' chd weinuk do ittewa krus mik ta iser wes
ye' ttokata es, ese ké ddpa ye' ttokataie. 28 Ichdso
to a' wele éna u yuak bérie. Kewe ie' e' tkokeser
ibikeitsok to kos u e' tué isuoie t0 inukol domika 6
ké idopaka iyuoie. 29 Eré ie' ké wa ibikeitse kewe,
e' ta ie' t0 ichki tuléwa ta inukol ké ta'ia iyuoie.
Sulitane to isuemi, e'pa to ie' wayueraé. 30Ie'pa
to ichemi: “Wém wi u yuémi, eré ké ie' a iyoneia.’
31 Nies k& blu' wele wa ijcher to kd kua'ki blu' datse
NippOk ie' ta, e' ta ie' e' tkoraser ibikeitsok kewe:
‘Ye' wa fippOkwakpa tso' ddka 10.000. Ye' bolok wa
NippOkwakpa tso' doka 20.000. ¢Ye' e' alomika iki 6
ké ye' e' alopaka iki?’ 32Ie'isué t0 ie' ké e’ alopaka
ibolok ki, e' ta kam ibolOk dd tsinet, e’ yOki ie' to
ibiyOchOkwakpa patkeraé ibolOk a ichdk to ‘¢wes SO
ishulémi as se' ser béré fiita?’ 33 E' kueki yi senak
ye' ttOkataie ese t0 iwa bikeitsé kewe. Es a' ké e' chd
1kostso'a'wa e' mukat, e' také a' ddpa ye' ttOkataie.

Dayeé ke kke ta'ia
(Mateo 5.13; Marcos 9.50)
34 “Dayé dor buaé, eré ké ikke ta'ia, e' ta ké
ibuarpaiane. 35 Ké ibua'ia iyok kapeyoie. K&

ibua'ialie. E'dO0r buaé kéumi &. ;Yi éna ye' ttd ttsak,
e'ma ikukueblé bua'ie!”

15

Obeja kko'nukwak e’ tté
(Mateo 18.10-14)

1 Kekraé inukol shtokwakpa Roma wokirpa a, es-
epa doke taié Jesus ska' ikittsok. Nies pé' malepa
cheke fariseowakpa to to e'pa dor pé' sulusipa, es-
epa doke taié Jesus ttoke e' kittsok. 2 Fariseowakpa
ena s'wobla'uk tté daloiéno wa wakpa td Jesus
chémi sulué fii a. Ie'pa to iché:

—Ie' to pé' sulusipa sueke buagé, fiies esepa ta ie'
chkoke.

3E'kueki tte kleé ie' to ie'pa ai' es: 4 “A' isie wa
obeja tso' doka cien, e’ et0 chowa, e'ta a' t0 imalepa
dOka dabom suliyok ki sulitu (99), e' meraat iké a
ta a' miraé ichowa e' yulok do wé a' to ikué ee.
SMik a' to ikué, eta a' ttsé'rdaé buaé ta a' to ikeraka
pperaka kuli' ki. 6 Mik a' dene iu a, eta a' yamipa
ena pé' serke a' g'mik, e'pa kieraa'tdo a' uataa'
to icheraé ie'pa a: ‘Ye' obeja ché'wa, e' kuéneyo.
A' ttsé'nu buaé ye' ta.” 7 Es fiies ye' to a' a iche
to mik pé' sulusi ekol, ese er mane'wé Skékol a,
eta e' to Skékol tso' kd jai a, e' ttsé'wé buaé shute
tkoka imalepa doka dabom suliyok ki sulitu (99) e’
bikeitsd toie'pa dor yésyésé, ké kawota er mane'uk,
esepa tsata.

Inukol chowa, e' tté
8“Nies alakol wa inukél tso' déka dabop, e' chowa
etk, e' ta ie' t0 bo'wo tskéka iushkléttsa ta iyulé
bua'iewa ta iwa kuéito. 9 E' ukudki ta ie' to iyamipa

ena pé' serke io'mik e'pa kié iu a ta ichéito ie'pa
a: ‘jA' ttsé'nu buaé ye' ta! Ye' inukdl ché'wa, e’
kuéneyo, e' kueki e' kéwo tko'uso fiita.” 10 Es fiies
ye' t0 a' a iché t6 mik pé' sulusi ekdl er mane'wé
Skékol a, eta e' to Skékol biydchokwakpa ttsé'weke
buaé shute.”

Ala e'wambld sulué e' nui olo'yé iyé to iki, e' tté

11 Njes Jesus to ikleé ie'pa a tte i' wa: “Kéképa ekol
ala dor bol wépa. 1211a tsirla td iché iyé a: ‘A yéwo, 1
mekeatbe'to ye'a mik be' dudkewatke eta, ' mutke
be'to ye'a.” Etaiyé iyi kos, e' blabatséitd méito ila'r
bol a ekol ekol kos ikawota imuk ia ekké. 13Ka ké
bak taié, eta 1 kos méit0 ila tsirla a, e' watuéttsa ila
to, e' ské KIo' weito ta imia ka kua ki. Ee ie' to ie'
inukél kos we'ikéwa Iyi sulu & ki. 14 Mik ie' inukol
enewa, eta bli ane taié ka e' ki, e' kueki ie' ttémitke
bli t6. 15 Ee ta ie' mia kane yulok kd e' wakpa ekol
ska'. Eta wém e' t0 ie' a kané mé kochi tiok. 16 Ie'
duéwa bli wa sulué. Kochi chke ké fiano se' a ese
Nakwa ie' éna, eré keé yi to ie' a imeé. 17 Bata ekké ta
ie' to ibikeitsé: ‘¢10k ye' e' totkér bli wa ie? Wekké
ye' yé u a kané mésopa tso', e'pa wa chke tso' taié.
18 Ye' miane ye' yé ska', ta ye' to icheraé ie' a: A
yéwo, ye' to 1 sulu wamblé Skékol ki, fiies be' Ki.
19Ye' jaéne taié. Ye' kiok be' ala, e' ké dor ye' siarla
e' a. E' skéie ye' sau wes be' kane mésopa suekebo
es.” 20Eta ie' e' kéka mia iyé ska'.

“Mik idOkemitke iyé ska', eta iyé wo de iska'
ta idoia kamié ta ie' wa iwér siaré. Ie' tunemi
iflaletsuk ta ipakld'wéwaito iwoalattséitd. 21 Eta ila
to iché ie' a: ‘A yéwo, ye' t0 1 sulu wamblé Skékol
ki fiies be' ki. Ye' jaéne taié. Ye' kiok be' ala, e' ké

dor ye' siarla e'a.’ 22 Eré iyé t0 iché ikané mésopa
a: ‘Datsi' bua'ie yulé i6ka ie' ki bet, ta ula'tsio idwa
ta klokkuo i6ka iki. 23 Baka pupula bua'bua yuld ta
ittdwa. Ye' ala dene e' kéwo tko'wekeso. 24 Ye' ala
1' dene, e' dor wes ie' du'wa e' shkenekane es. Ye'
ala minea ye' yoki ké tté ttséneia ye' wa, e' dene e’
kueki ikéwo tko'uso.” Eta ie'pa t0 ikéwo tko'wémi
taié.

25 “E' dalewa ila kibi tso' kaneblok kafiika. Mik
ie' datse e' de tsinet u a, eta ie' t0 ittsé to iyamipa
alarkerak taié blarkerak, klotoke taié. 26 Eta ie' to
kané méso kié ekol ta ichakeéito: ‘¢ kéwo tko'weke
a' to ekkeé? 27 Eta kané méso to ie'iuté: ‘Be' €l dene,
e' kueki be' yé to sa' patké baka pupula bua'ie
ttokwa be' €l dene buaé, ké wes ie' dé', e' kéwo
tko'woie.” 28 Eré e' to ila kibi uluwéka taié. Ie'
ké shkakwa weshke. E' kueki iyé e' yéttsa u'rki ta
iwOpablé taié ta iché ie' a: ‘Be' shkéwa sa' ta, ké be'
ulunuk.” 29 Eré ie' to iyé iuté: ‘Ye' kaneblé'mi be' a
e' ki duas de taié. Ye' ké wa be' ttd daloseoulewa
yés. Eré chibola é k& meule be' wa ye' a katano ye'
sini'pa ta. 30 Eré i'fie ta be' ala e' dene. Ie' to be'
inukol we'ikwa alakdlpa sulusipa ta eta be' to baka
bua'ie ttokwa patké ie' dene e' kéwo tkd'woie.

31“Tyé t6 ie' iuté: ‘A alala, be' tkéria ye' ta kekraé.
I kos tso' ye' wa e' dér be' icha. 32 Eré be' él dene
buaé, e' dor wes ie' du'wa e' shkenekane es. Ie'
minea ye' yoki ké tté ttsénene ye' wa, e' dene, €'
kueki s'’kawota e' kéwo tko'uk chke wa, di'yé wa,
ttsé'ne bua' wa.’ ”

16

Inukél blu lyi kueblu e' erbikd buaé, e' tté

1 Nies Jesus to tte Kleé ittokatapa a i' es: “Wém bak
ekol kanebldke inukol blu a iiyi kuebluie. Etokicha
ta pé' welepa to ie' kkaté iwOkir a to ie' tso' iwokir
inukol we'ikokwa. 2 Iwokir t0 ie' kié ta iché ia: ‘Ye'
wa ijchenewa t0 be' tso' ye' inukol we'ikok. Be'
ké a kane ta'ia. Ye' be' tré'wekeshkar. E' yoki 1
kos kanew¢ be' t6, e' yékkud kkacho ye' a.” 3 Ie'
ibikeitsé: Ye' wokir to ye' tré'wekeshkar, ¢wes ye'
e'umi? Ké ye' diché ta'ia kane daréré woie ena ye'
jaéne inukol kakkiok. 4 Ye' éna ianetke t6 wes ye'
e' umi mik ye' tréneshkar eta as yile to ye' kkd'nu.’
5 Eta ie' to pé' kos fia'weke iwokir to e'pa kiéttsa
ekol ekol. Mik e' tsa de, eta e' a ie' to ichaké: ‘;Kos
be' fiarke ye' wokir ula a?” 6 E' t6 iuté: Ye' fiarke
ie' ula a kid doka galon cien (100) ekké.’ Ie'iché
ia: T be' yékkuo. Be' e' tkéser bet ta yékkuo se ki
be' fiarke se, e' mane'uttsa ta ishtdéka to be' narke
galon doka dabom skeyok € (50). 7 E' ukudki ta
ie' to ichaké i8kol farke a: ‘.Ne be', kos be' fiarke
ye' wokir ula a? E' t0 iuté: Ye' farke trigow0
doka saco cien (100) ekké.’ Ie' to iché ia: ‘I' be'
yékkuo. Se ki be' to imane'dttsa ta ishtd iki saco
doka dabom paryok € (80).” 8 Mik i wambléito, e'
jchenewa iwokir wa ta ibikeitséito: ‘Ye' iyi kueblu
ké wa ikaneé one yésyésé, eré ie' kabikeitso buaé e'
kimoie. E' & kueki ikikekekayd.” ”

Jesus to ichéne: “Es fiies yo iche to wépa ké
to Skekol daloié esepa kabikeitsd buaé e' kimoie
tkdka wépa dor ie' olo ta' taié e' icha esepa tsata.
9E'kuekiyoiche a'a to inukol ké dor ibua'ie. E'wa
s'malepa kimu as ie'pa t6 Skékol dalid. A' to iwé
es e' ta aishkuo ta ie'pa to a' kierawa buaé weshke
seno wé yobié e' a.

10 “Yi t6 kane tsitsir weke yésyésé, fies ese to
kane taié wemi es. Ere yi ké t0 kane tsitsir weku'
yésyésé, fiies ese ké t0 kane taié wepa yésyésé. 11 E'
kueki inukol ké wakanewe a' to yésyésé, e' ta ¢yi
erbldmi a' mik 1 tueta' chokle, ese wakanéwoie?
12Nies a' ké t6 0'ka icha wakanewe yésyésé, e' ta ¢yi
to a'icha mémi a' a wakanewe?

13 “W¢é kloulewa kane mésoie, ese kawota iwokir
é ttd daloiok. Iwokirpa chépa bol, e'ma ie' kawota
ekol é daloiok ena i€ékol watOktsa. Es a' ké a er
menukwa Skéekol ki ena inukol Ki fiita.”

147 ché Jesus to e' ttsé seraa fariseowakpa to.
Ie'pa énainukol dalér taié, e' kuekiie'pa to iwayué.
15Te' to iché ie'pa a: “A' e' 0 sulitane worki t6 a' dor
Pé' buaé yésyésé, eré a' er suule buaé Skékol wa. I
kikekeka s'ditso to tai€, ese wér sulué ie' wa.

I kos kitule Skékél yékkud ki e’ wa tkdraé

16 «] kit Moisés ena Skékol ttekolpa td yékkud ki,
e' wa s'woblagnebitu dé mik Juan S'woskuOkwak
dé'bitu eta. Eré e'itoki ta i bluie Skékol tso' e' tté
buaé pakarke ta sulitane tso' ima'uk daréréé diché
wa dokwa e' a.

17 “K4 jal ena kd i' erta'wa. Eré Skékol yékkuo
kitule, e' ké erta'wa yés, e' wa tkoraé seraa dowa tte
bataé.

Se' it Owa ese ché Jests to
(Mateo 19.1-12; Marcos 10.1-12)
18«“Weém to itayé éwa ese toO tayé ska tséwane, e' ta
e' wa ie' to isenewabak kewe e' dalosewéwa. Nies
tayé a'wa iwém to, ese tsewane wém g'ka to, e' ta e’
wa ie' to tayé e' senewabak kewe e' dalosewéwa.

Inukol blti ena Ldzaro, e’ tté

19 “Inukol blu bak ekdl e' e' paid datsi' bua'’bua
& wa. Kekraé ie' chkoke, di' yoke buaé. 20 Nies
s'siaré bak ekol kié Lazaro, e' e' tkokeser blu' e' u
weékko a. Ie' pa dor smewo €me. 211e' éna blu' chke
po darke, e' fiakwa sulué. Chichi doke ie' smewd
pakuyok. 22 K3 et ta ie' siarla blénewa, ta Skékol
biydchOkwakpa t6 ie' wimblu tsémi ka jai a chkok
Abraham ta. Nies inukol bld fie' blénewa ta inu
WoOtenewa.

23 “Eta ie' tso' weinuk siaré wé s'wimblu weirke
ee ta iwokéka ta Abraham suéito kamié ka banet,
e' batsi' a Lazaro tkér. 24 Eta ie' ar taié Abraham
woa ta ichéito: ‘jA kéképa Abraham, ye'sau er siaré
wa! Ye' weirke taié bo'i' a. Be' we'ikeyo, Lazaro
patkd iulatska bata nuukka di' a ta ipatké ye' ku'
nuukka as ipaser’ 25 Eré Abraham to6 iiuté: ‘Be’
éna ianu to mik be' bak ttsé'ka, eta Iyi buaé kos bak
be' wa. E' skéie Lazaro bak weinuk siaré. Eré i'fie
ta ie' woOpabléne buaé, e' skéie be' weirkene siareé.
26 Kiie ta, kdblé iskié e' tso' se' shushaé. E'kueki sa’
shkak a' ska', esepa ké ddpa a' ska'. Nies a' shkak
sa' ska', esepa ké dopa sa' ska'’

27 “Inukdl blu t6 iché: ‘A yéwod Abraham, ye'
kkocho be' a, Lazaro patkd ye' yé u a 28 ye' €lpa doka
skel, e'pa pattok as ie'pa ké do ka i' a wé s'weirke
siaré ee.”’ 29 Abraham t6 iché ie' a: ‘I kit Moisés
ena Skékol ttekolpa malepa e'pa to yékkuo Ki, e' tso'
ie'pa wa, jas tté e' iutd ie'pa t6”" 30 Blu' t6 iiuté:
‘A yéwO Abraham, e' ké dor wé'. Eré se' duowa
ekol shkenekane ese t0 ie'pa patté, e' ta ie'pa er
mane'uraé.’ 31 Eré Abraham t6 iché ia: ‘Tte kit
Moisés ena Skékol ttekolpa e'pa to, e' ké iuténe ie'pa

Wwa, e' ta s'du'wa shkenekane ese mia ie'pa pattok,
e' ta fies ie'pa ké to ie' ttd iutepa.’ ”

17

A'tso'wosh wa i to ské i sulu wamblok ese yoki
(Mateo 18.6-7,21-22; Marcos 9.42)

1Jesus t6 iché ittOkatapa a: “Kekraé se' erkiGorke
1 sulu wambldok; jer€ yi to se' erkioweke, esepa to
inui sueraé! 2Yi to ikképala erbloke ye' mik, esepa
ekol ké 1 sulu wamblok, esepa weirdaé siaré shute
tkoka ak wawoie muéwa ikuli' a batréemi dayé a e’
tsata. 3{A'tso' wosh wa!

“A' yami t0 1 sulu wamblé a' ki, e' ta iufiu. Ie'
er mane'weéne, e' ta inui olo'yd iki. 4 Eré ka etké
aie'to1sulu wamblé a' ki doka kuktokicha (7), eré
ie' iché doka kuktokicha: ‘ye' er mane'wéne,” e' ta
ilo'y6 iki.”

S'ki erblo Skékol mik

5 Eta Skéképa Jesus ttekolpa tsd e'pa to ie' a iché:

—Sa' kimu ki erblok Skékol mik.

61e' t0 ie'pa iuté:

—A' erbldpa Skékol mik tsir wes mostaza wo dor
tsirla ekké, e'ma a' to ichemi kal bérie i' a: ‘Be' €'
yo6ttsa ie e' tkdwa dayé a’, ta iyérdattsa.

Wes s'kawota kaneblok Skékol a

7¢«Ich0so to a' wele wa kané méso tso' ekol, ' mia
té tok ale 6 a'iyiwak kko'nuk ale. Mik idene u a, eta
a' ké to ichepa ie' a: “‘Weshke, be' e' tkéser chkok,
ye'to be' tieke.” 8 A'ké to ichepa ia es. E' skéie a' to
ichera ie' a: ‘Be' datsi' mane'q, be' ulé ye' a ta ye'
tié. Ye' panu, ye' chké one, ye' di' yane one, e' wa
be'mi' chkok.” 21Ie'to iwé wes a' to ie' ké iuk es, e' ki

a' ké to weéstela chepa ia. 10 Es fiies mik i uk Skékol
t0 se' ke, ese wéso seraa, eta ichdso ie' ai' es: Tuk
sa' kane, e' @ wé sa' t0. Sa' dor kané mésopa ésepala
é.’ »

Weépa dabop kiri'weke lepra to e'pa bua'wéne
Jestis to

11 Jesus michoé Jerusalén, e' damitkd Samaria
ena Galilea. 12 Mik ie' dokemitke ka tsitsirla a ta ee
wépa doka dabop kiri'weke lepra to, e'pa e' yéttsa
iéter kamié 13 ta iarkerak Jesus tsaka:

—iA Jesus, a s'wobla'ukwak, sa' sau er siaré wal!

14 Mik ie' to ie'pa sué, eta ichéito ie'pa a:

—A' yu e' kkachok sacerdotepa a as sulitane
wa ijcher to a' buanene. Ie'pa mirwaia fiala ki €'
dalewa ie'pa buanene. 15 Mik ie'pa ekol to isué
to ibuanene, eta ibiteane Jesus ska' Skékol kikokka
taié aneule. 16 Ie' e' tkéwa kuché ki iwd méwa iyok
ki Jesus k16 ska' wéstela chok. Wém e' dor Samaria
wak. 17Jesus t0 iché ia:

—¢A' buanene e' ké dor dabop? ¢Wé be' malepa
sulitu (9)? 18 Wém dor ka kua'ki wak ¢e' & biteane
Skékol kikokka?

19Te' to iché wém a:

—Be' e' kdka be' yushkane. Be' erblé ye' mik, e' td
be' bua'wéne.

I bltlie Skékél tso', wes e’ kéwo dor
(Mateo 24.23-28,36-41)
20 Fariseowakpa t6 ichaké Jesus a:
—1 bltiie Skékél tso', ¢mik e' kéwo datse?
Ie' to ie'pa iuté:

—I blutie Skékél tso' e' k& dor {yi suémi sulitane
td ese. 211tso'tke a' shua, e' kueki ké yi a iyérpa, e
itso”, 0 “‘Wie itso".

22Ta ichéito ittokatapa a:

—Ikéwo0 doOraé mik a' to ibikeitseraé: ‘Jesus dor
S'ditso Ala, e' mu do i' ta s'bluie. E' diwo et é
kkechekeso sue.” A' to bikeitseraé es, eré a' ké to
isuepa kam ye' done e' yoki. 23 Welepa to icheraé:
‘Ie ie' de’, 6 ‘Dide ie' de’; eré k& a' minuk isauk, ké
a' minuk itoki. 24Ye' dor S'ditso Ala, mik e' dene,
eta sulitane tso' kd wa'fie e'pa to isueraé wes ala
wofar t0 ka olo ppee ka wa'fie e' sueso es. 25 Eré
e' yoki kewe ye' kawota weinuk taié ye' boldkpa
ula a, ie'pa to ye' waterattsa. 26 Ye' dor S'ditso Ala,
mik e' dene, eta e' kéwo doraé wes Noé késka' es.
27TE' kéwo ska' ta ie'pa tso' chkok, di'yok, senukwa
wes kekraé es ddo mik Noé dewa ikano bérie €' a
eta. E' bet ta di' dettsa taié ie'pa ki, e' t0 ie'pa
ulitane ttélur. 28 Es fiies iwambléne wém bak kié
Lot, e' kéwo0 ska' ta. Sodoma wakpa tso' chkok,
di'y0k,ie'patso'iyi tauk enaiyi watauk, ie'pa tso'iyi
kuatkok ena u yuok wes kekraé es. 29 Eré mik Lot
e' yéttsa Sodoma, eta azufre datse ka jal a wofiarke
bd'ie, ese yéne ka e' ki wes kali es, e' to ie'pa kos
tttélur. 30 Es itkoraé mik ye' dor S'ditso Ala, e' dene
eta.

31 “Mik e' kéwo de, eta yi tso' u bata ki, ese ké
dokwane weshke iiyi tsukmi. Nies yi tso' kaneblok
Kkafiika, ese k& dokwane weshke. 321 bak Lot alakél
ta® e' ska' a' er anu. Ie' yonane dayé wosiie, ie' éna
ilyi dalér taié e' kueki. 33Yi e' tsatkak ittewa yoki,

* 17:32 Génesis 19.26 sai.

ese ula a sene michoé ké dopa aishku6 ta. Eré yi
e' mettsa ttéwa ye' dalérmik, ese ula a sene michoé
doraé aishkuo ta.

34 “Ye' t0 a' a iche t0 e' nafiewe se' bol kapoke
ka' etké ki, ta ekol mira iwa ta i€kol atdaé.
35-36 Alakolpa bol tulur &k wawok fiita ta ek6l mira
iwa ta iékol atdaé.t

37Jesus ttokatapa to ie' a ichaké:

—A Skéképa, ¢wé e' wamblérmi?

Jesus t0 ie'pa iuteé tte i' wa:

—Sulitane wa ijcher t6 wé 016 daparke taié, ee
ile nu tér. Es ile sueraé a' to iwa kkachoie t0 wé
iwamblérmi.

18

Alakol dor sché ena s'shulokwak ekol, e’ tté

1Jesus éna ikkachak ittokatapa a to s'’kawota ikiok
S'yé a kekraé ke shtrirta'wa, e' kleéitd ie'pa ai' es:
2“Ka et ki s'shulokwak ekol tso', e' ké suarta' Skékol
yokij, fiies ie' k& t0 yi dalbieta'. 3 K4 e' a fiies alakol
dor sché tso' ekdl, e' fiippoke ibolok ta. Kekraé ie'
mia s'shul6kwak fie' ska' ta ichekeito ia: ‘Ye' kimu.
Ye' bolok to ye' we'ikeke, e' shuld ye' a’. 4E' tka
ka taié eré s'shulokwak ké wa iiuténe. Bata ekké
ta s'shulokwak to ibikeitsé: ‘Alakol sché i' tso' ye'
tsiriuk fiié. Eré ye' k& suarta' Skékol yoki, fiies ké
ye' to yi dalbieta', 5 eré ie' tté shuleraéyo as ké idoia
ye'shtriuk taié tte e'wa.” ”

6 Skéképa to iki ché: “I ché s'shuldkwak sulué fie'
to e' bikeitsd buaé. 7 Wépa shukitulebak Skékol

Jr 17:35-36 Yékkuo kéchke wele to versiculo 36 ki kudtkéka. E'td iché
i' es: Wépa bol tso' kaneblok té a, ekdl mitser ta i€kol ate.



Lucas 18:8 Ixxxiii Lucas 18:14

wa, tso' ie' a ikiok fiié nafieé, ;esepa ké tsatkepaitd?
¢le' to ie'pa keraé ipanuk? 8 Ye'iche, au. Ie'pa
tsatkeraito bet, ké dor ka taié. Eré ye' dor S'ditso
Ala, mik e' dene, eta s'erbloke Skékol mik, ¢esepa
kuémiyo kai'a?

Fariseowak ena inukol shtékwak Roma wokirpa a,
e'tté.

9Pé' tso' Jesus tto Kittsok, e'pa welepa e' bikeitsd
to ie'pa serke yésyésé Skékol wog, eré ie'pa wiska
sulu s'malepa wér. Esepa a ie' t0 tté kleé 1' es:
10 “Weépa bol mia Skékol wé a ttok S'yé ta. Ekol
dor fariseowak, ekol dor inukol shtokwak Roma
wokirpa a. 11 fariseowak ttodur S'yé ta, ie'iché i' es:
‘A Skékol, wéstela chekey0 be' a to ye' ké dor sulué
wes s'malepa es. Ie'pa dor akblokwakpa ena pé'
sulusipa ena s'senewabak e' daloseukwa wakpa.
Nies ye'ké dor sulué wes inukoél shtokwak dur wi es.
12 Domingo bit ta ye' batsoke kd bot ka bot kekraé.
Nies 1 kos de ye' ula a, e' blatekeyo doka dabop, e'
tsa eyok mekeyo be' a’ 13 Eré inukol shtokwak e’
dur banet, ie' eriane taié, ie' wo é ké kaneka ka jal
sauk, ie' batsi' & toke iula wa ie' eriane taié kueki.
Ie' to iché: ‘jA Skékol, ye' dor pé' sulusi, ye' sau er
siaré wal’

14 Jesus t6 ichéne: Ye' to a' a iche to yi e' ttsdka
taié ese woardawa, eré yi e' woéwa ese kikardaka
taié. E' kueki inukol shtokwak fie' miane iu a klo'wé
Skékol to wes pé' buaé yésyésé es. Eré fariseowak
ké minene es.

Jesus to ikié S'yé a alarla ki
(Mateo 19.13-15; Marcos 10.13-16)

15 Pé' wa ala'rla debitu Jesus ska' as ie' ula muka
iki. Eré mik e' sué ittokatapa to, eta ie'pa to pé'
ufiélor. 16 Eré ie' t0 ittOkatapa kié ta ichéito:

—As ala'rla bitu ye' ska'. Wépa dor wes ie'pa
es, esepa bluie Skékol tso', e’ kueki ké iwoklo'waria.
17Moki ye' to iche t6 yi ké ' wodwa wes alala es, 1
bluie Skékol tso' e' kiowa, ese ké dopawaia.

Inukél blu ekol to Jesus a ichaké
(Mateo 19.16-30; Marcos 10.17-31)

18 Judiowak wokir ekol to Jesus a ichaké:

—A S'wobla'ukwak, be' dor buag, ¢1 wemi ye' td
as sene michoé do ye'ula a?

19Te' t0 iiuté:

—¢I kueki be' ye' kié buaé? Skékol ekdl & dor
buaé. 20 Tte me'atbak ie' to dalGiéno, €' jcher be'
wa buaé. E't0 iche: ‘Ké a' kawo ta' s'senewabak
daloseukwa, ké a' kawo ta' s'ttokwa, ké a' kawo ta'
akblok, ké a' kawo ta' s'kkatok kaché wa, a' yé ena
a' mi daloid.”™

21Wém e't0 ie' a iché:

—Tte e' kos daloié'bitu ye' to, ye' ia duladula eta.

22Te' tO tte e' ttsé ta ie' iiuté:

—I'yi etké kianeia be' a we, e' dor i": 1 tso' be'
wa, e' watauttsa seraa ta iské muttsa s'siarépa a. E'
ukuoki ta be' shkd ye' ta ye' ttokataie. Es ta 1yi buaé
taié doraé be' ula a kajaia.

23Eré wém e' dor inukol blu taié e' kueki mik ie'
to e' ttsé, eta ie' erianeka taié. 24 Jesus to isué to
ieriane ta ichéito ia:

* 18:20 Exodo 20.12-16; Deuteronomio 5.16-20

—iInuko6l bltupa a daréréé idir dokwa i bluie Skékol
tso' e' a! 25 Esepa a doka ee, e' dor daréréé tkoka
kameio tkdmi datsi' yuo diké ese woukla a e' tsata.

26 Wépa tso' ittsOk e'pa to ichaké Jesus a:

—E' dor es, e'ma (yi tsatkérmi?

271e' t0 ie'pa iuté:

—1 k& or s'ditso a, ese ormi Skékol a buaé.

28 Eta Pedro t0 ie' a iché:

—Ittso, sa' iyi kos me'at sa' to ta sa' bite be' ta.

29]e'to ichéie' a:

—Moki ye' td a' a iché t0 yi isie to iu 0 ilakol 6
i€lpa 0 iyé 0 imi 0 ila'r, e' méat 1 bluie Skékol tso' e
dalérmik, 30 ese ula a iské dorane taié shute kai' a,
Nies aishkuo ta sene michoé doraé iula a.

Jestus ska e' biyd ché to itterawa
(Mateo 20.17-19; Marcos 10.32-34)

31Jesus to ittokatapa dabom eydk ki bol (12), e'pa
kiémi banet ta ichéitd ie'pa a: “Se' mirka Jerusalén
i, etaeel kc_)s kitat Skekol ttekt')lpa to yékkuo ki e’
wa tkorag, ye' dor S'ditsd Ala, e' ta. 32Ie'pa to ye'
WOmerattsa pé' ké dor judiowak esepa ula a. E'pa
to ye' Wayuerae cheraé sulué, iwiri tudrarak ye' Kki.
33Ie'pa tO ye' pperaé, ye' tterawa; eré e' ki ka de
manat eta ye' shkerdakane.

34Eréichéie' to ittOkatapa a, e' wa bléulewa ie'pa
yoOki, e' kueki ie'pa ké a iwa ane.

Weém ekol wobla ké wawér tso' Jerico e’ bua'wéne
Jestus to
(Mateo 20.29-34; Marcos 10.46-52)
35 Mik Jesus demi tsinet Jericd, eta ee wém tkér
ekol fiala ska' inukol kak kiok. Ie' wobla ké waweér.
36 Mik ie' t0 ittsé to pé' dami taié fala ki, eta ie' td

ichaké té ¢iwamblérke? 37Ie'patdichéie'a to Jesus
Nazaret wak dami fiala ki. 38 E' kueki ie' t0 iché
aneule:

—iA Jesus, s'blu David bak e' aleri, ye' sau er
siaré wal!

39Pé' dami Jesus yoki kewe, e' to wém e' ufieke as
isiwa'blowa. Eré ie' to iki ché aneule:

—iA David aleri, ye' sau er siaré wa!

40 Jesus e' duéser ta itsuk patkéitd. Mik ide, eta
Jesus t0 ie' a ichake:

41__;] kiane be'Ki to ye' t iwe be' a?

Ie' iiuté:

—A Kkéképa, ye' ki ikiane t0 ye' wobla buarne.

42Jesus to ie' aiché:

—iBe' erblé ye' mik, e' wa be' buanene!

43 E' wosha ta ie' wobla buanene ta imia Jesus ta
e' t0 Skékol kikekarami taié. Nies wépa kos t0 isué
e'pa to Skékol kikekarami taié.

19

Jesus ena Zaqueo, e' paké

1Jesus de Jerico, e' shkddur ee. 2 Ee wém ekol
serke kié Zaqueo, e' dOor inukol shtokwakpa Roma
wokirpa a, e'pa wokir. Ie' dor inukdl blu taié. 3Ie'
ki Jesus kiane sue, eré ie' dor tsirlala iskila, taié pé'
tso', e'kuekiie' ké wo dé'ka Jesus sauk. 4E'kueki ie'
tunemi wé Jesus tkokemi ee tkaka kal ula a ipanuk
sue. 5> Mik Jesus dOkemitke kal e' dikia, eta iwtkéka
taiché Zaqueo a:

—A Zaqueo, be' e' 6wa bet. ['fie ye' mi'ke be' ska'
kapokro.

6 Zaqueo e' éwa bet ta Jesus kiéwaito iu a ttsé'ne
buaé. "Mik pé' ulitane to isué, eta ie'pa to Jesus ché
sulué. Ie'pa to iché fii a: “;16k ie' mi'ke pé' sulusiu
a?” 8 Zaqueo e' duéka ta iché Skéképa Jesus a:

—A kéképa, ye' ttd ttsd. 1 kos tso' ye' wa, e'
shabots meraéyo s'siarépa a. Nies yile iyi ekibléyo,
e'ta e’ mekeneyo ie' a dOka tkétOkicha.

9Jesus to iché ie' a:

—Be' dor Abraham aleri, eré be' erblé Skékol
mik moki wes Abraham es, e' kueki i'fie ta be' de
Abraham ala chdékie. E' kueki i'fie be' tsatkéne, nies
weépa tso' be' u a erblé Skékol mik e'pa tsatkéne.
10Ye' dor S'ditso Ala, e' dé'bitu, wépa ché'ulur i sulu
ula a esepa yulok tsatke.

Inukol mene wakanewe, e' tté

11 Jesus dokemitke Jerusalén. Pé' tso' ie' ttd
kittsok, e'pa to ibikeitsé t0 mik ie' de Jerusalén eta
1 bluie Skékol tso' e' kéwo dewatke da'aie. E' kueki
ie't0ie'pa aikleéi'es:

12 “Wém tso' ekol dor blu' ditséwo, e' mia kamié
ka kua'ki a iblu kibi ska' as e' to ie' tkoka blu'ie,
wé ie' bite ee. E' ukudki ta ibitukeane. 13 Kam ie'
mi', eta ie' t0 ie' kané mésopa kié dabop, e'pa a ie'
to inukol mé taié fiikkéé ekol ekol a. Ie'to iché ie'pa
a: ‘A’ t0 inukol se wakaneu dd mik ye' done eta,
isuoie kos a' to iki klo'wémi.” 14 Eré pé' serke ie'
kaska', e'pa éna ie' ar sulué. E' kueki ie'pa welepa
patkérakito blu' kibi ska' ichok: ‘Sa’ ké ki ie' kiane
sa' bluie, e' kueki ké itkarka.’

15 “Eré blu' kibi t0 ie' tkéka blu'ie ta ie' miane
we ibite ee. Mik ie' dene, eta ie' to ikane mésopa
dabop, wépa a ie' to inukdl me'at, e'pa kiok patké

isuoie t0 kos inukol ki klo'wérakito. 16 Itsa debitu
to iché iblu a: ‘A kéképa, be' inukol wakanew¢éyo,
e' ki klo'wéyo doka dabobtokicha.” 17 Blu' to ie' iuté:
‘E' dér buaé. Be' dor kané méso buaé. I elkela
wakanewébo yésyésé, e' kueki ye' to be' tkekeka
ka dabop, e' wokirie.” 18 Iska debitu t6 iché: ‘A
kéképa, be'inukol wakanew¢€yo, e' kiklo'wéyo doka
sketdkicha.’ 19 Nies blu' to ie' iuté: ‘Ye'tod be' tkekeka
ka skel, e' wokirie.

20 “Eré iékol debity, e' to iblu a iché: ‘A kéképa,
i' be' inukol. Ye' to ipatréwa tsamo a ta ibléyo.
21Be' dor wém er darérée ese. [ k& dor be'icha ese
klo'wekewab0. Nies be' t0 iyi wOshteke wé ké be' wa
ikuatkéne ee. Ye' suane be' yoki, e' kueki ye' to be'
inukol blé.” 22 Eta blu' t6 ie' a iché: ‘Be' dor kane
méso sulusi ese. Ye'to be' kichaterattsa be' wak tte
wa. Be'to iché to ye' dor wém er daréréé ese. Be'to
ichétoikeé dorye'icha ese klo'wekewayo, fiies to ye'
to 1yi wOshteke wé ké ye' wa ikuatkéne ee. 23 E' dor
es, e' ta ¢1 kueki be' ké wa ye' inukol bléne inukol
blo wé a as ee iki klor? Be' t0 iupa es, e'ma mik ye'
dene, eta ye' inukol ena iki klone e' de ye' ula a’
24 Eta blu' t6 iché itso'rak ee, e'pa a: ‘Inukol yéttsa
ie'ula a, taimu wé wa itso' dabop, e'a.” 25Eréie'pa
to blu' a iché: ‘A kéképa, eré ;1 kueki be' to ie' a iki
meke, ie' wa itso'tke dabop?’ 26Ie't6 ie'pa iuté: Ye'
to a' a iché to wé wa lyi tso', ese a iki merdaé. Eré
we ké waiku',1tso' ese wa elkela, e' yerattsa iyoki.
27Wépa keé ki ye' kiane blu'ie, e'pa dor ye' bolokpa;
ie'pa tsubitu fe ta ittélur ye' workj.” ”

Jesus demi Jerusalén
(Mateo 21.1-11; Marcos 11.1-11; Juan 12.12-19)

28 Jesus tte paké one, eta ie' mirkaia Jerusalén
falé ki. 29 Mik id6kemitke tsinet Betfagé ena Beta-
nia ate kabata kié Olivo kébata e' kuli' a, eta ie' td
ittokatapa bol kié 30ta ichéit6 iarak:

—A' yu kewe, u tso' se' wisha€é e' a, eta ee burro
kueraé a' to etd moule ké ki yi e' tkéuleka ese. E'
wotsd0 ta itsubitu fia. 31Yile to a' a ichaké: ¢lie a' td
iwotseeke? e' ta iiutd: Skéképa ki ikiane.

321ttokatapa miyal ta ikuérakitd wes Jesus to iché
ie'pa a es. 33 Ie'pa tso' burro wots6ok ta burro
wakpa debitu ta ichakéito:

—lie a' to burro se wotseeke?

34]e'pa to iuté:

—SKkékeépa Jesus ki ikiane e' kueki.

35 Eta ittOkatapa wa burro bitetser Jesus a. Ie'pa
to ipaio kikke méka burro ki, ta Jesus kimerakito
e' tkokka iki. 36 Jesus mirkaia Jerusalén falé ki, ee
Pé' tso' taié, e'pa to paio kikke shuélor fala ki kewe
Jesus yoki. 37 Ie'pa mirwa Olivo kébata kuli' a wo
wa'k. Iklépa tso' taié, e'pa anemi ttsé'ne buaé wa.
Skékol kikékarakito taié. 1 ké or yia ese Q' Jesus to
taié ie'pa worki, e' kueki Skékol kikékarakito.

38]e'pa to iché:

—iAyécha buaé s'blu i' datse Skékol ttd wal
Skékol tso' ka jai a olo ta' taié as e' ta se' ser béré.
Ie' kikokaso.*

39 Pé' shua fariseowakpa welepa tso’', e'pa to
iché Jesus a:

—Be' klépa ufiu.

40Eré ie' to ie'pa iuté:

* 19:38 Salmo 118.26

—Ye'toiché a'atdie'pasiwa'bléwa, e'ta akto ye'
kikeraka aneule.

41 Mik ie' de tsinet Jerusalén, eta ie' iki sué ta ie'
iéidalérmik. 421e' to ibikeitsé: jA' mu wa ijcheri'fie
to wes a' sermi béré Skekol ta! Ereé e' tso' bléule a'
yoki, e' kueki a' ké a isurpa. 43 Kawo sulu doraé a'
ki. A'bolOkpa doraé, e'pa to a' ka koierawa shkit as a'
ké tkdyal. Ie'pa miraé fippok a' ta. 44 Ie'pa to a' ka
ena a' wakpa kos ewerawa. A' u kos olordawa, e’
éki ké atpa il bata ki. Skékol de a' tsatkok, e' kéwo
E[ie a' ki eré iwatéttsa a' to. E' kueki e' kos tkoraé a'

a.

Jests to Skékol wé batse'wé
(Mateo21.12-17; Marcos 11.15-19; Juan2.13-22)

45 E' ukuoki ta' Jesus de Skékol wé a, ta ie' to iyi
wataukwakpa tré'wéyalmi, 46 ta ichéito ie'pa a:

—SKkékol to iyé' iyékkuod ki: Ye' u dor tto ye' ta
wé’, eré a' to ila'wéka akblo wéie.

47 Kekraé Jesus to s'wobla'weke Skékol wé a. Sac-
erdotepa wokirpa ena s'wobla'uk tte daldiéno wa
wakpa fiies judiowak wokirpa malepa, e'pa to iler-
itsekerak Jesus ttowaie. 48 Eré judiowak malepa
ulitane t0 ie' ttoke e' Kkittseke er bua' wa, e' kueki
ibolOkpa ké ula dé'wa ittOkwa.

20

cYito kawo mé Jesus a?
(Mateo 21.12-17; Marcos 11.27-33)

1 EtOkicha ta Jesus tso' s'wobla'uk ena Skékol
tte buaé e' pakok Skékol wé a ta ee sacerdotepa
wokirpa ena s'wobla'uk tte daloiéno wa wakpa ena
judiowak kueblupa e'pa de. 21e'pa t6 ichaké ie' a:

—¢Yi ttd wa be' to iyi ikké weke? ;Yi to e' kéwo
mé be'a?

3-4]e'iiuté:

—Nies ye' t6 a' a ilé chakeke: ¢Yi t6 Juan patké'
s'woskuok? ¢Skékol tso' ka jala e' 0 s'ditso? Ye' iutd.

>Etaie'paichémini a: “Se' to ichémi to Skékol to
Juan patké', e' ta ie' to se' iutémi: ‘.1 kueki a' ké wa
ie' tte kloone?’ 6 Nies pé' ulitane to iklo'wé to mokié
Juan dor Skékol ttekol, e' kueki ké se' a iyénuk to
ipatké' s'ditso to. Se' to iché es, e' ta ie'pa to se'
ttewami dk wa.” 7 E' kueki ie'pa to iiuté:

—XK@é sa' wa ijcher to yi to Juan patké' s'wOskuok.

8]e't0 ie'pa aiché:

—Es fiies ye' ké t0 a' a ichepa yi to ye' a kawo mé
iyi ikké woie.

Uva kanéukwakpa sulusipa, e’ tté
(Mateo 21.33-44; Marcos 12.1-11)

9 E' ukudki ta Jesus ttémi pé' ta ta tté kleéito i'
es: “Wém ekol t6 uva kuatké taié. Ie' to ipeitéat
weépa welepa a as ie'pa to ipatau ie' a iwOrke €'
kak wa. E' ukuoki ta ie' mia ka kua'ki do ka
taié. 10 Mik uva woline tso'tke wé'iaé shte, eta
ie' to ikané méso patkémi ekol ie' icha tsuk. Eré
kanéukwakpa t6 ikané méso klo'wéwa, ppé siaré,
ta ipatkémine ula wochka. 11 Eta iwdk to ikane méso
ska patkémine ekol. Nies e' ché ie'pa to sulué, ppé
siaré, ta ipatkémine ula wochka. 12 Ikane méso ska
patkémine ie' to ekol, eta fiies e' shka'wérakito taié,
ta itré'wéshkar.

13 «“Bata ekké ta iwak td iché: ;I wémi ye' to? Ye'
ala dalér taié ye' éna, e' patkerami ye' t0. Isalema
ie'pa to ie' daloiémi.” 14 Eré mik kaneé mésopa to

kané wak ala sué, eta ie'pa t0 iché fii a: ‘e’ wi dor

kai'wak ala, e' a ka i' atdaé. E' kueki ittowaso, eta

eskai'atdaése'ulaa.’ 15E'kuekiie'patoikld'wéwa
yéttsa banet ta ittéwarakito.

“Ye' t§ a' a ichakeé: ¢Ima a' ibikeitsé? ;I
weraé kane wak to6? 16 YO iche to ie' miraé ta
kanéukwakpa tteratulur, ta uva kané meraneito
pé' kua'kia.”

Mik e’ ttsé judiopa wokirpa to, eta ie'pa to iché:

—E' mu ké wamblér es.

17Eré ie' to ie'pa sué krereé, ta ichéito:

—c¢Wes a'to ibikeitsemi to e' ké tkdpa a' ta? Skékol
yékkuO to ye' ché i’ es:

‘Ak waté'ttsa u yudkwakpa t6,

e' yonene dk bua'buaie.”™ 18 Yi klastkéne ak e' mik
ese parolordaé ena yi ki ak e' aneka ese
yalitdawa idikia.

191e'pa to isuéwa to klee e' wa Jesus to ie'pa ché.
E'kueki ie'pa éna ie' klo'wakwa ee, eré ie'pa suane
pé' yoki.

S'wokirpa patué, e' tté
(Mateo 22.15-22; Marcos 12.13-17)

20 E' kueki ie'pa tso' Jesus weblok isuoie t0 1 ki
ikkatérmi. Ie'pa t6 wépa welepa patké ie' chakok
ittd yoktsa, e' wa ikkaté Roma woOkirpa a as e'pa
to iklo'uwa. Weépa e'pa e' 0 to ie'pa dor pé' buaé
yésyésé ese. 21Ie'pa to ie' a ichaké:

—A s'wobla'ukwak, sa' wa ijcher to 1 cheke be' td
ena tté wa be' to s'wobla'weke, e' dor moki. Be' a
sulitane dor fiies éme. Be' to s'wobla'weke yésyésé

* 20:17 Salmo 118.22

Skékol fialé tté wa. 22 ;Ima be' to ibikeitsé? Roma
wokir kibi patueso ¢e' dor buaé 6 ké idor buaé?

23]e'waijcher t6 ie'pa tso' ie' chakok er sulu wa,
e' kuekiie'iiutéi' es:

24 —Inukol tso' a' wa Roma wokir patuoie, e
kkachd ye' a et. ¢Yi diokol ena yi kie me'rka iki?

Ie'pa to iiuté:

—Roma wokir kibi.

251e"ichéie'pa a:

—E'ma kos Roma wokir kibi ichq, ese mu ie' a.
Ta kos Skékol icha, ese mu ie' a. 26 I kos ché ie' to
sulitane worki, e' a ie'pa ké wa 1 kune ie' kkatoie.
Ie'toie'paiutées,e'toie'patkiwéwa. E'kuekiie'pa
siwa'blélur iyoki.

¢S'duolur e’'pa shkermikane 6 au?
(Mateo 22.23-33; Marcos 12.18-27)

27 E' ukuoki ta saduceowakpa welepa debitu
Jesus ska'. E' wakpa t0 iklo'wé to s'duowa e' ké
shkenukkane. Ie'pa to ie' a ichaké:

28 —A s'wobla'ukwak, Moisés to tté daldiéno kitat
yékkuo ki se' a, e' td iche i' es: Wém blénewa ké
ala ate, e' ta ie' €l kawota isché tsukwa as ila koka
i€l blénewa €' a. 29 Etbkicha wépa bak doka kul i
élpa. Ikibi alakol tséwa, eré iblénewa ké ala ate.
30E' ukuoki ta ie' itoki iél to ischd tséwa, ereé fiies e'
blénewa ké ala ate. 31 Es itka iél ska ta fiies imalepa
kos e'pata. Ie'pa kul blérulune ké ala ate yés. 32Bata
ekke ta fiies alakol e’ blénewa. 33 Wépa kul e'pa bak
alakol ekol @ ta. Mik s'duowa e'pa shkenekane, eta
iwéne domiie' wém chdkie?

34]e' t0 ie'pa iuté:

—S'tso'iakai' a ta wépa ena alakolpa i tsukewa.
35Eré aishkuo ta wépa ki sene micho€ mene, esepa

shkerdakane ta ee wépa ena alakolpa ké serpawaia
fita. 36 Ie'pa ser michoé ké dudta'wa wes Skékol
biyochokwakpa ké duodta'wa es. Skékol to ie'pa
shkeo'kane, e' kueki ie'pa doraé ie' ala'rie. E' kueki
ie'pa ké serpawaia fita. 37 Nies Moisés wak to se'
a ikkayé' to s'duowa e'pa shkerdakane. Kal tsir
woniarke b0'ie e' paka'ito, ee ie' to iyé' to Skékol dor
Abraham, Isaac ena Jacob, e'pa KékolT Es isuésd
to ie'pa tso'ia ttsé'ka Skékol a. 38 E' wa kiane che
to s'tso’ ttsé'ka ena s'duowa, e'pa kos tso' ttsé'ka
Skékol a kekraé. E' kueki ie' ké dor s'duowa e’
Keékol. Ie' dor s'ttsé'ka e’ KEkOL.

39 Eta s'wobla'uk tte daléiéno wa wakpa welepa
to iché ie' a:

—A s'wobla'ukwak, i ché be' t6, e' chébd buaé
yésy€sé.

40 Eta saduceowakpa ké késik dé'kaia ie' a i ska
chakok.

cWé pairine'bitu idi' wa s'bluie e' dor yi aleri?
(Mateo 22.41-46; Marcos 12.35-37)

41Jesus t0 ie'pa a ichaké:

—¢Wes le'pa t0 ichémi t6 wé pairine'bitu idi' wa
s'bluie, e' dor s'blu bak kié David e' aleri? 42 Eré
David wak to ie' yé'at yékkuo kié Salmos e' ki. Ie'
to iyé'ati' es:

‘Skékol to icheé ye' Kékol a:
Be' e' tkdser ye' ula bua'kka daloiéno taié
4330 mik ye' to be' bolokpa mérd be' k1o dikia eta.’}

T 20:37 skékol dor Abraham, Isaac ena Jacob, e'pa Kékol: E' ché

Skékol to ie'pa blérulunebak ka iaiaé e' ukuoki. i 20:43 Salmo
110.1

44 Es se' isué t0 wé pairine'bitu idi' wa s'bluie, e'
kié David wak to ie' Kekol, e' ta ¢wes ie' dor David
aleri?

Jests to s'wobla'uk tte daldiéno wa wakpa kkaté
y (Mateo 23.1-36; Marcos 12.38-40; Lucas 11.37-

45Sulitane tso' Jesus ttoke e' kittsok, etaie' to iché
ittokatapa a: 46 “A’ ¢' kkO'nu s'wobla'uk tté daldiéno
wa wakpa yoOki. Ie'pa wobatso shkok datsi' batsié
esemik wé pé'tso'taié ese ska'as pé'toie'pashkeu
wes kéképa dalbiérta’ taié es. Nies se' fii dapa'wo wé
a ena w¢ ie'pa kawo tko'wekerakito, ese ska' kula'
tso' kéképa daldiérta’ esepa a, ese yuleke ie'pa to e’
tkoie. 47 Ie'pa to alakolpa sché u yekettsa iula a ta
iwOkatekerakit0 ittOkerak S'yé ta braraé e’ wa. Ie'pa
weirdaé siaré s'malepa tsata.

21

Alakol ekol siaré e' to inukol mé Skékol a
(Marcos 12.41-44)

1Jesus tso'ia Skékol wé a, eta ie' tso' inukdl blupa
tso' inukol 16k kalkuo tso' iioie me Skékol a ese a
e'pa sauk. 2Nies ie' to alakol ekol siaréla dor scho e’
sué inukol woshkila ydule cobre™ wa ese bét ivkwa.
3EtaJesus to iché:

—Moki ye' t6 a' a iche to alakol wi siaréla dor
schd e' t0 inukol iéwa kibiie imalepa kos tsata.
4]e'pa ulitane t0 inukol kud ate ese ié, eré ie' siaré,
e' to ie' wa itso' senoie e' kos méttsa. E' kueki ye' to
ie' ché es.

* 21:2 cobre: E'dor tabechka ése ké tueta' daréré wes orochka ena
inukolchka es.

Jests to iché to Skékol weé olordawa
(Mateo 24.1-2; Marcos 13.1-2)

> Eta Jesus ttokatapa welepa tso' ichok to Skékol
we wér buaala, kitkéule taié a4k bua'’bua wa ena iyi
bua'bua kakmeule Skékol a tai€, ese wa. Jesus to
iché:

6 —TkéwoO doraé etaikossué a'toi', e' olordawa
seraa, iékwo € ké atpa il bata Ki.

7Eta ittOkatapa t6 ichaké:

—A s'wobla'ukwak, ;mik e' wamblérmi? ¢I wa s6
isuemi to iwamblérketke?

8 Je' iiuté: “Taié pé' datse e' chok to ie'pa dor
ye'. Icherarakito: ‘Ye' dor wé pairine'bitu idi' wa
s'bltie e”. Nies icherarakito to s'erkewa e' kéwo
detke. Eré ké a' minuk esepa itoki. Pé' Kiterarakito
taié. E' kueki a' tso' wosh wa as ké yi to a' kito'u.
9Mik a' to biyd ttsé t6 ka wele wakpa fippOke taié
kda kua'ki wakpa ta, eta e' ké to a' tkiuk. Nies mik a'
to ibiy6 ttsé to pé' fiippOke taié iké wakpa wokirpa
ta, eta e' ké to a' tkiuk. Ese wamblérdaé kam ye'
done e' yoki, eré ka i' erwa e' kam kéwo dowa.”

10Te'to ie'pa aikichéia: “Kd kua'ki kua'ki wakpa
RippOraé fiita. 11 Nies i to kd woti'weraé taié. Nies ka
kua'ki kua'ki ki bli to ena due to pé' tteraé taié. Ka
jalalyisueraéso taié suluéiwa kkachoie, e' td ie'pa
tkiwerae taié.

12Kam e' kéwo tko, e' yoki ie'pa to a' klo'werawa,
we'ikeraé siaré. A' miraé ie'pa wa se' fil dapa'wo
wé a shule, fiies a' wotérdawa s'woto wé a. Ie'pa wa
a' miraé duéser s'blupa ena s'wokirpa worki ye' tté
kueki. 13 Eré es fiies a' to ye' tté pakeraé ie'pa a.
14Eta ké a' tkinuk t6 ima a' e' tsatkdmi. 15 Ye' to tté
eraé a' a e' tsatkoie buag, e' kueki ké a' tkinuk e' ki.

A'boldkpa ké a iwoklonuk, fiiesie'pa ké a iyénuk to e’
dor kache. 16 A yé, a' mij, a' €lpa, a' yamipa malepa,
a' sini'pa, e'pa welepa t0 a' womerattsa a' boldkpa
ula a. Ie'pa to a' welepa tterawa. 17 Sulitane t6 a'
sueraé sulué ye' tté kueki. 18 Eré ké a' tkinuk, a'
ké weirpa kekraé, a' doraé buaé ka jal a aishkudo
ta. 19 A' ¢' tkéwa daréré doka bata ekké, e' ta a'
tsatkérdaé.

20 Mik a' isué t6 ka kua'ki fiippokwakpa i€ne taié
Jerusalén kkoiéule e' pamik shkit fippok Jerusalén
wakpa ta, eta a' éna ianu to Jerusalén erdawa
bet. 21-22 Mik e' kéwo de, eta wépa serke Judea
e'pa tkdyalmi kabata a. Skeékol t0 Jerusalén
wakpa we'ikeraé taié siaré. E' kueki wépa serke
Jerusalén, e'pa e' y6lur. Nies wépa tso' Kafiika,
esepa ké kinewane ee. E' kos tkoraé wes itso’
kitule Skékol yékkuo ki es. 23 Kawo sulué doraé
ka i' ki, iwakpa we'ikeraé siaré Skékol t6. E'
kueki e' kéwo ska' ta jwéstela ina alakolpa ala
kurketke ena alakolpa tsu' muke ila a esepa ta!
24 Tudiowak welepa tterawa tabé wa; welepa
tserdami kloulewa ka wa'fie. Eta pé' ké dor ju-
diowak, esepa to Jerusalén klo'werawa wes iwdkpa
icha es, dd mik Skékol to ikéwo mé ie'pa a ekké.

Jesus dorane olo ta' taié
(Mateo 24.29-35; Marcos 13.24-37)

25 “Diwo a, si'wo a ena békwo a lyi wérdaé taié
sulué iwa kkachoie t6 kd i' erkewatke. Nies kd i' ki
dayé blardaé taié ena iy0li busdaka taié, ese yoki
ka ulitane wakpa suardaé tai€, ké ie'pa a e' onukia
wes. 261 sulu tkoraé kd i' ki, ese yoki ie'pa suardaé
taié, isiwa' ardawarak suane & wa. I kos tso' kd jai

a e' wotirdaé. 27 Eta ye' dor S'ditso Ala, e' datse mo
a diché ta' taié olo ta' taié, e' wérdaé. 28 Mik iyi ikké
sué a'to, eta bet ta a' tsatkérketke, e' kueki a' er kuu,
a' wo kdka siwa' ki.”

29 Nies ie' to ie'pa a ikleé tte i' wa: “Kal kie
higuera ¢ kal ulitane, e' bikeitsé. 30 Mik a' isué
to erpa kal ko shlorketke, eta a' wa ijcher t6 duas
dewatke tsinet. 31 Es fiies mik a' td isué to iyi ekké
wamblérke, eta a' wa ijchenu to 1 bluie Skékol tso',
e' kéwo dewatke tsinet.

32 “Moki ye' t6 a' a iche t6 iyi ekké wamblérdaé
weépa dor wes a' es esepa kam erwa e' yoki.
33 Kashuk ena ka i' erdawa, eré ye' tte michoé e'
ké erpawa yés.

344" e kko'nu! Ké a' ' muktsa 1 sulu ula a. Ké
a' e' ttokka blo' wa. Ké a' er mukwa 1 tso' ka i' a,
e' é ki. E' kos t0 a' er daré'werawa Skékol ki. A' e'
kko'nu as ye' datskene, e' kéwo ké to a' klo'u 35 wes
iyiwak klor sho' a es. Kawo e' doraé sulitane serke
ka wa'fie e'pa ki, e' kueki a' e' kkd'nu e' yoki. 36 A’
senu wosh wa. A' ikid S'yé a kekraé as iyi sulué
kéwo datse, e' ké do a' ki. Nies iki6 ie' a kekraé as a'
e' dudser buaé ye' worki mik Ye' dor S'ditso Ala, e’
datskene sulitane shuldk eta.”

37 Niwe ta Jesus to s'wobla'weke Skékol wé a,
nafiewe ta ie' mia kabata kié Olivo e' a. 38 Bla'mi
sulitane mi'ke Skékol wé a Jesus t0 s'wobla'weke e’
kittsok.

22

Judas ena judiowak kueblupa to6 Jesus aleritsé
klo'wewa
(Mateo 26.1-5,14-16; Marcos 14.1-2,10-11; Juan

11.45-53)

1 Judiowak Yépa Yérulune Egipto, e' kéwo
tko'wekerakito, e' dokewatke tsinet, ese kéwo ska'
ta judiowak woblar pan ké yoOule iwdlowoka wa
ese fiuk. 2 Sacerdotepa wokirpa ena s'wobla'uk tté
daloiéno wa wakpa suane pé' yoki, e' kueki ie'pa
tso' ikéwo yulok Jesus ttowa.

3 Eta Satands tkawa Judas er a. Judas e' kie fiies
Iscariote. Ie' dor Jesus ttokatapa dabom eyok ki bol
e' ekdl. 4Ie' mia ttok sacerdotepa wokirpa ta ena
Skékol wé shkékipa wokirpa ta. Wes ie' t0 Jesus
mettsami ie'pa ula a e' chéito ie'pa a. 5> E' to ie'pa
ttsé'wérak buaé ta ikablé ie' a inukol muk. 6 E' dor
buaé ie' a. E' kueki ie' t6 kawo yulémi iwOmottsa
mik ké yi ku' taié Jesus ta e' dalewa.

Judiowak Yépa Yérulune Egipto e' kéwo tko'wé
Jesus to ittokatapa ta

(Mateo 26.17-29; Marcos 14.12-25; Juan 13.21-
30)

7Eta Pan Ké Youle Iwdlowoka Wa e' kéwo tsa de.
E' diwo a judiowak td obeja pupula jcheke Ie'pa
Yépa Yérulune Egipto, e' kéwo tkd'woie. 8 Jesus to
Pedro ena Juan kié, ta iché ie'pa a:

—A' yu kawo tko'wekeso, e' chké kanéuk.

91e'paie' a ichaké:

—¢:Wé be' ki ikiane t0 sa' mi' ikaneuk?

10Te' iiuté:

—Mik a' de Jerusalén, eta ee wém Kkueraé a' td
ekol, e' wa di' dami skaufia a. E'it0ki a' ya do u wé
a ie' demi ee. 11,U e' wak a ichd: ‘S'wobla'ukwak
be' chakok ké: ;Ushu wé a ie' to kawo tko'wekeso
e' chké fiemi ie' ttOkatapa ta?” 12 Ie' td a' a Ushu

bérie tso' kakke, kaneouletke buaé, e' kkacheraé.
Ee ichké kaneu se' a.

13Eta ie'pa mia ta iyi ulitane kuérakito wes ie' td
iché es. Ee chke kanewérakito kawo tko'woie.

14 Mik ichkoketke e' diwd de, eta ie' e' tkéser
chkok mesa o'mik ittekolpa tsd e'pa ta. 1516 Ie' t6
ichéie'pa a:

—Ye'to a' a iche to kawo i' ké tko'wepaiayo0 a' ta
do mik iwa tka mik i bluie Skékol tso' e' kéwo de
eta. E' kueki sulué ye' éna ikéwo bata tko'wakia a'
ta kam ye' ttdwa ie'pa to e' yoki.

17Eta tka' klo'wéito, ta wéstela chéitd Skékol a, ta
ichéito ie'pa a:

—1ké, a'itsd yo ekol ekol. 18Ye' a' a iche t vino ké
yepaiayo do mik 1 bluie Skékol tso' e' kéwo de eta.

19 E' ukudki ta pan klo'wéitd, ta wéstela chéitd
Skékol a ta iblatéitd wa tié ie'pa a ta ichéito:

—Pan se dor ye' chka womeulettsa ttéwa a' skéie
e'. A't0 ifiu kekraé as a' er arne ye'ska'.

20 Es fiies mik ie'pa chké one, eta tka' klo'wéito ta
ichéito:

—Vino i' dor ye' pé. Ye' tterawa e' pé térdaé
a' tsatkoie. E' wa tté pa'ali me' Skékol to, e' wa
de. 21 Eré yi ye' womekettsa, €' tkér ye' ta mesa
i' o'mik. 22 Ye' dor S'ditso Ala, e' ta itkOraé wes
isuleténeatbak es, eré jwéstelaina yiye' womekettsa,
e'tal

23 Eta ie'pa fii chakémitke: “A' iche, gyi ie'
woOmekettsa?”

¢ Yi dor kéképa taié Skékol a?

24 Jesus ttokatapa fii iutéka to ie'pa wé ék dor
kéképa taié imalepa tsata. 25 Jesus to iché ie'pa
a: “Pé' ké to Skékol daloie, esepa blupa e' aldka

ie'pa ki kekraé, eréie'pae’ chdtoie'padorimalepa
kimukwakpa buaé. 26 Eré e' ké dor es a' ta. E' skéie
yidor kéképataié imalepa tsata a' shua, ese kawota
e' Okwa se' 8selaie. Nies a' wokir kawota e' Skwa wes
kané méso es. 27 E'ma ¢yi dor kéképa taié? ¢itkér
chkok mesa o'mik ese 6 wé tso' chkeé watiok ese?
T0, itkér mesa 0'mik ese dor kéképa taié. Eré ye'tso’
a' shua wes kane méso tso' chke watiok es.

28 “Kos ye' weirke e'a a' tso' ye' ta ye' wapie. 29E'
kueki ye' to a' tkekeka blu'paie, wes ye' Yé to ye'
tké'ka blu'ie es. 30 Aishkud ta i bluie ye' tso' e' a
a' e' tuldraser chkok di'yok buaé ye' ta. Nies a' '
tuldraser blu' kulé ki, Israel ditséwopa doka dabom
eyOk ki bol (12), e'pa wéttsuk.”

Pedro toicheraé to ie' ké wa Jesus suule
(Mateo 26.31-35; Marcos 14.27-31; Juan 13.36-
38)

31 Nies Skéképa Jesus to iché:

—A Simon, a Simon, jye' ttd tts@! Satanas to a'
kéwo0 kié ma'we. Ie' to a' ulitane wOpperaé daréréé
wes iyiwod woppe es. 32Eré ye'ikiétke Skékol a as be'
erbld ye' mik e' k& olo'ydbo. Mik be' erbléne buaé
ye' mik, eta ye' ttokatapa malepa kimu as ie'pa ¢'
tkdwa daréréé ye' mik.

33Simodn to ie' a iché:

—A Skéképa, ye'e' chétke wOténukwa be' ta s'woto
wé a do ttewa be' ta.

341e'iiuté:

—A Pedro, ye'iché be' a t0 i'fie kam dakro ar, e’
yOki be'icheraé mafiatOkicha to be' ké wa ye' suule.

Jests weirketke e’ kéwo dokewatke
35E'ukuoki ta Jesus to ittOkatapa a ichaké:

—Mik ye' t0 a' patké'mi Skékol tté pakok inukol
ké ktE_l', chkewo ké ta', klokkuo ké ta', eta ¢1 kianeia
a' ki?

Ie'pa to iiuté:

—Keé ikianeia sa' ki.

36Je'to iché ie'pa a:

—E'skéie,i'Neta, ye'toa'aiche td a' wé wa inukol
ta', e' tsumi; a' wé wa chkewo ta', e' tsumi; a' wé ké
wa tabe ta' e' tsatkoie, eta a' paio watauttsa ta e'
ské wa tabe tauttsa. 37 Ye' tté kos tso' kitule Skékol
yékkuo ki, e' wa tkoraé wes itso' kitule es, e' to iche:
‘Te'pa to ye' we'iké wes pé' sulusi we'ikeé es.”™ Tteé e'
wa tkoketke 1' ta, e' kueki a' to ia wes ye' to a' a iche
es.

38Je'pa to iché ie' a:

—A Skéképa, ie tabe tso' bot.

Ie' to ie'pa iuté:

—Weé' idir, jké a' ttokia!

Jesus tté S'yé ta Getsemanti
(Mateo 26.36-46; Marcos 14.32-42)

39 E' ukuoki ta Jesus mia Olivo kébata a wes
iwoblar es, eta ittokatapa miyal ie' ta. 40 Mik ie'pa
demi wé ie'pa mir0 ee, eta ie'iché ie'pa a:

—A'iki6 Skékol a asisulu to a' erkioweke e' ké e'
aldka a' ki.

411e"' mia banet ie'pa yoki do kos dk uyemiso ekké,
ee ie' e' tkéser kuché ki ta itté S'yé ta i' es: 42 “A
yéwo, 1 tkora€é ye' ta, e' dor wes iyi bacha'bachaé
yewas0 es. Be' ki ikiane, e'ma be' ye' y6ttsa e' ula a.
Eré ké iwar wes ye'kiikiane es,id wes be'kiikiane
es.”

* 22:37 Isaias 53.12

43 [E' wOsha ta Skékol biyochokwak de ekol ie' ska'
idiché ki iok. 44Ie' eriane taié, e' shua ie' ttémitke
S'yé ta taninié, ta ipaali wér s'pé es e' yérke taié
darke iy6k ki.]

45 Mik ie' tté one, eta idene ittokatapa ska' ta ie'pa
kuéito kapdtulur. Ie'pa shtrinewa eriar é wa, e’
kueki ie'pa kapolur. 461e' t6 ie'pa a ichaké:

—c:I10k a' kapotulur? A' e' koka, a' ikié Skékol a as
1sulu to a' erkioweke e' ké e' aloka a' Kki.

Jesus klo'wéwa ibolokpa to
(Mateo 26.47-56; Marcos 14.43-50; Juan 18.2-11)

47 Jesus tso'ia ttok e' dalewa taié pé' de. Ie'
ttokatapa dabom eyok ki bol, e' ekol kie Judas e'
debitu ie'pa wéttsé. Ie' dewa Jesus ska' ishke'uk
woalattse wa. 4 Eré Jesus to ie' a iché:

—A Judas, ¢wo0alattsé wa be' t0 ye' dor S'ditso Ala,
e' womekettsa?

49 Mik Jesus ttOkatapa tso' ie' ta, e'pa to isué to ie'
klorkewatke, eta ie'pa to ie' a ichaké:

—A Skékeépa, stabé yeéttsa sa' t0 ie'pa Ki?

50 Eta ie'pa ekol to sacerdote kibi, e' kane méso
ekol kukofia uld bua'kka téttsa. 51 Jesus to iché:

—Imuat; wé' idir.

Eta ie' t0 kane méso kukuoila kéwa ta
ibua'wéneit6. 52 E' ukudki ta sacerdotepa wokirpa
ena Skékol wé shkékipa wokirpa ena judiowak
kueblupa debitu ie' tsukmi, e'pa a ie' iché:

—Ikueki a' bite ye' fialé ki tabe ki kal wolo ki ye'
kl6'ukwa wes akblokwakpa klo'wéwa es? 53 Kekraé
ye' bak a' shua Skékol wé a, eré a' ké wa ye'
kloonewa. Eré i' ta a' a ikéwo de ye' klo'wowaie.

T 22:44 Ttei' ké ku' yékkuod kéchke wele Ki.

Nies bé a ikéwo de 1 sulu wamblak ie' éna e'
wambloie.

Pedro toiblé to ké ie' wa Jesus suule
(Mateo 26.57-58,69-75; Marcos 14.53-54,66-72;

Juan 18.12-18,25-27)

>4 Eta ie'pa to Jesus klo'wéwa tsémi sacerdote
kibi, €' u a. Pedro dami ie' itoki kamié. 355 Eta ee
pé' welepa t0 bo' batséka upa shushaé baiklé, eta
Pedro e' tkéser ie'pa ta. 56 Eta alakol ekol dor kane
méso, e' to Pedro sué bo' kko a ta isuéwa krereé ta
ichéito:

—Nies ie' wi dor Jesus klé.

STEreé Pedro to iblé. Ie' to iché:

—A tayé, ye' ké wa wém e' suule.

S8 E'ukuoki kukuie ta wém ekol to Pedro sué iiies
ta ichéito:

—Be' fies dOr Jesus klépa ekol.

Eré Pedro to iiuté:

—A wém, k& ye' dor ie'pa ekol.

S9E'ukuoki hora de et ta iska to iché:

—WEeém se dor Galilea wak e' kueki moki ie' dor
Jesus klé ekol.

60 Pedro to iché:

—A wém, 1 cheke be'ye' a, e' ké jcher ye' wa.

Pedro ttokeia e' woOsha ta dakro ane. 61 Eta
Skéképa Jesus wotrée, ta Pedro suéito ék. Eta Pedro
éna ianewa to tte i' yé' Jesus t0 ye' a: “I'fie kam
dakro ar, e' yoki be' to icheraé mafiatOkicha t0 be'
ké wa ye' suule.” 62 Eta Pedro e' yéttsa kafiika ta iié
siaré.

Jesus wayué ie'pa to
(Mateo 26.67-68; Marcos 14.65)

63Wépa ula a Jesus tso' klfulewa, e'pa td ie' wayué
sulug, ippé taié. 64 Nies ie'pa t6 iwGbla pamuéwa
datsi'tak wa, eta ie'pa tso' ipp0ok, e' dalewa ie'pa to
ie' a ichakeke:

—Be' dor Skékol ttekol, e'ma sa' a ichéka ¢yi to be'
ppé?

65 Eta ie'pa to ie' ska cheke sulué tté ulitane wa
kua'ki kua'ki.

Jesus mitser ie'pa wa judiowak kueblupa worki
(Mateo 26.59-66; Marcos 14.55-64; Juan 18.19-
24)

66 Mik ka fiine, eta judiowak kueblupa ena sac-
erdotepa wokirpa ena s'wobla'uk tte daldiéno wa
wakpa t0 Jesus tsémi wé judiowak wokir kibipa fii
dapa'uke ee. Ta ie'pa to ie' a ichaké:

67 —Ichd sa' a ¢moki be' dér wé pairine'bitu idi'
wa s'bluie e' 6 au?

Ie' to ie'pa iuté:

—Ye' t0 ichémi t6, eré k& a' to ye' ttd kl0'wepa.
68 Nies ye' t0 a' a ilé chakémi, e' ta a' ké to ye' iutepa.
69 Eré ye' dor S'ditso Ala, i' ukudki ta ye' e' tkéraser
Skékol diché dor iyi ulitane tsata, e' ula bua'kka
dalGiérta’ taié.

70Je'pa ulitane t6 ie' a ichaké:

—¢E'ma be' e' cho to be' dor Skekol Ala?

Jesus to ie'pa iuté:

—T3, wes a' to iché es idir.

71Etaie'paiché:

—Iie se' ki ikkatdkwakpa ki kiarmiia? I chéie' t6,
e' ttsé se' wakpa to.

23

Jesus mitser Pilato worki
(Mateo 27.1-2,11-14; Marcos 15.1-5; Juan 18.28-
38)

1 Eta ie'pa ulitane ¢' kéka ta Jesus tsémirakito
Pilato ska' asishuldit0. Pilato dor ka e’ wokir patké'
Roma wokir kibi t6. 2 Ie'pa t6 Jesus kkatémi Pilato
a ta ichérakito:

—Sa' wa ijcher to wém 1' t0 taié sa' judiowak
mekeka hippOk s'wokirpa ta. Ie' iché to sa" ké
kawota inukol patauk Roma wokir Kibi a. Nies ie'
iché to ie' dor wé pairine'bitu idi' wa s'bluie e'. Ie'
e' chd to ie' dor sa' judiowak blu.

3 Pilato to ichaké ie' a:

—¢Be' dor judiowak bla?

Ie'iiuté:

—T3, wes be'iché, e'ma es idir.

4Eta Pilato t0 iché sacerdotepa wokirpa a ena pé'
tso' ee, e'pa a fiies:

—Ye' ké wa i nui kune wém i' Kki.

5 Eré ie'pa t0 iki kkateke aneule ta ichekerakito:

—Tte wa ie' t0 s'wobla'weke, e' to sa' wakpa
mekeka NippOk fita. Ie' to itsd paka'bitu Galilea,
iI'Metaide ie Judea.

Pilato to Jesus patkémi Herodes ska'

6 Mik e' ttsé Pilato t0, eta ichakéitd: ;wém i' dor
Galilea wak? 7 Mik ie' wa ijchenewa t0 Jesus dor
Galilea wak, eta ie' t0 ipatkémi Herodes ska' as e’
t0 ishuld, e' dor Galilea wokir e' kueki. E' kéwo ska'
ta ie' tso' Jerusalén. 8 Mik ie' t6 Jesus sué, eta e'
to ie' ttsé'wé buaé. Banet ie' éna isuak. Ie' wa itté
jchenewa t6,1 ke or yi a ese wekeito, e’ wa paneke

ie' t0 sue. 91Ie' t0 Jesus chaké taié, eré Jesus ké
wa ie' iuténe yés. 10 Nies sacerdotepa wokirpa ena
s'wobla'uk tté daldiéno wa wakpa tso'fiak ee. Ie'pa
to Jesus kkateke taié ie' a. 111e' ena ifiippokwakpa,
e'pa to Jesus sué suluég, ta ie'pa to datsi' bua'bua,
blu' datsi' su, ese iéka iki iwayuoie. E' ukuoki ta ie'
to ipatkémine Pilato ska'. 12Herodes ena Pilato dor
il bolokpa, eré e' diwo sha ta ie'pa er buanene fii
Kki.

Jestis méttsa ttéwa

(Mateo 27.15-26; Marcos 15.6-15; Juan 18.39-
19.16)

13 Sacerdotepa wokirpa ena judiowak wokirpa
malepa ena judiowak tai€, e'pa kiéttsa Pilato t0 e’
dapa'uk ek tsini éme. 14Ie' t0 ie'pa a iché:

—A' wa wém 1' de ye' ska' kkaté. A' to iché to
ie' t0 a' wakpa mekeka fippOk sa' ta. Eré ye' to
ie' a ichaké a' worki, eta 1 ki a' to ie' kkaté, e' ké
nui kune ye' wa ie' ki yés. 15 Nies Herodes k& wa
1 nui kune ie' ki, e' kueki ie' t0 ipatkébitune ye'
ska'. E' kueki a' to isué to ie' ké wa 1 sulu nui
ki ittéwami ese wambléne. 16-17 Suy6 ippok patke
ttsa'bata daloie wa iwe'ikoie bérébéré, e' ukuoki ta
ye' td ie' ekemine.”

18 Eré ie'pa ulitane anemi fikkée:

—iJesus ttdwa ta Barrabas émine sa' a!

19 Barrabas e' to iyamipa dapao'ka fippok ka e'
wokirpa ta, fies ie' wa s'kOtulewa. E' kueki ie' tso'
wotéulewa s'wOto wé a. 20 Pilato éna Jesus akmine,

* 23:16-17 YékkuO kéchke wele td6 kuotkéka. E' t0 iche i' es:
Pilato woblar s'witéulewa e' 0kmi ekl mik judiowak tso' Ie'pa Yépa
Yérulune Egipto e' kéwo tko'uk eta.



Lucas 23:21 cviii Lucas 23:30-31

e' kueki ie' to iska chéne Jesus tsatkoie. 21 Eré ie'pa
ki arkeka taié:

—iIwotédwa krus mik! jiwotéwa krus mik!

22 Pilato to iska chéne ie'pa a, i' ta ide
mafatOkicha:

—c:I kueki? ¢I sulu wambléitd? Ye' ké wa 1 sulu
kune ie' wOmottsa ttéwa. Suyo ipp0ok patke ttsa'bata
daloie wa iwe'ikoie, e' ukuoki ta ye' to ie' ekemine.

23Eré ie'pa ki arkeka taié shute: “jiwotéwa krus
mik!” Bata ekké ta Pilato to ie'pa tte iuté. 24Ie' to
iwé wesie'pakiikiane es. 25Es wém tso' witéulewa
Nippe s'wokirpa ta kueki, fiies s'ttewa kueki, e' émine
Pilato t0. Eta Jesus ttOkwa patkéitd wes judiowak ki
ikiane es.

Jests woténe krus mik
(Mateo 27.32-44; Marcos 15.21-32; Juan 10.17-
27)

26 Mik Roma shkékipa wa Jesus dami, e'pa to isué
to ie' ké ki krus dé'kaia, eta ie'pa to wém ekol kie
Simon e' klo'wéwa ta iké krus ppokka tsemi Jesus
itoki. Wém e' dor Cirene wak. Ie' tso' banet, erpa e’
de Jerusalén.

27 Taié pé' mirwa Jesus itoki. E'pa shua alakdlpa
tso' taié iiuramirak taié ie' ieitsok. 2829 Jesus
wotréene ie'pa sauk ta ichéito:

—A Jerusalén alékolpa, kawo sulué doraé a' ki, e'
kueki ké a' iuk ye' ieitsok. E' skéie a' wakpa e'ieitsd,
Nies a' ala'r ieitsd. Aishkuo ta iyérdaé: ‘Ayécha buaé
alakolpa kos ké dota' alaé. Ayéchabuaé alakolpa kos
ké ala ta'’ 30-31Ye' dor wes kal pa'ali es e' weirke i'
es, e'ta ¢1ké wamblérpaa' dor wes kal sies, e'pata?

E'kueki e' kéwo ska' talyérdaé kabata a: ‘Be' anuka
sa' ki as sa' dudwa wotéulewa fydk a.’t

32 Nies wépa bol dor pé' sulusipa e'pa mirwarak
iwa Jesus ta wotéwa krus mik. 33 Mik ie'pa demirak
ka kié S'wokirdiche ee, eta ie'pa to Jesus woté krus
mik. Nies wépa bol sulusipa wotérakitd, ekol iula
bua'kka, ekol bakli'kka. 34 [Jesus to iché: “A yéwo,
1 wambleke ie'pa to ye' ta, e' ké ane ie'pa éna, e'
kueki e' nui olo'yé ie'pa ki.”]+

Eta Roma shkékipa iné fii ma'woie sué t0 wes
ie'pa to Jesus datsi' blatemi fii a. 35 Pé' iéter Jesus
sauk. D0 judiowak wokirpa tso' ie' wayuok sulug,
ie'pa to icheke:

—Moki ie' dor wé pairine'bitu idi' wa s'bluie
shukit Skékolto e' e'ma as iwdk e' tsatkd wes o'’kapa
tsatkéito es.

36 Nies Roma shkékipa t6 ie' wayué. Ie'pa de
tsinet ie' ska' ta blo' shkdshko watké ie'pa to ie' a.
371e'paiché:

—iMoki be' dor judiowak blu, e'ma be' wéak e’
tsatkd!

38 Kaltak ki itso' kitule t6 iche: “I' dor judiowak
blu e, e' batsulewa Jesus tsaka.

39 Eta wém ekdl ar wotéulewa ikrus mik Jesus
o'mik, e' tso'ie' chok sulué. Ichéito ia:

—iMoki be' dor wé pairine'bitu idi' wa s'bluie €',
e'ma be' e' tsatkd, fiies sa' tsatkd!

40Freé iékol tso' wotéulewaie' 0'mik, e'to iékol uiié
ta ichéito:

T 23:30-31 Oseas 10.8 I 23:34 Tte tso' iwakyoule i' es...e' shua,
e' ké ku' yékkuo kéchke wele Ki.



Lucas 23:41 cX Lucas 23:49

—Be' wOmenettsa ttéwa wes ie' es, eré wésua be'
ké suar ta' Skékol yoki. 41 Moki se' weirke se' wak
kueki, se' nui kueki. Eré ie' k€ wa 1 sulu wambléne
yés.

42 E' ukuokj ta ie' to iché Jesus a:

—A Jesus, mik be' detkene s'bluie, eta ké be' éna
ye' chOkwa.

43Te' t6 iiuté:

—Moki ye' to be' a iché to i'fie be' dorawa ka
buaalatso'kdjaiae'aye'ta.

Jesus duowa
(Mateo 27.45-46; Marcos 15.33-41; Juan 19.28-
30)

44 Mik diwo de bata a, eta ka mia ttsettseé ka
wa'ile, d0 tsdli diwo de manat ekké. 45 Diwo ké
dalObuneia, eta Skékol wé a ie'pa wa datsi' buririé
ese shukuar u blatoie, e' jchénane shushaé. 46 Eta
Jesus to iché aneule:

—A yéwo, ye' wikol méat be' ula a.

E' chéito ta isiwa' bata tké.

47 Roma fippokwak ekdl dor capitdn, mik e’ to
isué, eta Skékol kikékaito ta ichéito:

—Moki, wém wi sene' yésyésé.

48 Pg' daparke taié isauk, mik e'pa t6 isué to
wes Jesus blénewa, eta ie'pa erianeka taié ta es
imiyalnerak iu a. 49 Eré wépa wa Jesus suule buaé
ena alakolpa manetwa ie' ta Galilea, e'pa kos iéter
ie' ki sauk eré kamié.

Jesus nu woténe
(Mateo 27.57-61; Marcos 15.42-47; Juan 19.38-
42)



Lucas 23:50-51 cxi Lucas 24:5

50-51Weémtso' ekol kie José, e' dor ka kie Arimatea
e' wak. Arimatea ate Judea. Ie' dOor wém buaé
yésyésé. Nies i bluie Skékol tso' e' kéwo panuk ie'
tso'. Ie' dOr judiowak wokirpa e' ekdl, eré ie' to
ibikeitsé t6 wes imalepa t0 Jesus wé e' dor sulué.
52 Te' mia Pilato ska', eta Jesus nu kiéito. 33 1Ie' to
Jests nu yéttsa krus mik éwa iski ta ipatréwaito
datsi' ukuo bua'bua saruru ese wa. E' ukuoki ta ie'
to Jesus nu bléwa dkuk bine pa'ali s'nu bloie ese a.
54 K4 tuirketke eta eno diwo batseitsekemitke, e'
kueki ie' kawota Jesus nu wotdkwa bet.

55 Eta alakdlpa manetwa Jesus ta Galilea, e'pa
mirwafiak isauk t6 wé Jesus nu mekewa. Ie'pa to
isué to wes ie' nu bléne dkuk a. 56 Mik ie'pa dene u
a, eta kid masmas tso' te s'nu ki, ese kanewérakito.
Ie'pa td eno diwo batseitsé wes Skékol tte daldiéno
toiche es.

24

Jestis shkenekane
(Mateo 28.1-10; Marcos 16.1-8; Juan 20.1-10)

1 Eré domingo ka fiirketke, eta alakolpa miane
Jesus po a kid masmas kanewétke ie'pa to, e' mi
ie'pa wa té Jesus nu ki. 2 Mik ie'pa de, eta ie'pa t6
isué to ak bérie bastkér po kko a, e' rratune bdnet.
3Erémikie'padewa dkuk a, etaie'patdisué toJesus
nu ké ku'. 4Ie'pa tso'ia ibikeitsok t6 wek Jests nu
mi, e' bet ta ie'pa to isué t6 wépa bol de iéter ie'pa
o'mik, e'pa datsi' wofiarke dal6loé. 5 E' t6 alakolpa
suawéka taié ta iw0 éwarak do iski. Eré wépa e'pa
to ichéie'pa a:

—c:Iok a' to 1e' tso' ttsé'ka, e' yuleke s'nupa shua?
6 Te' k& ku' ie, ishkenekane. 1 yé'bakitd a' a mik
ibak Galilea eta, e' anu a' éna. 7 Ie' t6 a' a iyé'bak
to ie' dor S'ditso Ala, e' womerdattsa pé' sulusipa
ula a ta iwoOtérdawa krus mik, e' ki ka de mafiat eta
ishkerdakane. 8 Etaiyé' Jesus to, e' anewane ie'pa
éna.

9-10 Alakolpa dare Jesus po a, e'pa kieé Maria Mag-
dala wak ena Juana ena Maria dOr Santiago mi.
Nies alakolpa ska tso'fiak ie'pa ta. I suéie'pa to po a,
e' pakéne Jesus ttekolpa tsa dabom eyok ki ekdl (11)
e'pa a, fiies imalepa a. 11 Eré i paké alakdlpa to e' ké
wa ta' ie'pa a, e' kueki ie'pa ké wa ikléone. 12 Eré
Pedro tunemi po a isauk. Mik ie' demi ta ie' td isué
akuk shua, eta datsi' wa Jesus nu parratewa, e' &
tkéter. Eta ie' biteane u a, e' to ibikeitseéro td ¢wek
imi?

Jesus ttokatapa bol to ie' suéne Ematis falé ki
(Marcos 16.12-13)

I3 E' diwd wa Jesus ttokatapa bol e' yéttsa
Jerusalén michoé ka kie Emaus ee. E' fialé dor
kamié kilometro doka dabom eyok ki et (11), e
ulatok. 141 tka Jesus ta Jerusalén, e' kos pakerami
ie'pa to fii a. 15Ie'pa kapakoOrami fiita, eta Jesus to
ie'pa kué eta ishkémi ie'pa ta. 16 Ie'pa to isué, eré
ie'pa ké a ikkayénewa to yi idir.

177esus t0 ie'pa a ichaké:

—I pakerami a' to?

Eta ie'pa e' woklo'wé iéter. Ie'pa eriarke taié e’
weénewa iw0 ki. 18Ie'pa ekol kie Cleofas, e' to Jesus
iuté:

—Weésua se' kos dé'r0 Jerusalén kawo tko'uk e’
shua be' & ké wa ijcher t6 1 bak ee chki bokli.

191e' to ie'pa a ichaké:

—:Ibak?

Ie'pa iiuté:

—1I bak wém Kkié Jests dor Nazaret wak e' ta e'.
Ie' dor Skekol ttekol buaé, diché ta' taié Skekol woa.
I k& or yi a ese wé ie' to taié sulitane worki. Nies
s'wobla'wéito ttée buaé moki wa. 20-21Sa'to ie' pana'
to isalema Skékol to ie' patké' se' dor Israel aleripa
e' tsatkok. Eré sacerdotepa wokirpa ena s'wokirpa
malepa, e'pa to ie' wométtsa ttewa wotéulewa krus
mik. E'Kiie ta, 1 kos wambléne, e' ki kd de mafiat
eta ¢i panemia sa' t6? 22 Nies alakolpa welepa tso'
sa' ska', e'pa to sa' tkiwéwa. I'fie bla'mi ie'pa dare
Jesuspo a23eréie'nukeéku'ee. Ie'patdsa’aichéto
Skékol biyochokwakpa de ie'pa ska', ta ichéito ie'pa
a to Jesus tso'ne ttsé'ka. 24 E' ukuoki ta sa' wakpa
welepa dare isauk ta ie'pa to ikué wes alakolpa to
iché es, eré ie'pa ké wa Jesus sune.

25Eta Jesus to iché ie'pa a:

—A' kukofia daréréé. A' ké woblar bet. I kos
yé'atbak Skékol ttekolpa to e' ké klone a' wa bet.
26 Skékol yékkuo to iche to wé pairine'bitu idi' wa
s'bluie e' kawota weinuk es kam ie' do sulitane
wokirie olo ta' taié e' yoki.

27 Eta ie' wak tté tso' kitule Skékol yékkuo Ki, e’
kos wa pakémiit0 ie'pa a. Keweikit Moisés to, e’ wa
pakéitd. E'ukudki taikit Skékol ttekodlpa kos e'pa to,
e' wa pakéito ie'pa bol a.

28 Mik ie'pa demi wé ie'pa mird ee, eta iwér to
Jesus ki mi'keia fiala ki, 29 eré ie'pa to ie' kiémi
kroroé kapokro ie'pa ska'. Ie'pa to iché ia:

—Ka tuirketke, e' kueki be' e' tsuat sa' ska'
kapokro.

E'kueki ie' dewa ie'pa ta weshke. 30 Mik ie'pa €'
tuléwa mesa 0'mik chkok, eta ie' to pan klo'wé ula
a ta weéstela chéitd Skékol a ta iblatéitd méito ie'pa
a. 31 E'wo sha ta ie'pa t0 isuéwa to Jesus idir; eré
bet ta ie' ké ku'ia ie'pa ta. 32 Eta ie'pa to iché i a:

—Weée', mik ie' kapakoratse se' ta fiala wa, Skékol
yékkuo wa pakeratseito, e'to se' ttsé'wé buaé ichék.

33 E' wosha ta ie'pa e' yéttsa miyalne Jerusalén.
Mik ie'pa demi ee, eta ie'pa to Jesus ttokatapa tsa
dOka dabom eyok ki ekol (11) enaimalepa, e'pa kué
ee fiita. 34E' a ie'paiché:

—Moki Skéképa Jesus shkenekane. Ie' e' kkaché
Simon a.

35Eta wépabol toikos tkaie'pata fialawa e' paké
imalepa a. Nies wes ie'pa t6 Jesus suéwa, mik ie' to
pan blaté eta, e' pakéitorak.

Jesus e' kkaché ittokatapa a
(Mateo 28.16-20; Marcos 16.14-18; Juan 20.19-
23)
36]e'pa tso'ia ipakdk, eta Jesus de dur ie'pa shua,
e' to ie'pa shke'wé tté i' wa:
—As a' kawo tko buaé.
37 Te'pa tkirulune t6 ibikeitsé t0 ie'pa tso'
s'wimblu sauk. 38 Eré Jesus to iché ie'pa a:
—I kueki a' tkirulune? ¢I kueki a' ibikeitse
botbot? 39 Ye' ula ki itd sau. Ye' klo ki itd sau. Ye'
ko, e' wa a'isueraé to ye' ké dor wimblu. S'wimblu

ké chkata', ké dichéwo ta', eré a'isue to ye' chka ta'
ye' dichéwo ta'.

40 E' chok ie' tso' ie'pa a, ta ie' to iula ena iklo
kkaché ie'pa a. 4! Ie'pa iéteria ttsé'nerak buaé
tkirulune taié, e' kueki daréré ie'pa a ikl0o' to moki
idir. E' kueki Jesus t0 ie'pa a ichakeé:

—;1tso'a' wanié? 42Eta ie'pa té nima katuule bé'
a, e'méia. $3Taie' to ikaté ie'pa worki. 44 Eta ie' td
ichéie'pa a:

—Itka ye'ta,e'yé'ye'toa' a, mikye'bak a'ta eta.
Ye' to a' a iyé' to ye' tté kos kit Moisés ena Skekol
ttekolpa to yékkuo ki fiies Salmos yékkuo Ki, e' kos
kawota wa tkok.

45 Eta ie' to ie'pa er fii'wé as 1 che Skékol yékkud
to, e wa ar ie'pa éna. 46 Ta ichéito ie'pa a:

—Itso' kitule Skékol yékkudo ki i' es: wé
pairine'bitu idi' wa a' bluie e' kawota ttewa, mik e’
ki kd de mafiat eta ishkerdakane. 47 Nies t6 iché i'
es: Tte buaé pakardaé ye' ttd wa Jerusalén wakpa
a kewe, e' it0ki ipakardaé ka ulitane wakpa a. Tté
buaé e' dor to wépa er mane'wé Skekol a, esepa ki
ie' t0 1 sulu wamblérakito e' nui olo'yeraé. 48 I kos
tka ye'ta, e'sué a' to, e' pakok a' kawota sulitane a.
49Ye' yé kablé' Wikol Batse'r muk a' a, e' patkeraé
ye'to a' a. Ie' datse ka jal a, e' doraé a' ki idiché taié
wa, e' panu ie Jerusalén.

Jestis migne kd jai a
(Marcos 16.19-20)

50 E' ukuoki ta Jesus wa ittokatapa mitser tsinet
Betania. Ee Jesus ula kéka ta ie' er buaé chéie'pa a.
S11e'tso'iaie'paaerbuaé choktaie butséka miaka
jal a ie'pa worki. 52 Ie'pa to ie' daloié tai€, e' ukuoki

ta ie'pa miane Jerusalén ttsé'nerak buaé. 53 Kekraé
ie'pa tso' Skékol kikokka iwé a.

